
ᑲᓇᑕᒥ ᐃᖃᓇᐃᔭᕐᓂᖏᓐᓂ ᐃᓱᐊᖅᓴᐃᔨᖁᑎᕗᑦ ᒪᓕᒋᐊᓕᖏᑦ 

ᐃᖃᓇᐃᔭᕐᓂᕐᒥᒃ ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᒃ ᐊᑐᖃᑦᑕᕆᐊᖃᕐᓂᖏᓐᓄᑦ ᒪᓕᒐᐃᑦ  

 

ᓯᓚᑦᑐᖅᓴᕐᕕᖓᓂ ᑲᑐᔾᔨᖃᑎᒌᖏᓐᓂᓗ ᐃᓱᐊᖅᓴᐃᔩᑦ ᓄᓇᑦᓯᐊᕐᒥ ᓄᓇᕗᒻᒥᓗ (“CNNN−ᑯᑦ”) ᒪᓕᒐᓪᓗᑐᕐᓂᒃ  ᓴᓇᔨᐅᕙᒃᑐᑦ 

ᑎᒥᖁᑎᒋᔭᐅᓪᓗᑎᒃ ᑖᒃᑯᓇᖓᑦ ᐃᓕᑕᕆᔭᐅᓯᒪᔪᓂᒃ ᓚᐃᓴᖃᖅᑐᓂ ᐱᔪᓐᓇᐅᑎᓂ ᐃᓱᐊᖅᓴᐃᔨᖏᓐᓂ  (LPN), 

ᐊᑎᓕᐅᖅᑕᐅᓯᒪᔪᓂ ᐃᓱᒪᓕᕆᔩᑦ ᐃᓱᐊᖅᓴᐃᔨᖏᓐᓂ (RPN) ᐊᑎᓕᐅᖅᑕᐅᓯᒪᔪᓂᒃ ᐃᓱᐊᖅᓴᐃᔨᖏᓐᓂ (RN), ᐊᒻᒪᓗ 

ᐋᓐᓂᐊᓯᐅᑎᓪᓚᑲᓴᒃᑎᑐᑦ ᑲᒪᔨᐅᔪᓐᓇᖅᑐᓂᒃ ᓄᓇᑦᓯᐊᕐᒥᓗ, ᓄᓇᕗᒻᒥᓗ.  CNNN−ᑯᑦ
 

ᓴᕿᑎᑕᐅᓚᐅᖅᓯᒪᔪᑦ ᐊᒻᒪᓗ ᐊᐅᓚᑕᐅᕙᒃᓱᑎᒃ ᒪᓕᒃᑕᐅᓪᓗᑎᒃ ᐃᓱᐊᖅᓴᐃᔨᐅᓂᕐᒥᒃ ᐃᖃᓇᐃᔮᕐᑲᕐᓂᕐᒧᑦ
 

ᒪᓕᒐᖏᓐᓂᒃ 

ᓄᓇᑦᓯᐊᕐᒥ (2023) ᒪᓕᒃᑕᐅᓪᓗᑎᒃ ᐃᓱᐊᖅᓴᐃᔨᐅᓂᕐᒥᒃ ᐃᖃᓇᐃᔮᕐᑲᕐᓂᕐᒧᑦ ᒪᓕᒐᖏᓐᓂᒃ ᓄᓇᕗᒻᒥ (2023).  CNNN−ᑯᑦ 
 

ᑲᑐᔾᔨᖃᑎᒌᖏᑦ ᒪᕐᕈᐃᓕᖃᖓᔫᖕᓂᒃ ᑎᓕᔭᐅᓯᒪᕗᑦ, ᓴᐳᓐᓂᐊᖅᑎᐅᓂᕐᒥᒃ ᐃᓄᓕᒫᓂᒃ

 ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᑲᔪᓯᓐᓇᕈᓐᓇᖅᑐᒥᒃ ᓯᕗᓂᒃᓴᒥ ᐃᓱᐊᖅᓴᐃᔨᖃᐃᓐᓇᕈᓐᓇᖅ ᐅᑭᐅᖅᑕᖅᑐᖅᐸᓯᖕᒥ. 

  

 ᐃᖃᓇᐃᔭᕐᓂᕐᒥᒃ ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᒃ ᐊᑐᖃᑦᑕᕆᐊᖃᕐᓂᖏᓐᓄᑦ ᒪᓕᒐᐃᑦ (“ᒪᓕᒐᖏᑦ”) ᐃᓱᐊᖅᓴᐃᔩᑦ

 ᐃᓚᖃᖅᐳᑦ ᐱᖓᓲᔪᖅᑐᓂᒃ 6−ᓂᒃ ᑐᖓᕕᒋᔭᐅᔪᓂᒃ ᑕᒪᐃᓐᓄᑦ ᐃᓱᐊᖅᓴᐃᔨᓄᑦ ᐃᓚᒋᔭᐅᔪᓄᑦ CNNN−ᑯᓐᓄᑦ

 (“ᐃᓱᐊᖅᓴᐃᔩᑦ”) ᓂᕆᐅᒋᔭᐅᕗᑦ ᒪᓕᖕᓂᐊᕐᒪᑕ ᐃᖃᓇᐃᔭᖅᑎᖏᓐᓂ. ᑐᖓᕕᐅᔪᑦ ᓇᓗᓇᐃᒃᑯᑕᕆᔭᐅᕗᑦ 

ᐃᓱᐊᖅᓴᐃᔨᓄᑦ ᐃᓱᒪᓕᐅᕈᑕᐅᔭᕆᐊᖃᓲᖑᔪᓂᒃ ᐊᒻᒪᓗ ᐱᐅᓯᖃᕆᐊᖃᕐᓂᖏᓐᓂᒃ, ᖃᐅᔨᒪᔾᔪᑕᐅᓗᑎᒃ 

ᐃᓱᐊᖅᓴᐃᔨᓄᑦ ᖃᓄᐃᓕᐅᖃᑕᕆᐊᖃᕐᓂᖏᓐᓂᒃ ᐃᖃᓇᐃᔭᖅᑎᐅᑦᓯᐊᕆᐊᖃᕐᓂᖏᓐᓂ, ᐊᔪᖏᑦᓯᐊᕐᓗᑎᒃ 

ᐊᒻᒪᓗ ᐱᑦᑎᐊᔪᓴᐃᓐᓇᒋᐊᖃᕐᓂᖏᓐᓂᒃ ᐱᐅᓯᖃᕆᐊᖅᑲᖅᓱᑎᒃ ᑕᐃᒫᒃ ᐅᓗᕆᐊᓇᖅᑐᖃᖏᑦᑐᒥᒃ 

ᐋᓐᓂᐊᕐᕕᓕᐊᖅᑐᓂᒃ ᑲᒪᒋᔭᖏᓐᓂᒃ ᑲᒪᒋᔭᖃᑦᓯᐊᕈᓐᓇᕐᓂᐊᕐᒪᓴ. ᑕᒪᕐᒥᒃ ᐃᓘᓐᓇᑎᒃ ᐃᓱᐊᖅᓴᐃᔩᑦ 

ᓂᕆᐅᒋᔭᐅᕗᑦ ᒪᑭᑕᑎᑦᓰᓐᓇᕆᐊᖃᕐᓂᖏᓐᓂᒃ ᑐᖓᕕᐅᔪᓂᒃ, ᖃᓄᑐᐃᓐᓇᖅ ᐃᖃᓇᐃᔮᖃᕋᓗᐊᕈᑎᒃ, 

ᑕᐃᒍᖅᑕᐅᒐᓗᐊᕈᑎᒃ, ᑲᒪᔨᐅᑎᑕᐅᓂᖏᓐᓂ, ᐅᕝᕙᓗᓐᓂᑦ ᖃᓄᐃᓕᐅᖅᑎᐅᓂᖏᓐᓂ ᐃᖃᓇᐃᔮᕆᔭᖏᓐᓂᒃ 

ᒪᓕᒋᐊᖃᕋᒥᒋᑦ.   

 

ᒪᑭᑕᑎᑦᓯᔭᕆᐊᖃᒪᑕ ᐃᓄᓕᒫᓄᑦ ᓱᓕᔪᕆᔭᐅᔪᓐᓇᕐᓂᖏᓐᓂᒃ ᐊᒻᒪᓗ ᐊᔪᖏᓂᖏᓐᓂᒃ ᐱᑦᑎᐊᔪᓴᓐᓂᐊᕐᓂᖅ ᐊᒻᒪᓗ 

ᑲᒪᔨᐅᑦᓯᐊᕐᓂᐊᕐᓂᖏᓐᓂᒃ ᐃᓱᐊᖅᓴᐃᔩᑦ, ᒪᓕᒐᖏᑦ ᓇᓗᓇᐃᔭᐃᕗᑦ ᐅᓗᕆᐊᓇᖅᑐᖃᕆᐊᖃᖏᓂᖏᓐᓂᒃ ᐊᒻᒪᓗ 

ᐱᑦᑎᐊᖃᑕᐃᓐᓇᕐᓗᑎᒃ ᐱᓕᕆᔪᓐᓇᕆᐊᖃᕐᓂᖏᓐᓂ ᒪᓐᓇᐅᔪᖅ ᑖᒃᑯᑎᒎᓇ. ᒪᓕᒐᖏᑦᑕᐅᖅ ᐃᓚᖃᕆᕗᑦ 

ᐊᑑᑎᓕᒻᒪᕆᖕᓂᒃ ᒪᓕᒐᕆᔭᐅᒻᒥᔪᓂᒃ, ᒪᑯᓂᖓ ᓱᕐᓗ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖏᓐᓂᒃ, S.NWT 

ᓄᓇᑦᓯᐊᕐᒥ (2002), ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᕐᓂᒃ S.Nu  ᓄᓇᕗᒻᒥ (2021), ᐊᒻᒪᓗ 

ᓱᓕᔪᖅᓯᐅᕐᓂᖏᓐᓂ ᐊᖀᖃᑎᒌᒎᓐᓇᕐᓂᖏᓪᓗ ᓴᐃᒪᓂᕐᒧᑦ ᑲᒥᓯᓇᖏᑦ ᑲᓇᑕᒥ ᒪᓕᒃᑕᐅᖁᔭᖏᓐᓂᒃ 

ᒪᓕᒃᑕᐅᖁᔭᖏᓐᓂᒃ.  

 

ᒪᓕᒐᖏᑦ ᐊᑐᖅᑕᐅᔭᕆᐊᖃᓪᓚᕆᖕᒥᔪᑦ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ. ᐊᒻᒪᓗ 

ᐊᑐᓕᖅᑎᑦᓯᕙᓪᓕᐊᓂᖏᓐᓂᒃ ᐅᒃᐱᕆᔭᐅᓂᖏᓐᓂᒃ ᐃᓕᖅᑯᓯᖃᖏᓐᓂᒃ ᓴᐳᓐᓂᐊᖅᓯᒪᓂᖅ, ᐃᓕᖅᑯᓯᑐᖃᕐᒥᓂᒃ 

ᐃᑕᒍᓱᒃᐸᓐᓂᖅ, ᐊᔾᔨᒌᖏᓐᓂᖏᓐᓂ ᐃᓄᖃᑕᐅᔪᑦ, ᓇᓕᖃᒌᒃᑐᐃᓐᓇᐅᓂᖏᑦ ᐊᒻᒪᓗ ᐃᓚᐅᑎᑕᐅᔪᐃᓐᓇᐅᓂᖏᓐᓂᒃ. 

ᑕᒪᒃᑯᐊ ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ ᐃᑲᔪᕐᓂᖃᖅᐳᑦ ᐅᔾᔨᖅᑐᑦᓯᐊᕐᓂᖅ ᐋᓐᓂᐊᖅᑐᓕᕆᔨᒃᑯᓐᓂᒃ 

ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ. ᐃᓱᐊᖅᓴᐃᔨᖏᑦ ᐅᓗᕆᐊᓇᖅᑐᖃᖏᑦᑐᑦ, ᓇᒡᓕᖕᓂᖃᖅᑐᑦ, 

ᓇᓕᖃᒌᒃᑐᐃᓚᐅᑎᑦᓯᕙᒃᑐᑦ ᑕᒪᐃᓐᓂᒃ, ᑲᒪᒋᔭᐅᕙᒃᓱᑎᒃ ᐃᑲᔪᖅᑕᐅᔪᒪᑦᓯᐊᖅᓱᑎᒃ, ᓄᓇᓕᑐᖃᐅᓂᖏᓐᓂᒃ 

ᐱᐅᖏᓂᖅᓴᐅᑎᑦᑎᕙᖏᑦᑐᓂᒃ ᐊᒻᒪᓗ ᓇᕐᕈᓇᖅᑑᑎᑦᓯᕙᖏᑦᑐᓂᒃ. 

 

ᑕᒪᐃᓐᓂ ᒪᓕᒐᖏᓐᓂ, ᐅᖃᐅᓯᖅ ᐊᑐᖅᑕᐅᓂᖓ “ᐋᓐᓂᐊᕐᕕᓕᐊᖅᓯᒪᔪᓂᒃ” ᐅᖃᐅᓯᓕᒃ ᑭᓇᑐᐃᓐᓇᕐᒥᒃ 

ᐋᓐᓂᐊᕐᕕᓕᐊᕈᑎᖃᖅᑐᒥᒃ ᐊᒻᒪᓗ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ. 

 

ᐃᓱᐊᖅᓴᐃᔩᑦ ᓂᕆᐅᒋᔭᐅᕗᑦ ᒪᓕᒋᐊᖃᕐᓂᖏᓐᓂ ᒪᓕᒐᖏᓐᓂᒃ, ᑕᒪᐃᓐᓂᒡᓗ ᐊᓯᓕᒫᖏᓐᓂᒃ 

CNNN−ᑯᓐᓂ

 

ᐃᖃᓇᐃᔭᖅᑎᐅᔪᓂ, ᑲᒪᔨᐅᓂᖏᓐᓂ ᐋᓐᓂᐊᖅᑐᓕᕆᔨᒃᑯᓐᓂ ᐱᔨᑦᑎᕋᐃᔨᐅᓂᖏᓐᓂᒃ, 

ᖃᓄᑐᐃᓐᓇᖅ

 

ᐱᓕᕆᓂᖏᓐᓂ ᓇᓂᓗᓐᓃᑦ, ᐃᓚᖃᕈᓐᓇᖅᑐᓂᒃ ᓇᖕᒥᓂᖅ ᑕᐃᑲᓃᓐᓂᖓᓂᒃ, 

ᖃᕆᑕᐅᔭᒃᑰᖅᑎᓗᒋᓪᓗᓐᓃᑦ, ᐅᖄᓚᐅᑎᒃᑰᖅᑎᓪᓗᒋᓪᓗᓐᓃᑦ.   

 

ᒪᓕᒐᖏᑦ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᕿᒥᕐᕈᐊᖅᑕᐅᓚᐅᕐᓂᖏᓐᓂ ᖃᓄᐃᓕᐅᕈᓐᓇᕐᓂᖏᓐᓂᒃ ᐊᒻᒪᓗ 

ᐱᐅᓯᖃᕆᐊᖃᕐᓂᖏᓐᓂ ᐃᓱᐊᖅᓴᐃᔩᑦ, ᐃᓚᖃᕐᓗᑎᒡᓗ ᑕᐃᒃᑯᓂᖓ ᐱᐅᔫᑎᒻᒪᕆᐅᔭᕆᐊᖃᕐᓂᖏᓐᓂᒃ 

ᖃᐅᔨᒪᔭᐅᖁᓪᓗᒋᑦ ᐊᒻᒪᓗ ᓇᖕᒥᓂᖅ ᐃᖃᓇᐃᔭᑦᓯᐊᕐᓂᕐᒥᓂᒃ ᖃᐅᔨᓴᖅᑕᐅᖃᑕᕐᓗᑎᒃ.  

 

ᑎᑎᕋᖅᓯᒪᔪᑦ ᕿᕐᓂᕐᓂᖅᓴᓂᒃ ᐅᖃᐅᓯᕐᓂᒃ ᑖᒃᑯᐊ ᑎᑎᖃᐃᑦ ᐃᓱᐊᓂ.  

 
ᐃᓕᑕᕆᔭᐅᓂᖏᑦ 

 
ᐅᑯᐊ ᑎᑎᕋᖅᓯᒪᓂᖏᑦ ᐋᕿᒋᐊᖅᑕᐅᓚᐅᖅᑐᑦ ᐊᖏᕈᑕᐅᓯᒪᓗᑎᒃ ᓯᓚᑦᑐᖅᓴᕐᕕᖓᓄᑦ ᐃᓱᐊᖅᓴᐃᔩᑦ ᐋᓐᑎᐅᕆᔫᒥ 

ᐃᖃᓇᐃᔭᕐᓂᕐᒥᒃ ᐱᑦᓯᐊᓴᐃᓐᓇᕐᓂᕐᒥᒃ ᐊᑐᖃᑕᕆᐊᖃᕐᓂᕐᒧᑦ ᒪᓕᒐᖏᓐᓂᒃ (2023) ᐋᕿᒋᐊᖅᑕᐅᓯᒪᓪᓗᑎᒃ 

ᐃᓱᐊᖅᓴᐃᔩᑦ ᑲᑎᒪᔨᖏᓐᓄᑦ ᓄᓇᖓᓂ ᓂᐅ ᓰᓚᓐᑦᒥ ᑲᑎᒪᔨᖏᓐᓂᒃ ᐃᖃᓇᐃᔭᕐᓂᕐᒥᒃ ᐱᑦᓯᐊᓴᐃᓐᓇᕐᓂᕐᒥᒃ 

ᐊᑐᖃᑕᕆᐊᖃᕐᓂᕐᒧᑦ ᒪᓕᒐᖏᓐᓂᒃ ᐃᓱᐊᖅᓴᐃᔨᓄᑦ (2012) ᐊᒻᒪᓗ ᑕᐅᕙᓂ ᐳᕆᑎᔅ ᑲᓚᒻᐱᔭᒥ ᓯᓚᑦᑐᖅᓴᕐᕕᖓᓂᒃ 

ᐃᓱᐊᖅᓴᐃᔩᑦ ᐃᕐᓂᓱᒃᓰᔩᑦ (BCCNM) ᓄᓇᓕᑐᖃᐃᑦ ᐃᓕᖅᑯᓯᑐᖃᖏᑦ ᓴᐳᓐᓂᐊᖅᑕᐅᓯᒪᓂᖏᑦ, ᐃᓕᖁᓯᑐᖃᕐᓂᒃ 

ᐃᑕᒎᓲᑎᖃᕐᓂᖅ ᐊᒻᒪᓗ ᓇᕐᕈᓇᖅᑑᑎᑦᓯᑕᐃᓕᕙᖕᓂᖅ ᐱᐅᖏᓂᖅᓴᐅᑎᑦᓯᕙᓐᓂᖅ ᓄᓇᓕᑐᖃᐅᔪᓂᒃ. (2022). 

 

ᐱᒻᒪᕆᐅᓂᖃᖅᑐᓂᒃ ᐊᑐᖅᑕᐅᓂᖏᑦ ᑖᒃᑯᓇᓂ ᐃᖃᓇᐃᔭᕐᓂᕐᒥᒃ ᐱᑦᓯᐊᔪᓴᐃᓐᓇᕐᓂᕐᒥᒃ 

ᐊᑐᖃᑕᕆᐊᖃᕐᓂᕐᒧᑦ ᒪᓕᒐᖏᓐᓂ 

ᒪᓕᒐᖏᑦ ᐱᓇᓱᐊᕈᑕᐅᖏᓚᑦ ᑎᒍᒥᐊᖅᑯᔨᓂᖅ ᑕᒪᐃᓐᓂᑦᓯᐊᖅ ᐱᑦᓯᐊᖃᑕᕆᐊᖃᕐᓂᕐᒥᒃ ᐱᒻᒪᕆᐅᓂᖃᖅᑐᓂᒃ 

ᑖᒃᑯᓂᖓ ᐃᓱᐊᖅᓴᐃᔩᑦ ᐃᖃᓇᐃᔮᕆᕙᑦᑕᖏᓐᓂᒃ ᐅᕝᕙᓗᓐᓃᑦ ᓇᓗᓇᐃᒃᑯᑕᓪᓚᕆᐅᒐᓱᐊᕐᓂᖅ ᑕᒪᐃᓐᓂᑦᓯᐊᖅ 

ᐱᑦᓯᐊᖃᑦᑕᕆᐊᖃᕐᓂᖏᓐᓂᒃ ᐃᓱᒪᓘᑕᐅᕙᒃᑐᓂᒃ, ᐃᓱᒪᓕᐅᕈᑕᐅᔭᕆᐊᖃᓲᖑᔪᓂᒡᓗᓐᓃᑦ. ᑭᓯᐊᓂᓕᑕᐅᖅ, 

ᐱᑕᖃᕆᕗᑦ ᐃᓱᐊᖅᓴᐃᔨᐅᓂᕐᒥᒃ ᐱᒻᒪᕆᐅᑎᑕᐅᕙᒃᑐᓂᒃ ᖃᐅᔨᒪᔾᔪᑕᐅᖃᑕᕈᓐᓇᖅᑐᓂᒃ ᐃᖃᓇᐃᔭᑦᓯᐊᕆᐊᖃᕐᓂᕐᒧᑦ 

ᐱᑦᑎᐊᖃᑕᐃᓐᓇᕐᓂᒃᑯᑦ ᓂᕆᐅᒋᔭᐅᕙᒃᑐᑦ ᐱᐅᓯᖃᕆᐊᖃᕐᓂᖅ ᐊᒻᒪᓗ ᑐᖓᕕᓪᓚᕆᐅᕙᓐᓂᖏᓐᓂᒃ ᐱᐅᔪᓂᒃ 

ᐱᐅᓯᖃᖅᑐᓂᒃ ᐃᓱᐊᖅᓴᐃᔨᓂᒃ ᐃᖃᓇᐃᔭᖅᑎᖃᑦᓯᐊᕈᓐᓇᕐᓂᖅ.   

ᐱᑦᓯᐊᖃᑦᑕᕐᓂᖅ 

ᐱᑦᓯᐊᖃᑦᑕᕐᓂᖅ ᑕᒪᐃᓐᓂᒃ ᐊᓯᒥᓂᒃ ᐊᑑᑎᖃᓪᓚᕆᒻᒪᑦ ᓴᕿᐅᒪᔪᓐᓇᕐᓂᖅ ᐱᒋᐊᖅᑎᑦᓯᕙᓪᓕᐊᔪᓐᓇᕐᓂᖅ 

ᐃᑲᔪᕐᓂᖃᕈᓐᓇᖅᑐᒥᒃ ᐃᓚᖃᓕᕈᓐᓇᕐᓂᕐᒥᒃ ᐃᖃᓇᐃᔭᖅᑎᓂᒃ ᐋᓐᓂᐊᖅᑐᓕᕆᔨᒃᑯᓐᓂᒃ ᑕᐃᒃᑯᐊᓗ  

ᐋᓐᓂᐊᕐᕕᓕᐊᖅᓯᒪᔪᓂᒃ. ᐱᑦᓯᐊᖃᑕᕐᓂᖅ ᑐᑭᓕᒃ ᐃᒪᒃ ᐃᓕᕋᓇᖅᐸᖏᓂᖅ ᐊᓯᒥᓂ ᐃᖃᓱᖃᑕᕐᓂᕐᒥᒃ ᑲᒪᒋᔭᒥᓂᒃ 

ᐊᒻᒪᓗ ᐃᓕᑕᖅᓯᕙᓐᓂᖅ ᐃᓅᑉ ᐊᑑᑎᖃᕐᓂᖓᓂᒃ, ᐃᑎᒋᓗᒍ, ᐃᓕᖅᑯᓯᖓ ᐊᑐᕈᓐᓇᐃᓐᓇᕐᓗᓂᐅᒃ ᐊᒻᒪᓗ 

ᐃᓱᒪᒋᓂᖅ ᑭᓇᐅᓂᖓ. 



 

ᑭᖑᓪᓕᕐᒥ ᓄᑖᕈᕆᐊᖅᑕᐅᓯᒪᓂᖏᑦ: ᔪᓚᐃ 29, 2025  3 
4934-5160-5560.v1 

ᓱᓕᔪᕆᔭᐅᓂᖅ 

ᓱᓕᔪᕆᔭᐅᔪᓐᓇᕐᓂᖅ ᑐᖓᕕᒋᔭᐅᓪᓚᕆᒃᐳᖅ ᐊᑑᑎᓕᖕᓄᑦ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ. 

ᑐᖓᕕᐅᓕᕈᓐᓇᕐᒪᑕ ᓱᓕᔪᕆᔭᐅᓕᕈᓐᓇᕐᓂᖏᓐᓄᑦ ᐋᓐᓂᐊᕐᕕᓕᐊᖅᓯᒪᔪᓄᑦ ᐱᓗᐊᖅᑐᒥᒃ ᐸᕿᔨᐅᓂᖏᓐᓂᒃ 

ᐱᔾᔪᑎᖃᖅᑐᓂᒃ ᓇᖕᒥᓂᖅ ᐃᓅᑉ ᒥᒃᓵᓄᑦ ᖃᐅᔨᒪᔾᔪᑎᒃᓴᓕᕆᔪᓂᒃ ᐊᒻᒪᓗ ᐃᓗᒃᑯᑦ ᐋᓐᓂᐊᕈᑎᖃᕈᓂ 

ᓴᐃᒻᒪᖅᓴᐃᔪᓐᓇᕐᓂᕐᒥᒃ ᑎᒥᒃᑯᓪᓗ ᐃᑲᔪᖅᑕᐅᖃᑕᕈᓐᓇᕐᓂᖏᓐᓂᒃ. ᐋᓐᓂᐊᕐᕕᓕᐊᖅᓯᒪᔪᑦ ᓱᓕᔪᖅᓴᕈᓐᓇᕆᐊᖃᕐᒪᑕ 

ᐃᓱᐊᖅᓴᐃᔨᓂᒃ, ᐅᓗᕆᐊᓇᖅᑐᖃᖏᓂᖏᓐᓂᒃ, ᐊᔪᖏᓂᖏᓐᓂᒃ, ᐱᓂᐊᕐᓂᖃᕐᓂᖏᓐᓂᓗ ᖃᐅᔨᒪᔭᐅᓗᑎᒃ 

ᓴᐳᓐᓂᐊᖅᑎᐅᓇᓱᓐᓂᐊᕐᒪᑕ ᐋᓐᓂᖅᑕᐅᔪᓐᓇᕐᓂᖏᓐᓂᒃ. ᓱᓕᔪᕆᔭᐅᔪᓐᓇᕐᓂᖅ ᑐᑭᓕᒃ ᐋᓐᓂᐊᕐᕕᓕᐊᖅᓯᒪᔪᑦ 

ᐅᖃᖃᑕᕈᓐᓇᕐᓂᖏᓐᓂᒃ ᐃᓱᒪᒋᔭᒥᓂᒃ, ᐊᐱᕆᔪᓐᓇᖃᑕᕐᓂᖅ ᐊᒻᒪ ᐱᑦᓯᐊᖅᑕᐅᓂᐊᕐᓂᕐᒥᓂᒃ 

ᖃᐅᔨᒪᔪᓐᓇᕐᓂᖏᓐᓂᒃ ᐅᒃᐱᕐᓂᖃᕐᓂᖏᓐᓂᒃ, ᐱᐅᓯᕆᔭᖏᓐᓄᑦ ᐊᒻᒪᓗ ᐱᒻᒪᕆᐅᑎᑦᓯᕙᓐᓂᖏᓐᓂᒃ. 

ᓱᓕᔪᕆᔭᐅᓕᕈᓐᓇᕐᓂᖏᑦ ᓴᕿᑎᑕᐅᕙᓪᓕᐊᓂᐊᕈᑎᒃ ᓱᓕᔭᕆᐊᖃᕐᒪᑕ, ᐱᐅᓯᖃᕐᓗᑎᒃ ᑲᔪᓰᓐᓇᖅᑐᒥᒃ ᐱᑦᓯᐊᕐᓂᕐᒥᒃ 

ᐊᒻᒪᓗ ᑲᒪᔨᐅᔪᓐᓇᑦᓯᐊᕐᓗᑎᒃ ᐅᓗᕆᐊᓇᖅᑐᖃᖏᑦᑐᓂᒃ, ᐊᔪᖏᑦᑎᐊᕐᓗᑎᒃ ᑲᒪᔨᐅᑦᓯᐊᕈᓐᓇᕐᓂᖏᓐᓂᒃ 

ᐸᕿᔨᐅᓂᖏᓐᓂ. ᓱᓕᔪᕆᔭᐅᔪᓐᓇᕐᓂᖏᑦᑕᐅᖅ ᐱᑕᖃᕆᐊᖃᓚᕆᒃᑐᑦ ᐃᓄᓕᒫᓄᑦ ᐊᔪᖏᓂᖏᑦ 

ᖃᐅᔨᒪᔭᐅᓕᕐᓂᐊᕐᒪᑕ ᐋᓐᓂᐊᓯᐅᖅᑎᓂ ᐃᖃᓇᐃᔭᖅᑎᐅᔪᓂᒃ.  

ᐃᓚᒌᒃᓱᕐᓂᖅ 

ᐃᓚᒌᒃᓱᕐᓂᖏᑦ ᑐᑭᓕᒃ ᐃᓕᑕᖅᓯᕙᖕᓂᖅ ᐋᓐᓂᐊᕐᕕᓕᐊᖅᓯᒪᔪᑦ, ᑕᐃᒃᑯᓂᖓᓘᓐᓃᑦ ᑎᒃᑯᐊᖅᑕᐅᓯᒪᔪᓂ 

ᐃᓱᒪᓕᐅᖅᑎᐅᔪᓐᓇᕐᓂᕐᒥᒃ, ᐱᓗᐊᖅᑐᒥᒃ ᐃᓱᒪᓕᐅᖅᑎᐅᖃᑕᕐᓂᖏᓐᓂᒃ ᐋᓐᓂᐊᕐᕕᓕᐊᖅᑐᑦ ᓇᖕᒥᓂᖅ  

ᐃᑲᔪᖅᑕᐅᓂᖏᓐᓂ ᐋᓐᓂᐊᖅᑐᓕᕆᔭᐅᓂᖏᓐᓂ ᑲᒪᒋᔭᐅᓂᖏᓐᓂᓗ. ᐃᓚᒌᒃᓱᕐᓂᖅ ᐱᔾᔪᑎᖃᖅᐳᖅ 

ᑐᑭᓯᓇᑦᓯᐊᖅᑐᓂᒃ ᐊᑑᑎᓕᖕᓂᓗ ᖃᐅᔨᒪᑎᑦᑎᖃᑕᕈᓐᓇᕐᓂᕐᒥᒃ ᐃᑲᔪᖅᓱᐃᓯᓐᓈᓗᑎᒃ 

ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᖏᓐᓂᒃ ᐃᓱᐊᖅᓴᐃᔩᑦ ᐃᓚᖃᓕᕈᓐᓇᕐᓂᖏᓐᓂᒃ, ᓈᓚᒍᓐᓇᕐᓗᓂ, ᐱᒻᒪᕆᐅᑎᑦᓯᕙᒡᓗᓂ 

ᐋᓐᓂᐊᕐᕕᓕᐊᖅᑐᒥᒃ ᐃᖕᒥᓂᒃ ᐃᓱᒪᓕᐅᕈᑎᖃᕈᓐᓇᕐᓂᖓᓂᒃ, ᐊᑐᖔᕈᒪᔭᖏᓐᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ, 

ᓈᒪᔪᓂᒡᓗ ᑭᐅᑦᑎᐊᖃᑕᕈᓐᓇᕐᓂᖏᓂᒃ ᐃᓱᒫᓘᑕᐅᔪᓂᒃ. ᐃᓱᐊᖅᓴᐃᔩᑦᑕᐅᖅ ᐃᖃᓱᒋᐊᖃᖅᑐᑦ ᑎᒍᒥᐊᕐᓂᖏᓐᓂᒃ 

ᓴᖏᓂᕐᒥᓂᒃ ᓇᓪᓕᖃᒋᔭᐅᖏᑦᑐᓂᒃ ᐃᓱᒪᒋᓪᓗᒋᑦ ᐃᓱᐊᖅᓴᐃᔨᐅᓂᖓᓂᒃ−ᐋᓐᓂᐊᕐᕕᓕᐊᖅᓱᔫᓪᓗ 

ᐃᓚᒌᓕᕈᓐᓇᕐᓂᖓᓂᒃ, ᐊᒻᒪᓗ ᐃᖃᐅᒪᖃᑕᕐᓗᑎᒃ ᑲᒪᔨᐅᕙᖕᓂᐊᓐᓂᐊᕐᓂᖅ ᐋᓐᓂᐊᕐᕕᓕᐊᖅᓯᒪᔪᓂᒃ-

ᕿᑎᐊᓃᑎᑦᓯᕙᓐᓂᖅ ᐃᑲᔪᖅᑕᐅᓇᓱᓐᓂᖓᓂ.  

ᓱᓕᔫᓂᖅ 

ᐱᓕᕆᕙᓐᓂ ᓱᓕᔫᓗᓂ ᐱᔾᔪᑎᖃᖅᑐᖅ ᓱᓕᕙᒡᓗᓂ ᐊᒻᒪᓗ ᑕᐃᒪᖓᑦ ᒪᑭᒪᑎᑦᓯᓗᓂ ᐱᓂᐊᕐᓂᕆᔭᒥᓂᒃ 

ᑲᒪᔨᐅᖃᑦᑕᕆᐊᖃᕐᓂᖅ ᐅᓗᕆᐊᓇᖅᑐᑲᓐᖏᑦᑐᑯᑦ, ᐊᔪᖏᓂᒃᑯᑦ, ᐊᒻᒪᓗ ᐱᑦᓯᐊᔪᓴᐃᓐᓇᕐᓂᕐᒥᑦ ᐊᑐᕆᐊᓖᑦ 

ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂ. ᓱᓕᔪᓂᓕᒃ ᑐᑭᓕᒃ ᐊᐱᖁᑕᐅᔪᓂᒃ ᓱᓕᔪᒥᒃ ᐅᓂᒃᑳᑦᓯᐊᖃᑕᕐᓂᖅ, 

ᑲᒪᔨᐅᕙᓐᓂᕐᒧᑦ ᐃᖕᒥᓂᒃ ᖃᓄᐃᓕᐅᖅᑎᐅᓚᖓᓂᕐᒥᓂᒃ ᐊᒻᒪᓗ ᑲᒪᔨᐅᑦᓯᐊᕆᐊᓕᕕᓂᐅᓂᕐᒥᓄᑦ, ᐊᒻᒪᓗ 

ᐱᔾᔪᑎᑦᓴᖃᑦᓯᐊᕈᓐᓇᕐᓂᕐᒥᒃ ᑕᐃᒫᒃ ᐃᓱᒪᓕᐅᕈᑎᖃᓚᐅᕐᓂᕐᒥᓂᒃ ᑭᖑᓂᐊᒍᑦ ᐃᖃᓇᐃᔭᕐᓂᕐᒥᓂᒃ. 

ᐃᖃᓇᐃᔭᖃᑕᕐᓂᖅ ᓱᓕᔪᕆᐅᕙᒡᓗᓂ ᐃᓚᖃᖅᐳᖅ ᐊᒥᓱᓂᒃ ᐱᓕᕆᕙᓂᕐᒥᒃ ᐅᓗᕆᐊᓇᖅᑐᖃᖅᑎᑦᓯᑕᐃᕙᓂᕐᒥᒃ, 

ᐋᓐᓂᖅᑕᐅᓗᐊᖅᑎᑦᓯᑕᐃᓕᕙᓐᓂᕐᒥᒃ ᐋᓐᓂᐊᕐᕕᓕᐊᖅᓯᒪᔪᓂ ᐊᒻᒪᓗ ᐊᑐᕐᓂᖃᑦᑕᐃᓕᕙᓐᓂᖅ ᐅᕝᕙᓗᓐᓂᑦ 

ᐱᕋᔭᒍᑎᖃᖅᑕᐃᓕᒪᕙᓐᓂᖅ ᑕᐃᔭᐅᕙᖕᓂᕐᒥᓂ ᓱᓕᔪᕆᔭᐅᔭᕆᐊᖃᕐᓂᕐᒥᓂᒃ ᐃᓱᐊᖅᓴᐃᔨᐅᓂᕐᒥᓂ.  

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ ᒪᓕᒐᖏᓐᓂ 

ᒪᓕᒐᖏᑦ ᐱᒻᒪᕆᐅᔪᓂᒃ ᐃᓚᖃᕐᒪᑕ 6−ᖑᔪᓂᒃ ᐱᖓᓲᔪᖅᑐᓂᒃ ᐅᒃᐱᕆᔭᐅᓂᖏᓐᓂᒃ ᐱᒻᒪᕆᐅᔪᓂᒃ ᑐᖓᕕᖃᕐᓂᖅ. 

ᐃᓱᐊᖅᓴᐃᔩᑦ ᐅᓂᒃᑳᑦᓯᐊᖃᑕᕆᐊᖃᖅᑐᑦ ᒪᑭᑕᑎᑦᓯᓂᐊᕐᓂᖅ ᑕᒪᐃᓐᓂᒃ ᑐᖓᕕᐅᔪᓂᒃ ᐱᒻᒪᕆᐅᔪᓂᒃ ᑐᖓᕕᐅᔪᓂᒃ. 

ᑕᒪᒃᑯᐊ ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ ᐃᑲᔪᖅᓱᖅᑕᐅᕙᒃᑐᑦ ᒪᑭᑕᑎᑕᐅᓂᖅ ᐱᐅᓯᕆᔭᐅᔪᓂᒃ ᓂᕆᐅᒋᔭᐅᔪᓂᒃ 

ᐊᑐᖅᑕᐅᔭᕆᐊᓕᖏᓐᓂᒃ ᑐᕌᖓᔪᓐᓇᖅᑐᓂᒃ ᒪᑭᑕᑎᑦᓯᓂᕐᒥᓂᒃ ᑐᖓᕕᐅᔪᓂᒃ. ᑕᒪᕐᒥᒃ ᐱᖓᓲᔪᖅᑐᑦ 6−ᖑᔪᑦ 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ ᓇᓕᖃᒌᓪᓗᐊᑦᓯᐊᖅᑐᓂᒃ ᐱᒻᒪᕆᐅᓂᖃᖅᐳᑦ, ᑕᒪᐃᓐᓂᒡᓗ ᑐᑭᓕᐅᕈᑕᐅᓪᓗᑎᒃ 

ᖃᓄᐃᓕᐅᖅᑎᐅᓂᖏᓐᓄᑦ, ᐱᐅᓯᕆᔭᖏᓐᓄᑦ, ᐊᒻᒪᓗ ᐃᓕᓐᓂᐊᖅᓯᒪᑦᓯᐊᕆᐊᖃᕐᓂᖏᓐᓂᒃ ᐃᒃᐱᒍᓱᑦᓯᐊᑕᕐᓗᑎᒃ 

ᐅᓗᕆᐊᓇᖅᑐᖃᕐᓂᐊᖏᒻᒪᑦ ᐊᒻᒪᓗ ᐱᑦᑎᐊᔪᓴᓐᓂᒃᑯᑦ ᐃᓱᐊᖅᓴᐃᔨᐅᕙᓐᓂᐊᕐᒪᑕ ᐱᓪᓚᕆᓪᓗᑎᒃ. 

 

1. ᐃᓱᐊᖅᓴᐃᔩᑦ ᐃᒃᐱᒍᓱᑦᓯᐊᓲᑦ ᐋᓐᓂᐊᕐᕕᓕᐊᖅᑐᑦ ᐃᑎᒋᔭᐅᔭᕆᐊᖃᓂᖓᓂᒃ.  

2. ᐃᓱᐊᖅᓴᐃᔩᑦ ᑕᒪᐃᓐᓂᒃ ᑐᖓᓱᒃᑎᑦᓯᓲᖑᕗᑦ ᐊᒻᒪᓗ ᐃᓕᖅᓯᑯᓯᑐᖃᖏᑦ ᓴᐳᓐᓂᐊᑕᐅᓯᒪᕙᒃᑐᑦ 

ᐊᑐᖃᑕᕐᓂᖏᓐᓂᒃ ᐃᓕᖅᑯᓯᕆᔭᐅᔪᓂᒃ ᓄᓇᓕᑐᖃᐅᔪᓂ ᐃᑕᒍᓱᑦᓯᐊᖃᑕᕆᐊᖃᕐᓂᕐᒥᓂᒃ ᐊᑐᖃᑕᕐᓗᑎᒃ.  

3. ᐃᓱᐊᖅᓴᐃᔩᑦ ᐊᑐᐃᓐᓇᐅᑎᑦᓯᕙᑦᑐᑦ ᐅᓗᕆᐊᓇᖅᑐᖃᖏᒃᑐᓂᒃ, ᐊᔪᖏᑦᑐᓂᒃ, ᐃᒃᐱᒍᓱᑦᓯᐊᖃᑕᕐᓂᕐᒥᓂᒃ 

ᑲᒪᔨᐅᖃᑕᕐᓂᖅ. 

4. ᐃᓱᐊᖅᓴᐃᔩᑦ ᐱᓕᕆᕙᒃᑐᑦ ᐃᖃᓇᐃᔭᕐᓂᖏᓐᓂ ᐃᒃᐱᒋᓱᑦᓯᐊᖃᑕᕐᓂᕐᒥᒃ ᐃᓚᒥᓂᒃ 

ᐋᓐᓂᐊᖅᑐᓕᕆᔨᐅᖃᑕᐅᔪᓂᒃ ᐃᖃᓇᐃᔭᖅᑲᑎᒥᓂᒃ.  

5. ᐃᓱᐊᖅᓴᐃᔩᑦ ᐱᓕᕆᕙᖕᓂᐊᖅᑐᑦ ᑕᐃᒪᖓᑦ ᐃᑎᒋᓗᒍ ᐱᑦᓯᐊᕐᓗᒍ ᐋᓐᓂᐊᖅᕕᓕᐊᖅᑑᑉ 

ᐃᑲᔪᖅᑕᐅᔭᕆᐊᖃᕐᓂᖓ.  

6. ᐃᓱᐊᖅᓴᐃᔩᑦ ᐋᕿᐅᒪᑎᑦᓯᕙᓐᓂᐊᖅᑐᑦ ᐃᓄᓕᒫᓄᑦ ᓴᕿᐅᒪᔪᒥᒃ ᐊᔪᖏᓂᖏᓐᓂᒃ 

ᐃᓱᐊᖅᓴᐃᔨᐅᑦᓯᐊᕈᓐᓇᕐᓂᖏᓐᓂᒃ.  

 

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 1: 

 

ᐃᓱᐊᖅᓴᐃᔩᑦ ᐃᒃᐱᒍᓱᑦᓯᐊᖅᐳᑦ ᐋᓐᓂᐊᕐᕕᓕᐊᖅᑐᒥᒃ ᐱᑦᓯᐊᖅᑕᐅᔭᕆᐊᖃᕐᓂᖓᓂᒃ.  

 

ᐃᓱᐊᖅᓴᐃᔩᑦ ᑲᑐᔾᔨᖃᑎᒌᒡᓗᑎᒃ ᐱᓕᕆᖃᑎᖃᕐᓂᐊᖅᑐᑦ ᐋᓐᓂᐊᕐᕕᓕᐊᖅᑐᒥᒃ ᐊᒻᒪᓗ ᓴᕿᐅᒪᑎᑦᓯᓗᓂ 

ᐊᒃᑐᖅᑕᐅᓴᕋᐃᓂᖓᓂᒃ ᐊᒻᒪᓗ ᐃᒃᐱᒋᔭᐅᑦᓯᐊᕆᐊᖃᕐᓂᖓᓂᒃ ᐋᓐᓂᐊᕐᕕᓕᐊᖅᓯᒪᔫᑉ ᐃᑲᔪᖅᑕᐅᔭᕆᐊᖃᕐᓂᖓᓂ. 

ᐃᓱᐊᖅᓴᐃᔩᑦ ᐊᖑᒪᔪᓐᓇᖅᐳᑦ ᑕᒪᒃᑯᓄᖓ ᐃᒪᐃᓕᐅᖃᑕᕐᓗᑎᒃ ᐊᑖᓂ ᑎᑎᕋᖅᓯᒪᔪᑦ ᒪᓕᒃᐸᒡᓗᒋᑦ: 

 

1.1 ᑲᒪᒋᔭᐅᕙᒡᓗᑎᒃ ᐋᓐᓂᐊᕐᕕᓕᐊᖅᓯᒪᔪᑦ, ᑎᒃᑯᐊᖅᑕᐅᓯᒪᔪᓪᓗ ᐃᓱᒪᓕᐅᖅᑎᐅᓂᐊᖅᑐᑦ ᐊᒻᒪᓗ ᐃᓚᒋᔭᖏᑦ 

ᐃᒃᐱᒋᔭᐅᑦᓯᐊᕐᓗᑎᒃ, ᓇᒡᓕᖕᓂᖃᕐᕕᐅᓗᑎᒃ ᐊᒻᒪᓗ ᐊᒃᓱᕉᑕᐅᑦᓯᐊᕈᓐᓇᕐᓂᖏᓐᓂᒃ ᐃᑲᔪᕈᒪᑦᓯᐊᕐᓂᕐᒧᑦ. 

 

1.2 ᑲᒪᔨᐅᓗᓂ ᐋᓐᓂᐊᕐᕕᓕᐊᖅᓯᒪᔪᒥᒃ-ᕿᑎᐊᓃᑎᑦᓯᕙᓐᓂᖅ ᐃᑲᔪᖅᑕᐅᓇᓱᓐᓂᖓᓂ ᑕᐃᒪᒃ 

ᓯᕗᓪᓕᐅᔾᔭᐅᓂᐊᕐᒪᑦ ᐋᓐᓂᐊᕐᕕᓕᐊᖅᓯᒪᔫᑉ ᖃᓄᐃᓐᓂᖓ ᐊᒻᒪᓗ ᖃᓄᐃᖏᓂᖓᓂ 

ᐃᑲᔪᖅᑕᐅᕙᓪᓕᐊᓂᖓᓄ ᐃᓱᐊᖅᓴᐃᔩᑦ−ᐋᓐᓂᐊᕐᕕᓕᐊᖅᑐᓪᓗ ᐃᓚᒌᓕᖅᓯᒪᓂᖏᓐᓄᑦ ᐃᑲᔫᑕᐅᓂᖓᓂ.   

 

1.3 ᐱᓕᕆᕙᒡᓗᓂ ᐋᓐᓂᐊᕐᕕᓕᐊᖅᑑᒧᑦ ᐱᐅᓂᖅᐹᖑᓂᐊᖅᑐᓂᒃ ᐊᑐᕐᓗᓂ ᐃᓱᒪᒋᑦᓯᐊᕐᓗᒋᑦ 

ᐊᐅᓚᑦᑎᔨᐅᔪᓐᓇᕐᓂᖏᑦ, ᐃᑲᔪᖅᑕᐅᓂᖓᓂ ᐊᑐᖔᕈᒪᔭᖏᓐᓂᒃ, ᓂᕈᐊᖅᑕᖏᓐᓂᒃ ᖃᓄᐃᓕᐅᕈᒪᓂᕐᒥᓂ, 

ᐃᓱᒪᓕᐅᕐᓂᕐᒥᓂᒡᓗ, ᐃᓚᓕᖕᓂᒃ ᐱᔪᓐᓇᐅᑎᖃᕐᓂᖏᓐᓂᒃ ᐊᓯᒃᑲᓂᖏᓐᓂᒃ ᑐᑭᓯᓂᐊᕐᕕᖃᕈᓐᓇᕐᓂᖏᓐᓂ.  

 

1.4 ᐃᒃᐱᒋᔭᐅᑦᓯᐊᖃᑕᕐᓂᖏᑦ ᐋᓐᓂᐊᕐᕕᓕᐊᖅᓱᒪᔫᑉ ᐱᔪᓐᓇᐅᑎᖏᑦ ᒪᓕᒐᖅᑎᒍᑦ and ᐊᒻᒪᓗ 

ᐃᓚᐅᔪᓐᓇᕐᓂᕐᒥᓂᒃ, ᐃᑲᔪᖅᑎᐅᔪᓐᓇᕐᓂᕐᒥᓂᒡᓗ ᖃᐅᔨᒪᑦᓯᐊᕐᓗᓂ ᐃᓱᒪᓕᐅᕈᑎᖃᕈᓐᓇᕐᓂᖓᓂᒃ 

ᐱᔾᔪᑎᖃᖅᑐᓂᒃ ᑲᒪᒋᔭᐅᓂᖏᓐᓂᒃ.  

1.5 ᓈᓚᖃᑕᕐᓗᓂ ᑭᐅᖃᑕᕐᓗᓂᓗ ᐋᓐᓂᐊᕐᕕᓕᐊᖅᓯᒪᔫᑉ ᐃᓱᒫᓘᑎᒋᔭᖏᓐᓂᒃ, ᑲᑐᔾᔨᖃᑎᒋᒡᓗᑎᒃ, 

ᐃᓚᖃᕐᓗᑎᒡᓗᓐᓂᑦ ᑭᓇᑐᐃᓐᓇᕐᒥᒃ ᐃᓄᖕᒥᒃ ᓄᓇᓕᖕᓂᓗᓐᓂᑦ ᐃᓚᐅᖃᑕᐅᖁᔭᖓᓂᒃ ᑲᒪᒋᔭᐅᓂᕐᒥᓂᒃ.  

 

1.6 ᐋᕿᐅᒪᑎᑦᓯᓗᓂ ᐋᓐᓂᐊᕐᕕᓕᐊᖅᓯᒪᔫᑉ ᐸᒡᕕᓴᒃᑕᐅᖃᑕᕆᐊᖃᖏᓂᖓᓂᒃᒥ ᐊᒻᒪᓗ 

ᐱᑦᓯᐊᖅᑕᐅᖃᑕᕆᐊᖃᕐᓂᖓᓂᒃ ᐃᑲᔪᖅᑕᐅᕙᓪᓕᐊᓂᖓᓂ ᑭᖑᓂᐊᒍᓪᓗ ᐱᓕᕆᖃᑎᒌᖕᓂᖏᑦ 

ᐃᓱᐊᖅᓴᐃᔨᐅᔪᖅ−ᐋᓐᓂᐊᕐᕕᓕᐊᖅᑑᓪᓗ ᐃᓚᒌᖕᓂᖓ ᐃᓱᓕᑎᓪᓗᒍ, ᐃᓱᒪᒋᔭᐅᖏᓗᑎᒃ ᓇᓂ ᐅᕝᕙᓗᓐᓃᑦ 

ᖃᓄᖅ ᑲᒪᒋᔭᐅᓂᐊᓕᕐᒪᖔᑦ. 

 

1.7 ᑐᑭᓯᐅᒪᖃᑕᐅᑎᑦᓯᐊᖅᐸᒡᓗᑎᒃ ᐋᓐᓂᐊᕐᕕᓕᐊᖅᓯᒪᔪᕐᓗ ᐊᒻᒪᓗ ᓈᒻᒪᓈᖅᓯᒪᑦᓯᐊᖃᑕᕐᓗᑎᒃ.  

 

1.8 ᐱᓯᒪᕙᒡᓗᓂ ᖃᐅᔨᑎᑕᐅᓂᕐᒥᓂᒃ ᐊᖏᕈᑎᓂᒃ ᐋᓐᓂᐊᕐᕕᓕᐊᖅᓯᒪᔪᒥᒃ ᐊᓯᖏᓐᓂᒡᓗᓐᓃᑦ 

ᐃᓱᒪᓕᐅᖅᑎᐅᔪᓂᒃ ᑭᒡᒐᖅᑐᐃᔨᐅᓗᑎᒃ  ᐋᓐᓂᐊᕐᕕᓕᐊᖅᑐᒥᒃ ᐱᔾᔪᔾᔨᓗᓂ ᐃᖕᒥᓂ ᐊᔪᕐᓂᕈᓂ.  

 

1.9 ᐃᓕᑕᕆᔭᐅᓂᖏᑦ ᖃᖓᑐᐃᓐᓇᖅ ᓇᖕᒥᓂᖅ ᐅᒃᐱᕆᔭᖏᑦ ᒪᓕᖏᑐᓐᓇᕐᓂᖏᑦ ᐋᓐᓂᐊᕐᕕᓕᐊᖅᑐᒥᒃ 

ᑲᒪᒋᔭᐅᔪᓐᓇᕐᓂᖓᓂᒃ ᐸᕐᓇᐅᑎᒃᓴᕆᔭᖏᑦ, ᐊᒻᒪ ᓱᓕ ᑲᒪᔨᐅᔪᓐᓇᕐᓗᑎ ᐅᓗᕆᐊᓇᖅᑐᖃᖏᑐᒥᒃ, 

ᐃᑕᒍᓱᒍᓐᓇᖅᑐᒥᒃ ᐊᒻᒪᓗ ᑭᖑᕙᖏᑦᑐᓂᒃ ᑲᒪᒋᔭᐅᑎᑦᓯᔪᓐᓇᕐᓂᖅ ᑕᐃᒃᑯᖓ ᑎᑭᐅᑎᓗᒍ ᐊᓯᖔᖏᓐᓂᒃ 

ᑲᒪᒋᔭᐅᓕᕈᓐᓇᑦᓯᐊᕐᓂᐊᕐᓂᐊᕐᒪᑦ.   

 

1.10 ᐃᓚᖃᕐᓗᑎᒃ ᐅᒃᐱᕆᔭᐅᓂᖏᑦ ᐱᒻᒪᕆᐅᔪᓂᒃ ᐋᓂᖅᑕᐅᓗᐊᖅᑕᐃᓕᒪᑎᑦᓯᕙᓐᓂᕐᒥᒃ ᓂᕈᐊᕈᓐᓇᖃᑕᕐᓗᓂ 

ᐊᑐᕈᒪᔭᒥᓂᒃ ᐊᒻᒪᓗ ᐅᓗᕆᐊᓇᖅᑐᖃᖏᓂᖅᓴᐅᓂᐊᖅᑐᒥᒃ ᐱᐅᓯᕆᔭᐅᔪᓐᓇᖅᑐᓂᒃ 

ᐊᑐᕈᓐᓇᖅᑎᑕᐅᕙᒡᓗᓂ. 

 

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 2: 

 

ᐃᓱᐊᖅᓴᐃᔩᑦ ᐊᑐᐃᓐᓇᐅᑎᑦᓯᕙᒡᓗᑎᒃ ᐱᖃᓯᐅᔾᔨᕙᓐᓂᕐᒥᒃ ᐊᒻᒪᓗ ᐃᓕᖅᑯᓯᑐᖃᖏᓐᓂᒃ 

ᓴᐳᓐᓂᐊᖅᑕᐅᖃᑕᕈᓐᓇᕐᓂᖏᓐᓂᒃ ᐊᑐᖃᑕᕐᓗᑎᒃ ᐃᓕᖅᑯᓯᑐᖃᕐᒥᓂᒃ ᐃᑕᒍᓱᓐᓂᐅᕙᒃᑐᒥᒃ ᐱᐅᓯᖃᖅᑐᓂᒃ.  

 

ᐃᓱᐊᖅᓴᐃᔩᑦ ᐃᓕᑕᖅᓯᒪᕙᒡᓗᑎ ᖃᓄᖅ ᖃᓄᖅ ᐱᑲᔪᖅᑕᐅᒋᐊᓪᓚᒍᓐᓇᖃᑕᕐᓂᖏᓐᓂᒃ ᖃᓄᐃᓕᓂᖏᓐᓂ ᐱᔪᓂᒃ 

ᐊᒻᒪᓗ ᐃᓅᓯᕐᒥᓂ ᖃᓄᐃᓕᖓᓂᖓᓂᒃ ᐃᓱᒪᒃᓴᖅᓯᐅᕈᑕᐅᓯᒪᔪᓂᒃ, ᓱᕐᓗ ᑎᒥᒃᑯᑦ ᐊᔪᕈᑎᖃᕐᓂᖓᓂᒃ, ᐊᕐᓇᐅᓂᕐᒧᑦ 

ᐊᖑᑕᐅᓂᕐᒧᓗᓐᓃᑦ ᐃᓕᑕᕆᔭᐅᓯᒪᓂᖓᓂᒃ, ᓇᕐᕈᓇᖅᑑᑎᑕᐅᖃᑕᕐᓂᖓᓂᒃ ᐱᐅᖏᑎᖅᑕᐅᕙᓐᓂᖓᓄᑦ 

ᐊᒃᑐᖅᑕᐅᓯᒪᔪᓐᓇᕐᓂᖓ ᑲᒪᒋᔭᐅᖃᑕᕐᓂᖓᓂ ᐋᓐᓂᐊᕐᕕᓕᐊᕐᓂᖓᓂ. ᐃᓱᐊᖅᓴᐃᔩᑦ ᐊᖑᒪᔪᓐᓇᖅᐳᑦ ᑕᒪᒃᑯᓄᖓ 

ᐃᒪᐃᓕᐅᖃᑕᕐᓗᑎᒃ ᐊᑖᓂ ᑎᑎᕋᖅᓯᒪᔪᑦ ᒪᓕᒃᐸᒡᓗᒋᑦ: 

 

2.1 ᖃᐅᔨᒪᖃᑕᕐᓂᖅ ᖃᓄᖅ ᑖᒃᑯᐊᑐᐊ ᐱᔪᓐᓇᐅᑎᖃᕐᓂᖏᓐᓂᒃ, ᐃᑲᔪᖅᓱᐃᓂᖅᓴᐅᖃᑕᕈᓐᓇᕐᓂᖏᓐᓂᒃ, 

ᐱᒻᒪᕆᐅᑎᑦᓯᔪᓐᓇᕐᓂᖏᓐᓂ, ᐅᒃᐱᕆᔭᖃᕐᓂᖏᓐᓂᒃ, ᐱᐅᓯᖃᕈᓐᓇᕐᓂᖏᓐᓂ, ᐊᒻᒪᓗ 

ᐊᐅᓚᑦᑎᔨᐅᕕᐅᖃᑕᕐᓂᖏᓐᓄᑦ ᐊᒃᑐᖅᑕᐅᓯᒪᖃᑕᕈᓐᓇᕐᓂᖏᓐᓂ ᐃᑲᔪᖅᑕᐅᔪᓐᓇᕐᓂᖓᓂ 

ᐃᓱᐊᖅᓴᐃᔨᒧᑦ−ᐋᓐᓂᐊᕐᕕᓕᐊᖅᓯᒪᔪᕐᓗ ᐱᓕᕆᖃᑎᒌᒎᓐᓇᕐᓂᖏᓐᓂ. 

 

2.2 ᖃᓄᐃᓕᐅᖅᑕᐃᓕᒪᔪᓐᓇᕐᓂᖅ ᐅᕝᕙᓗᓐᓃᑦ ᑕᐃᒪᐃᓂᖓᓄᑦ ᐃᓱᒪᒋᔭᐅᑦᑐᐃᓇᖅᑕᐃᓕᒪᑎᑦᓯᓂᖅ  

ᐋᓐᓂᐊᕐᕕᓕᐅᖅᓯᒪᔪᓂᒃ ᓴᖑᓐᓂᐊᖁᑕᐅᑕᐃᓕᒪᖁᓗᒋᑦ ᐃᓱᒪᓕᐅᕈᑕᐅᔪᓐᓇᕐᓂᖏᑦ  ᐅᕝᕙᓗᓐᓂᑦ 

ᐱᓕᕆᖃᑎᒋᔭᐅᔪᓐᓇᕐᓂᖏᓐᓂ ᐋᓐᓂᐊᕐᕕᓕᐊᖅᑐᒥᒃ. 

2.3 ᐊᑐᖃᑕᕐᓂᖅ ᓇᒻᒪᓈᖅᓯᒪᔪᓂᒃ ᐱᕕᒃᓴᖃᕈᓐᓇᕐᓂᖅ ᑐᑭᓯᓂᐊᕈᑕᐅᒋᐊᑲᓂᕈᓐᓇᕐᓂᖏᓐᓂᒃ 

ᐋᓐᓂᐊᕐᕕᓕᐊᖅᑐᒥᒃ ᐊᒻᒪᓗ ᐃᓚᒋᔭᐅᓂᖏᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓄᑦ ᓇᖕᒥᓂᖅ 

ᐃᖕᒥᓂᒃ ᖃᐅᔨᓴᖃᑕᕈᓐᓇᕐᓂᖏᓐᓂᒃ ᐱᐅᓯᕆᓯᒪᔭᒥᓂᒃ ᐊᒻᒪᓗ ᐊᑐᕈᓐᓇᕐᓂᖏᓐᓂᒃ ᐃᓕᖅᑯᓯᑐᖃᖏᓐᓂᒃ 

ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᓐᓂᒃ.  

 

2.4 ᐃᓕᑕᕆᔭᐅᓂᖏᑦ ᐊᒥᓱᓂᒃ ᖃᓄᐃᑦᑐᓂᒃ ᐃᓕᑕᕆᔭᐅᑎᑦᓯᕙᓂᖏᓐᓂᒃ ᐃᓅᓯᕐᒥᓂᒡᓗ 

ᐊᑐᖃᑕᖅᓯᒪᔭᖏᓐᓂᒃ  ᓇᖕᒥᓂᕐᓗ ᐃᓄᓯᕐᓂᒃ ᖃᓄᐃᓕᖓᓂᖓᓂᒃ, ᐃᓚᖃᕐᓗᑎᒃ ᑕᐃᒃᑯᓂᖓ 

ᓇᓗᓇᐃᖅᑕᐅᓯᒪᔪᓂ ᒪᓕᒐᖅᑎᒍᑦ ᓲᕐᓗ ᑲᓇᑕᒥᐅᓂ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖏᓐᓂᒃ, 

ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖏᓐᓂᒃ, S.NWT ᓄᓇᑦᓯᐊᕐᒥ ᓄᓇᓯᐊᕐᒥ (2002), ᐊᒻᒪᓗ 

ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖏᓐᓂᒃ S.Nu ᓄᓇᕗᒻᒥ ᓄᓇᕗᒻᒥ (2021) 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐋᓐᓂᐊᕐᕕᓕᐊᖅᓯᒪᔪᑦ ᐃᑲᔪᖅᑕᐅᕆᐊᖃᕐᓂᖏᓐᓂ ᐊᒻᒪᓗ ᐃᓱᒪᒋᔭᖏᓐᓂᒃ 

ᐋᓐᓂᐊᖅᑐᓕᕆᔭᐅᕙᓐᓂᕐᒥᓂᒃ. 

 

2.5 ᐃᓕᑕᕆᔭᐅᕙᖕᓂᖏᑦ ᐊᒃᑐᖅᑕᐅᓯᒪᓂᖏᑦ  ᑕᐃᔅᓱᒪᓂᑐᖃᕐᒥᒃ ᐊᒃᑐᖅᑕᐅᓯᒪᓂᖓᑦ ᐊᑐᖅᑕᐅᓚᐅᖅᑐᓂᒃ, 

ᐃᓅᖃᑎᒌᒃᑐᓂᓗᓐᓃᑦ, ᑭᖑᓕᕇᒃᑐᓂᓗᓐᓂᑦ ᓯᕗᓪᓕᕕᓂᕐᒥᓂᒃ ᐊᒃᑐᖅᑕᐅᓂᕐᓗᒃᓯᓴᒪᓂᖏᓐᓄᑦ 

ᖁᐊᖅᓵᕐᓇᖅᑐᒃᑰᕈᑎᒋᓯᒪᔭᖏᓐᓂᒃ ᓲᕐᓗ ᓯᐊᓛᕆᔭᐅᖃᑦᑕᓚᐅᕐᓂᖏᓐᓄᑦ ᐊᒻᒪᓗ ᖃᓪᓗᓈᓄᑦ 

ᐊᐅᓚᑕᐅᓕᓚᐅᕐᓂᖏᓐᓄᑦ, ᖃᓄᐃᓕᖓᓕᕈᑎᒋᔪᓐᓇᕐᒪᒋᑦ ᐋᓐᓂᐊᖅᑐᓕᕆᔭᐅᕙᕐᓂᖓᓄᑦ, 

ᖃᓄᐃᑦᑐᓃᕈᓐᓇᕐᓂᖓᓄᓪᓗ ᐊᒃᑐᖅᑕᐅᓯᒪᔪᓐᓇᕐᒪᑦ, ᐊᒻᒪᓗ ᐋᓂᐊᕐᕕᓕᐊᕈᑎᒋᖃᑦᑕᖅᓯᒪᔭᖏᑦ ᑕᒪᒃᑯᐊᓗ 

ᐊᑐᖃᑦᑕᖅᓯᒪᔭᖏᓐᓂᒃ ᐋᓂᐊᕐᕕᓕᐊᖅᓯᒪᔫᑉ.   

 

2.6 ᑐᑭᓯᓂᐊᕈᑕᐅᕙᒡᓗᑎᒃ, ᐃᑲᔪᖅᑕᐅᔪᓐᓇᕐᓗᑎᒡᓗ ᐋᓐᓂᐊᕐᕕᓕᐊᖅᓯᒪᔫᑉ ᐅᖃᐅᓯᑐᖃᖓᒍᑦ 

ᑐᑭᓯᑎᑕᐅᔪᓐᓇᕐᓗᓂ, ᐃᓕᖅᑯᓯᑐᖃᕐᒥᒍᓪᓗ, ᑐᑭᓯᐅᒪᑎᑕᐅᖃᑕᕐᓗᑎᒡᓗ ᖃᓄᑐᐃᓐᓇᖅ 

ᑐᑭᓯᐅᔪᓐᓇᖅᑕᖏᓐᓂ ᐊᑐᕐᓗᑎᒃ.  

 

2.7 ᐊᐱᔭᐅᕙᒡᓗᑎᒃ ᐋᓐᓂᐊᕐᕕᓕᐊᖅᑐᑦ ᒪᑐᐃᖓᓇᔭᕐᒪᖓᑕ ᑐᓴᐅᒪᑎᑦᑎᔪᓐᓇᕐᓂᖅ ᐃᓅᓯᕐᒥᓂᒃ 

ᐊᑐᖅᓯᒪᔭᖏᓐᓂᒃ ᐊᒻᒪᓗ ᑐᓴᕐᕕᐅᓪᓚᕆᖃᑕᕐᓗᑎᒃ ᑐᑭᓯᔭᐅᑦᓯᐊᕋᓪᓗᑎᒃ ᐃᓄᓯᕐᒥᓂᒃ 

ᐊᑐᖃᑦᑕᖅᓯᒪᔭᖏᓐᓂᒃ ᐃᒃᐱᒍᓱᑦᓯᐊᕐᓗᑎᒃ ᐃᑕᒋᔭᐅᖃᑕᕐᓗᑎᒃ ᐊᒻᒪᓗ ᒪᑐᐃᖓᕕᐅᑦᓯᐊᖃᑕᕐᓗᑎᒃ. 

 

2.8 ᖃᐅᔨᕙᒡᓗᒍ ᐊᑎᖅ ᐊᑐᖅᐸᒃᑦᑕᖏᑦ, ᑕᐃᒍᖅᑕᐅᕙᓐᓂᖓ ᐊᒻᒪᓗ ᓇᓗᓇᐃᑯᑕᖃᕐᓂᖓᓂᒃ 

ᐊᕐᓇᐅᓂᕐᒥᓂᒃ/ᐊᖑᑕᐅᓂᕐᒥᓂᒡᓗᓐᓃᑦ ᑕᐃᒪᑦᓯᐊᕐᓗᒍ ᐃᓕᑕᕆᕙᒡᓗᒋᑦ ᐃᒃᐱᒋᑦᓯᐊᕐᓗᒋᑦ 

ᖃᓄᐃᓕᖓᖁᔨᓂᖓᓂᒃ ᒪᓕᒃᑐᒥᒃ.  

 

2.9 ᑐᑭᓯᓂᐊᕈᑕᐅᕙᒡᓗᑎᒃ ᐋᓐᓂᐊᕐᕕᓕᐊᖅᑐᒥᒃ  ᐊᒃᑐᖅᑕᐅᓯᒪᔪᓐᓇᕐᓂᖓᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐊᒥᒐᓗᐊᕈᑕᐅᔪᓂᒃ ᐊᒻᒪᓗ ᓈᒪᔪᓂᒃ ᑲᒪᒋᔭᐅᕙᓪᓕᐊᖃᑕᕐᓗᑎᒃ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐊᓯᒥᓄᑦ 

ᓇᓕᖃᒋᔭᐅᔪᓂᒃ ᐃᓂᓚᖓᐃᕕᐅᔪᓐᓇᕐᓂᐊᕐᒪᑕ.   

 

2.10 ᐸᕿᔭᐅᑦᓯᐊᖃᑦᑕᕐᓗᑎᒃ ᑐᖓᕕᖃᖅᑐᓂᒃ ᐱᕙᓪᓕᐊᔪᓐᓇᕐᓂᐊᖅᑐᓂᒃ ᒪᓕᒡᓗᒋᑦ ᐋᓐᓂᐊᕐᕕᓕᐊᖅᑐᒥᒃ 

ᐊᔪᖏᓂᖏᑦ, ᐊᓂᒎᑎᖃᑕᕈᓐᓇᕐᓂᖏᑦ ᐊᒻᒪᓗ ᓴᖏᓂᖃᕐᓂᖏᖓᓂᒃ ᑐᖓᕕᖃᖅᑐᓂᒃ.  

 

2.11 ᐱᓕᕆᖃᑎᒋᕙᒡᓗᒍ ᐋᓐᓂᐊᕐᕕᓕᐊᖅᓯᒪᔪᑦ ᐃᑲᔪᕐᓗᒍ ᑎᑭᐅᑎᕙᓪᓕᐊᔪᓐᓇᕐᓂᖅ ᖃᓄᐃᑐᓐᓂᕈᓐᓇᕐᓂᖓᓄᑦ 

ᐊᒻᒪᓗ ᓈᒻᒪᒃᓯᔪᓐᓇᕐᓂᖓᓄᑦ ᑐᕌᒐᕆᔭᐅᔪᓂᒃ.  

2.12 ᑕᐱᕆᔭᐅᕙᒡᓗᑎᒃ ᐸᐃᕆᔭᐅᓂᖓᓂ, ᓇᓕᖃᒌᔭᐅᑦᓯᐊᖅᑐᓂᒃ, ᐃᓚᐅᑎᑕᐅᑦᓯᐊᖅᑐᓂᒃ, 

ᐃᓕᖅᑯᓯᑐᖃᖏᓐᓂᒃ ᓴᐳᓐᓂᐊᖅᑕᐅᓯᒪᓗᑎᒃ, ᐊᒻᒪᓗ ᓇᕐᕈᓇᖅᓵᖅᑕᐅᕙᖏᓪᓗᑎᒃ 

ᐱᐅᖏᓂᖅᓴᐅᓂᕋᖅᑕᐅᕙᖏᓪᓗᑎᒃ ᐃᓄᖃᑎᒌᒃᑐᓂ.   

 

2.13 ᐱᓕᕆᕙᒡᓗᑎᒃ ᐊᑐᓕᖅᑎᑦᓯᑕᐃᕙᓐᓂᕐᒥᒃ ᐊᒻᒪᓗ ᖃᓄᐃᓕᐅᕆᐊᖃᑕᕐᓗᑎᒃ ᐱᐅᖏᓂᖅᓴᐅᑎᑦᓯᕙᒃᑐᓂᒃ 

ᓇᕐᕉᓇᖅᑑᑎᑦᓯᓇᓱᒃᑐᓂᒃ ᐋᓐᓂᐊᕐᕕᓕᐊᖅᓯᒪᔪᓂᒃ.  

 

2.14 ᐊᑐᓕᖅᑎᑦᓯᕙᓪᓕᐊᓂᖅ ᑕᐱᕆᔭᐅᖃᑕᕐᓗᑎᒡᓗ ᐃᓕᖅᑯᓯᑐᖃᕆᔭᐅᔪᑦ ᓴᐳᓐᓂᐊᖅᑕᐅᔪᓐᓇᕐᓂᖏᓐᓂ ᐊᒻᒪᓗ 

ᐃᓚᐅᑎᑕᐅᖃᑕᕈᓐᓇᕐᓂᖏᓐᓂᒃ ᐱᓕᕆᕕᐅᕙᒃᑐᓂᒃ ᐃᖃᓇᐃᔭᕐᕕᐅᕙᒃᑐᓂ.   

 

2.15 ᑕᐃᒪᖓᑦ ᐱᓇᓱᐊᖃᑕᐃᓐᓇᕐᓗᑎᒃ ᐱᐅᓯᒋᐊᖅᑎᑦᓯᔪᓐᓇᕐᓂᖅ ᐊᔪᖏᓂᕐᒥᓂᒃ ᐃᓕᖅᑯᓯᑐᖃᕆᔭᐅᔪᓂᒃ 

ᓴᐳᓐᓂᐊᖅᓯᒪᔪᓂᒃ ᐊᑐᕈᓐᓇᕐᓂᖏᓐᓂᒃ ᐸᕿᔨᐅᖃᑕᕐᓂᖏᓐᓂ. 

 

2.16 ᐃᓚᐅᑎᑦᓯᕙᒡᓗᑎᒃ ᑲᔪᓰᓐᓇᖅᑐᓂᒃ ᐃᓕᓐᓂᐊᖅᐊᓪᓕᐊᔪᓐᓇᕐᓂᖅ ᐱᐅᓯᒋᐊᕈᑕᐅᓂᐊᖅᑐᓂᒃ 

ᐊᔪᖏᓂᖏᓐᓂᒃ ᐃᓕᖅᑯᓯᑐᖃᕆᔭᐅᔪᓂᒃ ᐊᑐᕈᓐᓇᖅᑎᑦᓯᕙᓐᓂᖅ ᑲᒪᒋᔭᒥᓂᒃ, ᑕᒪᒃᑯᓂᖓ ᐃᓚᖃᕐᓗᑎᒃ 

ᓲᕐᓗ ᓄᓇᓕᑐᖃᐃᑦ  ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕈᓯᕆᕙᒃᑕᖏᓐᓂᒃ ᐊᑐᕈᓐᓇᕐᓂᖅ, 

ᑐᑭᓯᓇᕈᑕᐅᕙᒃᑐᓂᒃ ᐋᓐᓂᐊᕈᑕᐅᕙᒃᑐᓂ ᑐᑭᓯᓂᐊᖃᑕᕐᓗᑎᒃ, ᐃᓕᖅᑯᓯᖃᖏᓐᓂᒃ ᓴᐳᓐᓂᐊᖃᑕᕐᓂᖏᓐᓂ, 

ᐃᓕᖅᑯᓯᑐᖃᕐᒥᓂᒃ ᐃᑕᒍᓱᒃᐸᓐᓂᖅ ᐊᑐᖃᑕᕐᓂᕐᒥᒃ ᐊᒻᒪᓗ ᐊᑐᖅᑕᐃᓕᑎᑦᓯᕙᓐᓂᖅ ᓇᕐᕈᓵᕈᑕᐅᕙᒃᑐᓂᒃ 

ᐱᐅᖏᓂᖅᓴᐅᑎᑦᓯᕙᓐᓂᕐᒥᒃ ᓄᓇᓕᑐᖃᐅᓂᖏᓐᓂᒃ.   

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 3: 

 

ᐃᓱᐊᖅᓴᐃᔩᑦ ᐊᑐᐃᓐᓇᐅᑎᑦᓯᕙᓐᓂᐊᖅᑐᑦ ᐅᓗᕆᐊᓇᖅᑐᖃᖏᑦᑐᓂᒃ, ᐊᔪᖏᑦᑎᐊᖅᑐᓂᒃ ᐊᒻᒪᓗ ᐱᑦᓯᐊᖃᑕᕐᓂᕐᒥᒃ 

ᑲᒪᔨᐅᖃᑕᕐᓂᖏᓐᓂᒃ.  

 

ᐃᓱᐊᖅᓴᐃᔩᑦ ᑲᒪᔨᐅᕙᒃᑐᑦ ᐋᓐᓂᐊᕐᕕᓕᐊᖅᑐᓂᒃ ᐊᔪᖏᓐᓂᕐᒥᓂᒃ ᐊᑐᕈᓐᓇᖅᑕᐃᓐᓇᖏᑦ 

ᐃᖃᓇᐃᔮᕆᔪᓐᓇᖅᑕᖏᓐᓂ ᐃᓕᓐᓂᐊᖅᓯᒪᓂᕐᒥᓂ ᐊᑐᕐᓗᓂ, ᑲᒪᔨᐅᓕᓂᐅᓂᕐᒥᓂᒃ, ᖃᐅᔨᒪᓂᕐᒥᓂᒃ, 

ᐊᔪᖏᓂᖃᕐᒥᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒥᓂᒃ. ᐃᓱᐊᖅᓴᐃᔩᑦ ᐊᖑᒪᔪᓐᓇᖅᐳᑦ ᑕᒪᒃᑯᓄᖓ 

ᐃᒪᐃᓕᐅᖃᑕᕐᓗᑎᒃ ᐊᑖᓂ ᑎᑎᕋᖅᓯᒪᔪᑦ ᒪᓕᒃᐸᒡᓗᒋᑦ: 

 

3.1 ᐃᖕᒥᓂᒃ ᑭᓇᐅᖕᒪᖓᕐᒥᒃ ᖃᐅᔨᑎᑦᓯᕙᒡᓗᓂ ᐋᓐᓂᐊᕐᕕᓕᐊᖅᓯᒪᔪᓄᑦ ᑕᐃᒫᑦᓴᐃᓐᓇᖅ ᒪᓕᒡᓗᒋᑦ 

CNNN−ᑯᑦ ᑲᑐᔾᔨᖃᑎᒋᖏᓐᓂ ᐃᓄᓕᒫᖅᓯᐅᑎᒃᑯᑦ ᐊᑎᓕᐅᑕᐅᖅᓯᒪᓂᕐᒥᓂᒃ ᐊᑐᕐᓗᓂ 

ᐃᓱᐊᖅᓴᔨᐅᓂᕐᒥᓂᒃ, ᑐᑭᓯᑎᑦᓯᕙᒡᓗᓂ ᑭᓇᐅᓂᕐᒥᓂᒃ, ᖃᓄᖅ ᑕᐃᔭᐅᕙᖕᓂᕐᒥᓂᒃ, 

ᐃᖃᓇᐃᔮᕆᔭᒥᓂ, ᖃᓄᐃᓕᐅᖅᑎᐅᕙᓐᓂᖓᓂᓗ ᐋᓐᓂᐊᖅᑐᓕᕆᔨᑯᓐᓂ ᐃᖃᓇᐃᔭᖃᑎᒌᒃᑎᐅᔪᓂ 

ᐃᓚᒋᔭᐅᕕᒋᔭᒥᓂ ᖃᐅᔨᑎᑦᑎᓗᓂ. 

 

3.2 ᐃᓕᑕᕆᖃᑕᕐᓗᒋᑦ ᐃᖃᓇᐃᔭᖃᑕᕐᓗᓂᓗ ᐃᓗᐊᓂ ᐊᔪᖏᓐᓂᕐᒥᓂᒃ ᐊᑐᕈᓐᓇᖅᑕᐃᓐᓇᖏᑦ 

ᐃᖃᓇᐃᔮᕆᔪᓐᓇᖅᑕᖏᓐᓂ ᐊᑐᕐᓗᓂᒋᑦ ᐊᒻᒪᓗ ᐊᑐᖃᑕᕐᓗᓂ ᖃᐅᔨᒪᓂᕐᒥᓂᒃ, ᐊᔪᖏᓐᓂᕐᒥᓂᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᖅ ᖃᓄᐃᓕᐅᕆᐊᖃᕐᓂᖅ. 

3.3 ᐃᓕᑕᖅᓯᖃᑕᕐᓂᖅ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ ᐅᖓᑕᓃᒃᑯᑦ ᓯᓚᑖᓂ ᑕᐃᑯᓇᖓᑦ 

ᐊᔪᖏᓐᓂᕐᒥᓂᒃ ᐊᑐᕈᓐᓇᖅᑕᐃᓐᓇᖏᓐᓂᒃ ᐃᖃᓇᐃᔮᕆᔪᓐᓇᖅᑕᖏᓐᓂ ᐅᕝᕙᓗᓐᓃᑦ ᐊᔪᖏᓂᖓᑕ 

ᐊᖓᑕᓃᓂᖏᓐᓂᒃ, ᐃᑲᔪᖅᑎᐅᓂᐊᖅᐳᖅ ᐋᓐᓂᐊᕐᕕᓕᐊᖅᓯᒪᔪᓂᒃ ᓇᒪᔪᓂᒃ ᐊᓯᖏᓐᓄᑦ 

ᐊᔪᓐᓂᖃᕐᓂᖅᓴᐅᔪᕗᓄᑦ ᑲᒪᒋᔭᐅᑎᑦᓯᖃᑕᕐᓗᓂ ᐃᓕᓐᓂᐊᖅᓯᒪᔪᓂᒃ.    

 

3.4 ᐃᓕᓐᓂᐊᖃᑕᕐᓗᓂ ᐊᑐᖃᑦᑕᕐᓗᓂᓗ ᐱᐅᓂᖅᐹᖑᔪᓐᓇᖅᑐᓂᒃ ᐊᑐᐃᓐᓇᕈᐃᔪᓐᓇᕐᓂᕐᒥᓂᒃ 

ᓴᕿᐅᒪᑎᑦᓯᕙᓪᓗᓂ ᑐᑭᓯᐅᒪᔭᐅᑦᓯᐊᕈᑎᒃᓴᓂᒃ ᐃᖃᓇᐃᔭᕐᓂᒥᓂ ᐃᓱᐊᖅᓴᐃᔨᐅᓄᑦ 

ᖃᐅᔨᒪᔾᔪᑎᒃᓴᐅᓂᐊᕐᒪᑕ. 

 

3.5 ᖃᐅᔨᓴᖃᑕᕐᓗᓂ ᐱᑦᑎᐊᔪᓴᓐᓂᕐᒥᒃ ᐊᑐᑦᓯᐊᕐᓗᓂ, ᓯᕗᓪᓕᐅᔾᔭᐅᖃᑕᕐᓗᓂ ᐋᓐᓂᐊᕕᓕᐊᖅᓯᒪᔫᑉ 

ᐅᓗᕆᐊᓇᖅᑐᒦᑦᑕᕆᐊᖃᖏᓂᖓ, ᖃᓄᐃᖏᓂᖓᓗ ᐱᒻᒪᕆᐅᓂᐅᖅᓴᐅᑕᐅᓗᑎᒃ ᑕᒪᑯᐊ ᓴᓂᐊᓂᒃ 

ᑕᒪᒃᑯᓇᖓᑦ ᖃᐅᔨᓴᖅᑕᐅᔪᓐᓇᕐᓂᖓᑕ ᐱᔭᕇᖅᑕᐅᔪᓐᓇᕐᓂᖏᓪᓂᒃ ᐊᒻᒪᓗ ᖃᓄᐃᓕᖓᓕᕈᓐᓇᕐᓂᖓᑕ 

ᓴᓂᐊᓂᒃ.  

 

3.6 ᐊᑐᖃᑕᕐᓗᑎᒃ ᑐᑭᓕᐅᑦᓯᐊᖅᑐᓂᒃ ᐋᓐᓂᐊᕐᕕᒻᒦᓂᖓᓂᒃ ᐱᔾᔪᑕᐅᓂᐊᖅᑐᓂᒃ, 

ᐃᓱᒪᓕᐊᕈᑕᐅᓯᒪᔪᓐᓇᖅᑐᓂᒡᓗ ᐊᑐᖃᑕᕐᓗᑎᒃ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ.  

 

3.7 ᐊᑐᖃᑕᕐᓗᑎᒃ ᐱᔭᕆᐊᓕᒻᒪᕆᓐᓂᒃ ᐊᐱᖁᑎᖃᕈᓐᓇᕐᓂᖅ ᑐᑭᓯᓇᖅᓯᑦᓯᐊᕐᓂᐊᕐᒪᑦ, ᐸᕐᓇᐅᑕᐅᓂᐊᕐᒪᑦ, 

ᐊᑐᓕᖅᑎᑕᐅᓂᐊᕐᒪᑦ, ᖃᐅᔨᓴᕈᑕᐅᓂᐊᕐᒪᑦ ᐊᒻᒪᓗ ᓱᖏᐅᑎᓯᒪᓂᐊᕐᒪᑦ ᑲᓄᐃᓕᐅᖅᑕᐅᓚᖓᓂᖓ 

ᐱᓕᕆᖃᑎᒋᓗᒍ ᐊᓐᓂᐊᕐᕕᓕᐊᖅᓯᒪᔪᖅ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᖏᓐᓂ ᐃᖃᓇᐃᔭᖃᑎᒌᖏᑦ 

ᐱᓕᕆᖃᑎᒋᕙᒡᓗᓂᒋᑦ. 

 

3.8 ᐃᓚᒋᔭᐅᕙᒡᓗᑎᒃ ᖁᐊᖅᓵᕐᓇᖅᑐᒃᑯᕈᑎᒋᔭᕕᓂᖏᑦ ᐊᒻᒪᓗ ᐋᓐᓂᖅᑐᖅᑕᐅᖃᑕᕐᓯᒪᓂᖏᓐᓂᒃ 

ᖃᐅᔨᒪᔭᐅᓂᖏᑦ, ᐃᓱᒪᓕᐅᕈᑕᐅᓂᖏᓐᓂ ᐃᑲᔪᖅᑕᐅᔭᕆᐊᖃᕐᓂᖓ ᐋᓐᓂᐊᕐᕕᓕᐊᖅᑑᑉ, ᐊᒻᒪᓗ 

ᐱᓕᕆᖃᑎᒋᔭᐅᕙᓐᓂᖏᓐᓂ ᐋᓐᓂᐊᕐᕕᓕᐊᖅᑑᑉ ᐃᓚᖏᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓂ 

ᐃᖃᓇᐃᔭᖃᑎᒌᖏᑦ ᐱᓕᕆᖃᑎᒋᕙᒡᓗᒋᑦ. 

 

3.9 ᑭᐅᔪᓐᓇᑦᓯᐊᖃᑦᑕᕐᓗᓂ ᐊᑐᐃᓐᓇᐅᕙᒡᓗᓂᓗ ᐋᓐᓂᐊᕐᕕᓕᐊᖅᓯᒪᔪᓂᒃ ᑲᒪᔨᐅᑎᑕᐅᓂᕐᒥᓂᒃ.   

 

3.10 ᑭᐅᔪᓐᓇᑦᓯᐊᖃᑦᑕᕐᓗᓂ ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓄᑦ ᓇᒻᒪᓈᖅᓯᒪᕙᒡᓗᑎᒃ ᑲᒪᔨᓂᕐᒥᓂ, 

ᐃᑲᔪᕆᐊᓕᖕᒥᓂᒃ. ᑭᖑᕙᕈᑎᖃᕐᓂᐊᕈᓂ, ᐅᓂᒃᑳᖃᑦᑕᕐᓗᓂ ᐱᔾᔪᑕᐅᔪᓂᒃ ᐋᓐᓂᐊᕐᕕᓕᐊᖅᓯᒪᔪᒧᑦ, 

ᖃᓄᐃᓕᐅᕆᐊᒃᑲᓐᓂᕐᓂᐊᕐᒪᑦ ᐋᓐᓂᐊᓕᕈᑕᐅᑲᓐᓂᖁᓇᒋᑦ ᐋᓐᓂᐊᕐᕕᓕᐊᖅᓯᒪᔪᓄᑦ. 

 

3.11 ᑕᐱᕆᖃᑕᕐᓗᓂᐅᒃ ᐃᑲᔪᖅᑲᑕᕐᓂᐅᒡᓗ  ᐋᓐᓂᐊᕐᕕᓕᐊᖅᓯᒪᔪᖅ ᑲᒪᒋᔭᐅᑦᓯᐊᖃᑕᕐᓂᐊᕐᒪᑕ 

ᑭᖓᕙᐃᓐᓇᖃᑕᕆᐊᖃᖏᑦᑐᒃᑯᑦ, ᓈᒻᒪᔪᒃᑯᓪᓗ ᑲᒪᒋᔭᐅᑦᓯᐊᕆᐊᖃᕐᓂᖓᓄᑦ ᐋᓐᓂᐊᕕᖕᒥ ᐱᔨᑦᓯᕋᐃᖏᓐᓄᑦ. 

 

3.12 ᐃᓚᒋᔭᐅᕙᒡᓗ ᐊᑐᖃᑕᕐᓂᖅ ᐅᓗᕆᐊᓇᖅᑐᖃᖏᑦᑐᓂᒃ ᐃᓱᐊᖅᓴᐅᑎᓂᒃ ᐊᐅᓚᑦᓯᔨᐅᕙᓐᓂᖅ 

ᐊᑐᖅᑕᐅᕙᒃᑐᓂᒃ, ᐅᔾᔨᖅᑐᑦᓯᐊᖃᑕᕐᓗᑎᒃ ᓈᒪᔪᓂᒃ ᐊᖏᕈᑕᐅᓯᒪᓂᖏᓐᓂᒃ, ᖃᐅᔨᒪᓗᓂᓗ, ᐊᔪᖏᓗᓂᓗ, 

ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᓂᒡᓗ ᐊᑐᑦᓯᐊᖃᑕᕐᓗᓂ.  

 

3.13 ᑎᑎᕋᖅᓯᒪᑦᓯᐊᖃᑕᕐᓗᑎᒃ ᐋᕿᐅᒪᑦᓯᐊᖅᑐᓂᒃ ᑕᒪᐃᓐᓂᒃ, ᑐᑭᓯᓇᑦᓯᐊᖅᑐᓂᒃ, ᑕᒻᒪᖅᓯᒪᖏᑦᑐᓂᒃ ᐊᒻᒪᓗ 

ᓇᒻᒪᓈᖅᓯᒪᖃᑦᑕᖅᑐᓂᒃ ᑎᑎᕿᕆᕙᓐᓂᕐᒥᒃ. ᐃᓱᐊᖅᓴᐃᔩᑦ. ᑎᑎᕋᖃᑕᕆᐊᖃᖏᒪᑕ ᓱᓕᖏᑦᑐᓂᒃ 

ᐅᕝᕙᓗᓐᓃᑦ ᓴᖑᓐᓂᐊᕈᑎᒋᔭᒥᓂᒃ ᑐᑭᓯᓂᕐᓗᒃᑕᐅᔪᓇᖅᑐᓂᒃ ᖃᐅᔨᒪᑎᑦᓯᒋᐊᕈᑎᓂᒃ ᑎᑎᕋᖅᓯᒪᔭᖏᓐᓂ.  

3.14 ᐃᖕᒥᓂ ᐃᖃᓇᐃᔭᖃᕈᓂ, ᐃᓚᐅᕙᓐᓂᐊᖅᑐᖅ ᐊᑐᕐᓗᓂ ᓈᒪᔪᓂᒃ ᓇᖕᒥᓂᖃᖅᑎᐅᓂᕐᒥᓂᒃ ᒪᓕᒐᕐᓂᒃ 

ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᓂᒃ ᐊᑐᖃᑕᕐᓗᓂ,  ᑕᐃᑯᓂᖓᓗ ᐸᐸᑦᓯᕙᒡᓗ ᑕᒻᒪᖅᑕᖅᓯᒪᕙᖏᑦᑐᓂᒃ 

ᑎᑎᖃᖁᑎᖏᓐᓂᒃ ᐸᐸᑕᐅᓂᐊᖅᑐᓂᒃ, ᑐᓂᓯᓯᒪᕙᒡᓗᓂᓗ ᑐᑭᓯᓇᑦᓯᐊᖅᑐᓂᒃ ᐊᑭᓖᒐᓛᒍᑎᖃᕐᓂᖏᓐᓂᒃ 

ᖃᐅᔨᑎᑦᓯᔾᔪᑎᓂᒃ ᐊᒻᒪᓗ ᐊᑭᓕᖅᑐᖅᑕᐅᕙᒡᓗᓂ ᓇᓕᖃᒋᔭᐅᔪᓂᒃ ᐊᒻᒪᓗ ᑐᑭᓯᓇᑦᓯᐊᖅᑐᓂᒃ 

ᐃᖃᓇᐃᔭᕐᓂᕐᒥᓄᑦ ᐊᑭᓕᐅᑎᒃᓴᖏᓂᒃ.  

 

3.15 ᑲᒪᑦᓯᐊᖃᑕᕐᓗᓂ ᑲᔪᓯᑎᑦᓯᕙᓪᓕᐊᔭᕆᐊᖃᕐᓂᖅ ᑲᒪᒋᔭᐅᑦᓯᐊᕆᐊᖃᓂᖏᓐᓂᒃ ᐋᓐᓂᐊᕐᕕᖕᒦᑦᑐᑦ, 

ᐱᔭᕇᕐᓂᐊᓕᕈᓂ ᐃᓱᐊᖅᓴᐃᔨᐅᓂᖓᓂᒃ−ᐋᓐᓂᐊᕐᕕᓕᐊᖅᓯᒪᔫᓪᓗ ᐱᓕᕆᖃᑎᒌᖕᓂᖏᓐᓂ 

ᐃᑲᔪᖅᑕᐅᓂᖓᓂᒃ ᐊᒻᒪᓗ ᐃᑲᔪᖅᑕᐅᖃᑦᑕᕐᓗᓂ ᐋᓐᓂᐊᕐᕕᓕᐊᖅᓯᒪᔪᖅ ᓇᓂᓯᔪᓐᓇᕐᓂᖅ ᐊᓯᖔᖏᓐᓄᑦ 

ᐱᔨᑦᓯᕋᖅᑕᐅᔪᓐᓇᕐᓂᖅ, ᐱᔭᕆᐊᖃᕈᓂ.  

 

3.16 ᑲᔪᓯᑎᑦᓯᓗᓂ, ᐊᑐᕐᓗᓂ, ᖃᐅᔨᒋᐊᖃᑕᕐᓗᓂᓗ ᑐᑭᓯᔭᐅᕙᓪᓕᐊᔪᓂᒃ ᐊᒻᒪᓗ ᖃᕆᑕᐅᔭᒃᑯᖓᔪᓂᒃ 

ᐊᑐᖅᑕᐅᓂᖏᓐᓂᒃ ᐋᓐᓂᐊᕐᕕᖕᒥᑦᑐᒧᑦ ᐊᒻᒪᓗ ᐊᔪᖏᓐᓂᕐᒥᓂᒃ ᐊᑐᕈᓐᓇᖅᑕᐃᓐᓇᖏᑦ 

ᐃᖃᓇᐃᔮᕆᔪᓐᓇᖅᑕᖏᓐᓂ ᐊᑐᕐᓗᓂ.   

 

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 4: 

 

ᐃᓱᐊᖅᓴᐃᔩᑦ ᐱᑦᓯᐊᔪᓴᒡᓗᑎᒃ ᐃᖃᓇᐃᔭᖃᑎᖃᕐᓂᐊᖅᑐᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ 

ᐱᓕᕆᖃᑎᖃᑦᓯᐊᕐᓗᑎᒃ ᐱᐅᓂᖅᐹᒃᑯᑦ ᐱᓇᓱᐊᕐᓗᑎᒃ ᐋᓐᓂᐊᕐᕕᓕᐊᖅᓯᒪᔪᒥᒃ ᐃᑲᔫᑕᐅᓂᐊᖅᑐᓂᒃ. 

 

ᐃᓱᐊᖅᓴᐃᔩᑦ ᐅᓂᒃᑳᑦᓯᐊᖃᑕᕆᐊᖃᖅᑐᑦ ᐃᖃᓇᐃᔭᖅᑎᐅᖃᑎᒥᓄᑦ ᓂᕆᐅᒋᔭᐅᓪᓗᑎᒡᓗ ᐱᐅᓯᖃᕆᐊᖃᕐᓂᖏᓐᓂᒃ 

ᐱᑦᑎᖃᑕᕐᓂᕐᒥᒃᐊ ᐊᑐᕐᓗᑎᒃ, ᑲᑐᔾᔨᖃᑎᒌᒃᑐᓂᒃ ᐃᓚᒋᔭᐅᖃᑕᕈᓐᓇᕐᓗᑎᒃ ᐃᓚᒋᔭᐅᔪᒧᓄᑦ ᐋᓐᓂᐊᖅᑐᓕᕆᔨᒃᑯᓐᓂ 

ᐃᖃᓇᐃᔭᖃᑎᒌᖏᑦ ᐱᓕᕆᖃᑎᒋᕙᒡᓗᓂᒋᑦ. ᐃᓱᐊᖅᓴᐃᔩᑦ ᐊᖑᒪᔪᓐᓇᖅᐳᑦ ᑕᒪᒃᑯᓄᖓ ᐃᒪᐃᓕᐅᖃᑕᕐᓗᑎᒃ ᐊᑖᓂ 

ᑎᑎᕋᖅᓯᒪᔪᑦ ᒪᓕᒃᐸᒡᓗᒋᑦ: 

 

4.1 ᐃᓕᑕᕆᕙᒡᓗᑎᒃ ᖃᓄᖅ ᐱᔪᓇᐅᑎᖃᖅᑐᑑᕙᖕᓂᖏᑦ, ᐊᔾᔨᒋᖏᑦᑑᑎᑦᓯᕙᓂᖏᓗᓐᓃᑦ, 

ᐅᒃᐱᕐᓂᕆᔭᖏᓪᓗᓐᓃᑦ, ᐱᐅᓯᕆᔭᖏᓪᓗ, ᐊᒻᒪᓗ ᓴᖏᓂᖃᕐᓂᖏᑦ ᐊᐅᓚᑦᓯᔨᐅᓂᕐᒥᒃ 

ᐊᒃᑐᖅᓯᓯᒪᔪᓐᓇᕐᓂᖏᓐᓂ ᐃᓚᒋᔭᐅᔪᓂᒃ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᐅᖃᑕᐅᔪᓂᒃ. 

 

4.2 ᓇᓗᓇᐃᔭᐃᕙᒡᓗᑎᒃ, ᒪᓕᑐᐃᓐᓇᖅᑕᐃᓕᓗᑎᒡᓗ ᑕᐃᒪᐃᓐᓂᕋᐃᑐᐃᓐᓇᖃᑕᖅᑐᓂᒃ (ᐊᓯᒥᓂᒃ) ᐅᕝᕙᓗᓐᓃᑦ 

ᑕᐃᒪᓐᓂᐊᕐᒥᔪᓂᒃ ᐃᓱᒪᖃᐃᓐᓇᓱᖑᓂᖏᓐᓂᒃ ᐃᓚᖏᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ 

ᐊᒃᑐᖅᓯᓯᒪᔪᓐᓇᕐᓂᖏᓐᓂ ᑕᐃᑯᓂᖓ ᑐᖓᕕᖃᕐᓗᑎᒃ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ 

ᖃᓄᐃᓕᐅᕐᕕᐅᔭᕆᐊᖃᕐᓂᖏᓂᓗᓐᓃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂ.  

 

4.3 ᖃᐅᔨᒪᑦᓯᐊᖃᑕᕐᓗᒋᑦ ᐊᑎᕐᒥᒃ ᐊᑐᖁᔨᔪᑦ ᑕᐃᔭᐅᓂᕐᒥᓂᒃ, ᐃᖃᓇᐃᔮᕆᔭᖏᓐᓂᒃ ᐊᒻᒪᓗ 

ᐊᕐᓇᐅᓂᖓᓂᒃ/ᐊᖑᑕᐅᓂᖓᓂᓗᓐᓂᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ ᐊᒻᒪᓗ.ᐊᑐᖃᑕᕐᓗᒋᑦ 

ᐱᐅᓯᖃᕐᓗᑎᑦ ᐃᒃᐱᒍᓱᑦᓯᐊᓂᕐᒥᒃ ᒪᓕᒡᓗᒋᑦ ᖃᓄᐃᓕᖓᖁᔨᓂᖏᑦ ᐃᖕᒥᓂᒃ ᐱᔾᔪᑎᓖᑦ. 

 

4.4 ᐃᓕᑕᕆᕙᒡᓗᒋᑦ ᐊᒥᓱᓂᒃ ᐊᔾᔨᒌᖏᑦᑑᑎᑕᖃᕐᒪᑦ ᑭᓇᒃᑰᓂᖏᓐᓂᒃ, ᖃᓄᐃᑦᑐᓂᒡᓗ ᐃᓅᓯᖃᕐᓂᖏᓐᓂᒃ, 

ᓇᖕᒥᓂᕐᓗ ᖃᓄᐃᓕᖓᓂᖓᓂᒃ, ᐃᓚᖃᕈᓐᓇᕐᒥᔪᓂᒃ ᑕᐃᒃᑯᓂᖓ ᐃᓕᑕᕆᔭᐅᓯᒪᓂᖏᓐᓂᒃ ᒪᓕᒐᖅᑎᒍᑦ 

ᑲᓇᑕᒥ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖏᓐᓂᒃ, ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ 

ᒪᓕᒐᖏᓐᓂᒃ, S.NWT ᓄᓇᑦᓯᐊᕐᒥ ᓄᓇᑦᓯᐊᕐᒥ (2002), ᐊᒻᒪᓗ ᐃᓄᓕᒫᑦ ᐱᔪᓐᓇᐅᑎᖃᕐᓂᖏᓐᓄᑦ 

ᒪᓕᒐᖏᓐᓂᒃ S.Nu ᓄᓇᕗᒻᒥ (2021) ᐊᒃᑐᖅᑕᐅᓯᒪᔪᓐᓇᕐᓂᖏᓐᓂ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᓄᑦ 

ᐃᓱᒪᖃᕈᓐᓇᕐᓂᖏᓐᓂᒃ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᑲᔪᖅᑕᐅᖃᑕᕈᓐᓇᕐᓂᖏᓐᓂᒃ 

ᐋᓐᓂᐊᕐᕕᓕᐊᖅᓯᒪᓂᖏᓐᓂ.  

 

4.5 ᓴᕿᐅᒪᑎᑦᓰᓐᓇᕐᓗᑎᒃ ᐃᓕᓐᓂᐊᖅᓯᒪᑦᓯᐊᕐᓂᕐᒥᒃ ᐱᑦᓯᐊᖃᑕᐃᓐᓇᕆᐊᖃᕐᓂᖏᓐᓂᒃ ᐃᑲᔪᖅᑎᐅᓂᖏᓐᓂ 

ᑕᒪᐃᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ ᐃᓱᒪᒋᓪᓗᒋᑦ ᐃᒃᐱᒍᓱᑦᓯᐊᖃᑕᕆᐊᖃᕐᓂᖏᓐᓂᒃ, 

ᑕᐃᑰᓇᓗᓐᓂᑦ ᐃᓄᓕᒫᓄᑦ ᑐᓴᐅᒪᖃᑕᐅᑎᕕᒃᑯᑦ ᖃᕆᑕᐅᔭᒃᑯᑦ ᐅᖃᐅᓯᒃᓴᖃᕐᕕᐅᕙᓐᓂᖏᓐᓂᒃ.  

 

4.6 ᐱᓕᕆᖃᑎᒌᖃᑕᕐᓗᑎᒃ ᐊᒻᒪᓗ ᑐᑭᓯᐅᒪᖃᑕᐅᑎᑦᓯᐊᖃᑕᕐᓗᑎᒃ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ 

ᑐᑭᓯᓇᑦᓯᐊᖅᑐᓂᒃ, ᑭᖑᕙᖃᑕᖏᑦᑐᓂᒃ, ᐊᑑᑎᖃᑦᓯᐊᖅᑐᓂᒃ ᐊᒻᒪᓗ ᐃᖃᓇᐃᔭᖅᑎᑦᓯᐊᕙᐅᓗᑎᒃ 

ᐱᐅᕆᔭᖏᓐᓂ, ᐊᑐᐃᓐᓇᐅᑎᑦᓯᔨᐅᒐᒥᒃ ᐅᓗᕆᐊᓇᖅᑐᖃᕆᐊᖃᖏᓂᕐᒥᒃ ᐊᒻᒪᓗ 

ᐃᓱᒪᓕᐅᕈᑕᐅᓯᒪᓂᖏᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ ᐃᑲᔫᑕᐅᓂᐊᓕᖅᑐᓂᒃ.  

 

4.7 ᐃᓚᐅᑦᑕᐃᓕᒪᕙᓐᓂᐊᖅᑐᑦ ᖃᓄᐃᑐᑐᐃᓐᓇᕐᓂᒃ ᐸᒡᕕᓴᐃᒐᓱᐊᕐᓂᕐᒥᒃ, ᐱᑦᓯᐊᖏᑦᑐᒪᓂᕐᒥᒡᓗᓐᓂᑦ, 

ᐱᖃᓯᐅᑎᓗᒋᑦ ᑎᒥᒃᑯᑦ, ᐅᖃᐅᓯᒃᑯᑦ, ᐃᓗᒃᑯᑦ ᐃᒃ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ.  

 

ᐃᓚᒋᔭᐅᕙᓐᓂᐊᖏᑦᑐᖅ ᖃᓄᑐᐃᓐᓇᑦᓯᐊᖅ ᐸᒡᕕᓴᑕᐅᔪᖃᕐᓂᐊᖅᑎᓗᒍ, ᐱᑦᓯᐊᖅᑕᐅᔮᖏᑦᑐᒥᓗᓐᓃᑦ, 

ᒪᑯᓂᖓᓗᓐᓃᑦ ᐊᑐᕐᓂᕐᓗᒃᑐᖃᕐᓂᐊᕈᓂ, ᑎᒥᒃᑯᑦ, ᐅᖃᐅᓯᒃᑯᑦ, ᐃᓗᒃᑯᑦ ᐃᒃᐱᓂᐊᓐᓂᖓᒍᑦ, 

ᑮᓇᐅᔭᓕᕆᓂᒃᑯᒃ, ᐊᕐᓇᕐᓂᐊᕐᓂᕐᒧᓗᓐᓂᑦ/ᐊᖑᓐᓂᐊᕐᓂᕐᒧᓗᓐᓃᑦ ᐱᔮᕈᑕᐅᓂᐊᖅᑐᓂᒃ 

ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᑎᖓᓄᑦ ᑐᕌᖓᔪᒥᒃ.  

 

4.8 ᐃᑲᔪᖅᑎᐅᕙᒃᑐᑦ, ᐃᓱᒻᒥᖅᓴᐃᔨᐅᕙᒃᑐᑦ, ᐃᓕᓐᓂᐊᖅᑎᑦᓯᕙᒃᑐᓪᓗ ᐋᓐᓂᐊᖅᑐᓕᕆᔨᒃᑯᑦ 

ᐃᖃᓇᐃᔭᖅᑎᖏᓐᓂᒃ, ᐃᓕᓐᓂᐊᖃᑕᐅᔪᓂᒡᓗ.  

 

4.9 ᑐᑭᓯᓂᐊᖃᑕᕐᓗᓂ ᐃᓕᓐᓂᐊᖅᓯᒪᔭᕆᐊᖃᕐᓂᕐᒥᓂᒃ ᐃᓚᒋᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓂᖏᓐᓂ, ᐊᖓᔪᖄᕆᔭᐅᕝᕕᒋᔭᖏᓐᓂ, ᐊᒻᒪᓗ/ᐅᕝᕙᓗᓐᓃᑦ ᑎᓕᓯᔨᐅᕝᕕᒋᔭᖏᓐᓂ, 

ᑐᑭᓯᓇᖅᓯᕙᒡᓗᑎᒡᓗ ᑕᐃᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᓈᒪᔪᓂᒃ 

ᖃᐅᔨᒪᑦᓯᐊᕆᐊᖃᕐᓂᖏᑦ, ᐊᔪᖏᓂᖃᑦᓯᐊᕐᓗᑎᒃ, ᐃᓱᒪᓕᐅᖅᑎᐅᑦᓯᐊᖃᑕᕈᓐᓇᕐᓗᑎᒡᓗ 

ᐱᓕᕆᔨᐅᔪᓐᓇᕐᓂᐊᕋᒥᒃ ᐅᓗᕆᐊᓇᕐᓂᖃᖏᑦᑐᓂᒃ ᑲᒪᔨᐅᕝᕕᒋᔭᒥᓂᒃ.   

 

4.10 ᐃᓚᐅᕙᖕᓂᐊᖏᑦᑐᖅ ᓇᓗᓇᐃᕙᓐᓂᕐᒥᒃ ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ ᐋᓐᓂᐊᕐᕕᓕᐊᖅᑑᑉ 

ᐃᑲᔪᖅᑕᐅᔭᕆᐊᖃᕐᓂᖓᓂᒃ ᐋᓐᓂᐊᖅᑐᓕᕆᔨᐅᖁᔨᓂᕐᒥᒃ ᐃᓕᓐᓂᐊᖅᓯᒪᖏᓗᐊᖅᑎᓪᓗᒍ ᐅᕝᕙᓗᓐᓂᑦ ᓱᓕ 

ᐊᔪᓗᐊᖅᑎᓪᓗᒋᒍᑕᐃᒃᑯᓂᖓ ᐱᓕᕆᔪᓐᓇᕐᓂᖅ.  

 

4.11 ᑐᓂᓯᕙᓐᓂᐊᖅᑐᖅ ᐊᒻᒪᓗ ᐊᖏᕈᑎᖃᕈᓇᕐᓗᓂ ᐃᑲᔪᕐᓂᖃᕐᓂᐊᖅᑐᓂᒃ ᐅᖃᐅᔾᔭᐅᒋᐊᕈᑎᒃᓴᓂᒃᑕᐅᓯᒪᔪᓂᒃ 

ᑕᐃᑯᓇᖓᑦ  ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ ᐱᐅᓯᒋᐊᕈᑕᐅᖁᓗᒋᑦ ᐋᓐᓂᐊᕐᕕᓕᐊᖅᑐᓂᒃ 

ᐃᑲᔪᖅᑕᐅᕙᓐᓂᖏᓐᓂᒃ ᐊᑐᖅᑕᐅᑲᑦᑕᖅᓯᒪᔪᓂᒃ ᐊᒻᒪᓗ ᓴᕿᐅᒪᑎᑦᓯᖁᔨᓂᕐᒧᑦ ᐃᖃᓇᐃᔭᖅᑏᑦ 

ᐃᖃᓇᐃᑦᓯᐊᒃᑲᓐᓂᕈᑎᒋᓕᕈᓐᓇᖅᑕᖏᓐᓂᒃ. 

4.12 ᑕᐱᕆᔭᐅᕙᒡᓗᑎᒃ ᐃᑲᔪᖅᑎᐅᖃᑕᕐᓗᑎᒡᓗ ᐅᓗᕆᐊᓇᖅᑐᖃᖏᑦᑐᓂᒃ ᓴᐳᓐᓂᐊᕈᑎᓂᒃ ᑎᒥᖁᑎᒋᔭᐅᔪᑦ 

ᐃᓕᖅᑯᓯᑐᖃᖏᓐᓂᒃ, ᐃᓚᖃᕐᓗᑎᒃᓴᐅᖅ ᐃᓱᒪᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᓴᐳᓐᓂᐊᖅᑕᐅᓯᒪᔾᔪᑎᒃᓴᐃᑦ.                                                                    

 

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 5: 

 

ᐃᓱᐊᖅᓴᐃᔩᑦ ᐃᖃᓇᐃᔭᖃᑦᑕᕐᓂᐊᖅᑐᑦ ᐱᕋᔭᓐᓂᖃᖏᑦᑐᒥᒃ ᐊᒻᒪᓗ ᐃᓱᒪᒋᓗᒍ ᐋᓐᓂᐊᕐᕕᓕᐊᖅᑑᑉ ᐱᐅᓂᖅᐹᓂᒃ 

ᐃᑲᔪᖅᑕᐅᔪᓐᓇᕐᓂᖓᓂᒃ.  

 

ᐃᓱᐊᖅᓴᐃᔩᑦ ᓱᓕᕙᒃᑐᑦ ᐊᒻᒪᓗ ᑕᒪᐃᓐᓂᓕᒪᖅ ᐊᔾᔨᒌᒃᑐᐃᓐᓇᐅᑎᑦᓯᕙᒃᑐᑦ ᐃᖃᓇᐃᔭᖅᑎᐅᓂᖏᓐᓂ 

ᐱᓇᓱᐊᕈᑎᖃᕐᓂᕐᒥᓄᑦ ᓱᓕᔪᕆᔭᐅᔪᓐᓇᕐᓂᕐᒥᓂᒃ, ᐃᑲᔪᖅᑕᐅᓂᖓᓂᒃ 

ᐃᓱᐊᖅᓴᐃᔨᐅᓂᖓᓄᑦ−ᐋᓐᓂᐊᕐᕕᓕᐊᖅᓯᒪᔪᓪᓗ ᐱᓕᕆᖃᑎᒌᖕᓂᖏᓐᓂ ᐃᑲᔪᖅᑕᐅᓂᖓᓄᑦ. ᐃᓱᐊᖅᓴᐃᔩᑦ 

ᑕᒪᒃᑯᓂᖓ ᓴᕿᐅᒪᑎᑦᓯᓕᕈᓐᓇᖅᐳᑦ ᒪᑯᓂᖓ ᐱᓕᕆᕙᒡᓗᑎᒃ: 

 

5.1 ᐊᔾᔨᒌᒃᑐᐃᓐᓇᐅᑎᑦᓯᕙᓐᓂᕐᒧᑦ ᓴᓂᕐᕙᐃᖃᑕᕈᓐᓇᕐᓗᓂ, ᑕᐱᕆᔭᐅᖃᑕᕈᓐᓇᕐᓗᓂᓗ 

ᐊᑐᒐᒃᓴᕆᔪᓐᓇᖅᑕᖏᓐᓂᒃ ᐱᖃᑕᐅᔪᓐᓇᕐᓂᖅ, ᐋᕿᐅᒪᕙᒌᖃᑕᕈᓐᓇᖅᑕᖏᓐᓂᒃ ᐊᒻᒪᓗ 

ᐃᑲᔫᑕᐅᓂᐊᖅᒻᑐᓄᑦ ᑐᕋᖓᔪᓂᒃ ᑐᖓᕕᖃᕐᓗᑎᒃ  ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓᓂᒃ. 

 

5.2 ᓴᐳᓐᓂᐊᖅᑕᐅᓯᒪᓗᑎᒃ ᐸᒡᕕᓴᒃᑕᐅᖃᑕᕆᐊᖃᖏᓂᖏᑦ ᐊᒻᒪᓗ ᑕᒪᐅᖓᑐᐃᓐᓇᖅ 

ᐅᖃᐅᓯᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᐋᓐᓂᐊᕐᕕᓕᐊᖅᓯᒪᔫᑉ ᓇᖕᒥᓂᖅ ᐱᔾᔪᑎᒋᔭᖏᓐᓂᒃ ᐃᓅᓯᕐᒥᓂᒃ 

ᐋᓐᓂᐊᕐᕕᓕᐊᖃᑕᕐᓂᖓᓄᑦ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᓂᒃ, ᒪᓕᒃᑕᐅᓗᑎᒃ ᐊᑐᕆᐊᓖᑦ ᒪᓕᒐᐃᑦ ᐊᒻᒪᓗ 

ᐃᖃᓇᐃᔭᕐᕕᖏᓐᓂ ᐱᑦᑎᐊᔪᓴᐃᓐᓇᒋᐊᖃᕐᓂᕐᒧᑦ ᒪᓕᒐᖏᑦ. 

 

5.3 ᓴᕿᑎᑕᐅᖃᑕᕐᓗᑎᒃ ᑭᓯᐊᓂ ᑕᐃᒃᑯᐊ ᐋᓐᓂᐊᕐᕕᓕᐊᖅᑑᑉ ᓇᖕᒥᓂᖅ ᐱᔾᔪᑎᓕᖕᓂᒃ ᐃᓅᓯᕐᒥᓂᒃ 

ᐊᓐᓂᐊᕐᕕᓕᐅᖃᑕᕐᓂᖓᓂᒃ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᑦ ᐃᑲᔪᖅᑕᐅᔭᕆᐊᖃᕐᓃᓐᓇᖓᓄᑦ ᐱᔾᔪᑎᖃᕐᓂᕐᒧᑦ. 

ᓴᕿᑎᑕᐅᕙᖕᓂᖏᑦ ᒪᓕᒋᐊᓖᑦ ᒪᓕᒐᕐᓂᒃ ᐊᑐᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᒪᓕᒐᕆᔭᐅᓂᖏᑦ 

ᐱᑦᑎᐊᔪᓴᐃᓇᒋᐊᖃᕐᓂᖅ ᐃᖃᓇᐃᔮᒥᓂᒃ ᐊᐅᓚᑦᑎᔾᔪᑕᐅᔪᓂᒃ ᐸᒡᕕᓴᒃᑕᐅᖃᑕᕆᐊᖃᖏᓂᖏᓐᓄᑦ ᐊᒻᒪᓗ 

ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᒪᔭᕆᐊᖃᕐᓂᖏᓐᓂᒃ. 

 

5.4 ᑲᒪᔨᐅᑕᐃᓕᒪᔭᕆᐊᓕᒃ ᓱᕐᓗ ᐊᐅᓚᑦᑎᔨᐅᔪᓐᓇᕐᓂᖅ ᑎᒃᑯᐊᖅᑕᐅᓯᒪᔪᑎᑐᑦ ᐃᓱᒪᓕᐅᖅᑎᐅᖃᑕᕐᓂᕐᒥᒃ 

ᐱᔾᔪᑎᓗᒍ ᐋᓐᓂᐊᕕᓕᐊᖅᓯᒪᔪᖅ.   

 

5.5 ᐃᓕᑕᖅᓯᕙᓐᓂᖅ, ᖃᓂᒡᓕᓗᐊᖅᑕᐃᓕᒪᕙᓐᓂᖅ, ᐃᓚᐅᑕᐃᓕᒪᕙᓐᓂᕐᓗ ᖃᖓᑐᐃᓐᓇᖅ 

ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᒃ ᐊᑐᖃᑕᐃᓐᓇᕆᐊᖃᖅᑕᒥᓂᒃ ᓱᕋᐃᓯᒪᔪᓐᓇᖅᑐᓂᒃ. ᖃᖓᑐᐃᓐᓇᖅ 

ᐊᑲᐅᖏᓕᐅᕈᑎᓕᓐᓂ ᐊᑐᕆᐊᖃᖏᑕᒥᓂᒃ ᐊᑐᓕᖅᑐᖃᖅᐸᑦ ᑲᔪᓯᓯᒪᓕᕈᓂᓗᓐᓃᑦ ᐃᑲᔪᖅᑕᐅᓂᖓᓂᒃ 

ᐃᓱᐊᖅᓴᐃᔨᐅᓂᖓᓄᑦ−ᐋᓐᓂᐊᕐᕕᓕᐊᖅᓯᒪᔪᓪᓗ ᐱᓕᕆᖃᑎᒌᖕᓂᖏᓐᓂ ᐃᑲᔪᖅᑕᐅᓂᖓᓂ, ᐃᓱᐊᖅᓴᐃᔩᑦ 

ᖃᐅᔨᒋᐊᖃᑕᕆᐊᓖᑦ ᐊᓯᖔᖏᓐᓂᒡᓗ ᐃᑲᔫᑕᐅᖔᕈᓐᓇᖅᑐᓂᒃ ᑐᓴᐅᒪᑎᑦᓯᖃᑕᕐᓗᑎᒃ 

ᐋᓐᓂᐊᕐᕕᓕᐊᖅᓯᒪᔫᑉ ᐊᑐᖔᕈᓐᓇᖅᑕᖏᓐᓂᒃ. 

 

5.6 ᐃᓱᐊᖅᓴᐃᔩᑦ ᐃᖃᓇᐃᔮᕆᔭᒥᓂᒃ ᑲᒪᔨᐅᑎᑕᐅᕙᓂᖏᑦ ᐊᒻᒪᓗ ᑕᐃᒃᑯᐊ ᐋᓐᓂᐊᖅᑐᓕᕆᔩᑦ 

ᐋᓐᓂᐊᕐᕕᓕᐊᖅᓯᓱᒪᓂᖏᓐᓂᒃ ᓯᕗᓪᓕᐅᑎᐅᑕᐅᖃᑕᐃᓐᓇᕆᐊᖃᖅᐳᑦ ᓴᓂᐊᓂᒃ ᑕᒪᒃᑯᓇᖓᑦ 

ᐃᓱᐊᖅᓴᐃᔨᓄᑦ ᐃᖕᒥᓄᑦ ᖃᑭᕚᓪᓕᕈᑎᒋᔪᓐᓇᖅᑕᖏᓐᓂᒃ.  

5.7 ᐊᑐᐃᓐᓇᕈᐃᓗᑎᒃ, ᐋᕿᐅᒪᑎᑦᓯᕙᓪᓗᑎᒃ, ᒪᑭᑕᑎᑦᓯᔨᐅᕙᓪᓗᑎᒡᓗ ᐃᖃᓇᐃᔮᖃᕐᓂᕐᒥᓂᒃ 

ᑭᒡᓕᖃᖅᑎᑦᑎᓰᖑᕙᓐᓂᖅ ᑕᐃᑲᓂ ᐃᑲᔪᖅᑕᐅᓂᖓᓂᒃ ᐃᓱᐊᖅᓴᐃᔨᐅᓂᖓᓄᑦ−ᐋᓐᓂᐊᕐᕕᓕᐊᖅᓯᒪᔫᓪᓗ 

ᐱᓕᕆᖃᑎᒌᖕᓂᖏᓐᓂ ᐃᑲᔪᖅᑎᐅᓂᕐᒥᓂ..  

 

5.8 ᐃᓚᒋᔭᐅᕙᓐᓂᐊᖏᑦᑐᖅ ᖃᓄᑐᐃᓐᓇᑦᓯᐊᖅ ᐸᒡᕕᓴᑕᐅᔪᖃᕐᓂᕐᒥᒃ, ᐱᑦᓯᐊᖅᑕᐅᔮᖏᑦᑐᓄᓪᓗᓐᓃᑦ, 

ᒪᑯᓂᖓᓗᓐᓃᑦ ᑎᒥᒃᑯᑦ, ᐅᖃᐅᓯᒃᑯᑦ, ᐃᓗᒃᑯᑦ ᐃᒃᐱᓂᐊᓐᓂᖓᒍᑦ, ᑮᓇᐅᔭᓕᕆᓂᑯᒃ, 

ᐊᕐᓇᕐᓂᐊᕐᓂᕐᒧᓗᓐᓂᑦ/ᐊᖑᓐᓂᐊᕐᓂᕐᒧᓗᓐᓃᑦ ᐋᓐᓂᐊᕐᕕᓕᐅᖅᓯᒪᔪᒥᒃ, ᑕᐃᑯᓂᖓᓪᓗᓐᓃᑦ ᑐᕌᖓᔪᓂᒃ 

ᐋᓐᓂᐊᕐᕕᓕᐊᖅᑑᑉ ᑎᒃᑯᐊᖅᓯᒪᔭᖓᓄᑦ ᐅᐃᓱᒪᓕᐅᖅᑎᒋᔭᐅᓂᕐᒧᑦ, ᐅᕝᕙᓗᓐᓃᑦ ᐋᓐᓂᐊᕐᕕᓕᐊᖅᓯᒪᔫᑉ 

ᐃᓚᒋᔭᖏᓐᓄᑦ ᑐᕌᖓᔪᓂᒃ ᐅᕝᕙᓗᓐᓃᑦ ᐳᓛᖅᑎᒋᔭᖏᓐᓄᑦ ᑐᕌᖓᔪᓂᒃ.  

 

5.9 ᖃᓄᐃᓕᐅᕆᐊᖃᑕᕐᓗᓂ ᓴᐳᓐᓂᐊᖅᑕᐅᖁᔨᓂᕐᒧᑦ ᐋᓐᓂᐊᕐᕕᓕᐊᖅᓯᒪᔪᒥᒃ, ᐋᓐᓂᖅᑎᖅᑕᐅᔪᓐᓇᕐᓂᖓᓂᒃ, 

ᐃᓱᒪᒋᔭᐅᖏᑦᑐᓐᓇᕐᓂᖓᓂᒃ, ᐊᒻᒪᓗ ᐱᔮᕆᔭᐅᖃᑕᕈᓐᓇᕐᓂᖓᓂᒃ, ᑕᒪᒃᑯᓂᖓᓗ ᓄᖃᖅᑎᑦᓯᕙᒡᓗᓂ, 

ᐅᖃᐅᓯᕆᖃᑕᕐᓗᒋᓪᓗ ᐅᓗᕆᐊᓇᕐᓂᓖᑦ, ᐊᔪᕐᓂᖓᓂᓗ ᐃᖃᓇᐃᔭᖅᑎᐅᑉ, ᐃᖃᓇᐃᔭᕐᓂᕐᒥᓂᒃ 

ᐱᑦᓯᐊᔪᓴᐃᓇᒋᐊᖃᕐᓂᕐᒥᒃ  ᒪᓕᖏᓂᖓᓂᒃ, ᐱᑦᓯᐊᕈᓇᖏᓂᖓᓄᑦ, ᐅᕝᕙᓗᓐᓃᑦ ᒪᓕᒐᕐᓂᒃ 

ᓱᕋᐃᓯᒪᓂᖓᓄᑦ. 

 

5.10 ᓱᓕᔫᕙᓪᓗᑎᒃ ᐊᒻᒪᓗ ᐃᔨᕋᖅᑐᐃᕙᖏᓗᑎᒃ ᓄᐃᑕᑎᑕᐅᑦᓯᐊᕆᐊᓕᖕᓂᒃ ᐃᖃᓇᐃᔮᕆᔭᒥᓂᒃ ᑲᒪᒋᕙᒃᑕᖏᑦ.  

 

5.11 ᓇᓗᓇᐃᔭᐃᕙᓐᓂᖅ ᖃᓄᖅᑑᕈᑎᒃᓴᖅᓯᐅᖃᑕᕐᓗᓂ ᑕᒻᒪᐅᒪᔪᒪᖏᓂᕐᒥᓂᒃ ᐅᕝᕙᓗᓐᓃᑦ 

ᐃᖃᓇᐃᔭᑦᓯᐊᕆᐊᖃᕐᓂᕐᒥᒃ ᐊᒃᓱᕈᓐᓇᖅᑐᒃᑰᕈᑎᒋᓕᕈᓐᓇᖅᑕᒥᓂᒃ, ᐊᒻᒪᓗ ᐃᑲᔪᖅᓱᐃᓗᓂ 

ᐋᓐᓂᐊᕐᕕᓕᐊᖅᓯᒪᔪᒥᒃ ᑲᒪᔨᐅᓂᕐᒥᓂ ᓇᒻᒪᖏᓕᐅᕈᑎᖃᓕᖅᑐᓂᒃ, ᐊᖏᕈᑕᐅᔪᐃᓐᓇᓕᐅᖃᔪᓂᒡᓗᓐᓃ 

ᐱᕙᓪᓕᐊᑐᐃᓐᓇᓕᖅᑐᓂᒃ, ᐅᕝᕙᓗᓐᓃᑦ ᐊᒃᓱᕈᕐᓇᖅᑐᒃᑰᕈᑕᐅᓕᖅᑐᓂ ᑲᒪᒋᔭᐅᑦᓯᐊᕈᓐᓇᕐᓂᖓᓂ 

ᐋᓐᓂᐊᕐᕕᓕᐊᖅᓯᒪᔪᑦ.  

 

5.12 ᐊᑐᓕᖅᑎᑦᓯᕙᓪᓕᐊᖃᑕᕐᓂᖅ ᖃᓄᐃᖏᓂᖅᓴᐅᔾᔪᑎᒃᓴᓂᒃ ᐱᓕᕆᖃᑎᒌᒎᓐᓇᕐᓂᖏᓐᓂᒃ  

ᐋᓐᓂᐊᕐᕕᓕᐊᖅᓯᒪᔪᓂᒃ ᑲᒪᔨᐅᓂᖏᓐᓂ, ᐸᕿᔨᐅᓂᖏᓐᓂ, ᑕᐱᕆᔭᐅᓂᖏᓐᓂᒃ ᐊᒻᒪᓗ  ᐃᓚᒋᓗᒋᑦ 

ᐋᓐᓂᐊᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᐊᐅᓚᑦᓯᔨᐅᓂᖏᓐᓂ, ᓈᒻᒪᖏᓕᐅᕈᑎᖃᕐᓂᖏᓐᓂᓗᓐ ᓃᑦ 

ᐊᖀᖃᑎᒌᒎᑕᐅᔪᓐᓇᖅᑐᓂᒃ ᓯᕗᓪᓕᐅᔾᔭᐅᖃᑕᐃᓐᓇᕐᓗᑎᒃ ᐋᓐᓂᐊᕕᖕᒥᑦᑐᑦ ᐃᑲᔪᖅᑕᐅᑦᓯᐊᕆᐊᖃᕐᓂᖏᑦ 

ᐊᒻᒪᓗ ᖃᓄᐃᑦᑐᓃᕈᓐᓇᕐᓂᖓᓂᒃ.  

 

5.13 ᐊᑐᖅᑕᐅᑎᑦᓰᓇᖃᑕᕐᓗᑎᒃ ᑎᓕᔭᐅᓯᒪᓂᕐᒥᓂᒃ ᑲᒪᔨᐅᑦᓯᐊᕆᐊᖃᕐᓂᖅ ᐃᒃᓯᓐᓇᖅᑕᐅᑐᐃᓐᓇᕆᐊᖃᖏᑦᑐᓂᒃ 

ᐋᓐᓂᐊᕐᕕᓕᐊᖅᓯᒪᔪᓂᒃ ᖃᐅᔨᒪᑎᑕᐅᔪᒥᓂᒃ ᐃᖃᓇᐃᔭᖅᑎᖏᓐᓄᑦ ᐱᔨᑦᓯᐊᖅᑕᐅᖃᑦᑕᕐᓗᓂ 

ᐃᑲᔪᖅᑕᐅᔭᕆᐊᖃᓂᖓᓂᑦ.  

 

 

ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ 6: 

 

ᐃᓱᐊᖅᓴᐃᔩᑦ ᐋᕿᐅᒪᐃᓐᓇᕆᐊᓖᑦ ᐃᓄᓕᒫᓄᑦ ᓱᓕᔪᕆᔭᐅᑦᓯᐊᕈᓐᓇᕐᓂᖏᓐᓂᒃ ᐃᓱᐊᖅᓴᐃᔨᐅᓂᕐᒥᒃ 

ᐃᖃᓇᐃᔭᖅᑎᐅᔪᓂ.  

ᐃᓱᐊᖅᓴᐃᔩᑦ ᐱᔫᒥᓴᐃᕙᓐᓂᐊᖅᑐᑦ ᐱᑦᓯᐊᖃᑕᐃᓐᓇᕐᓂᕐᒥᓂᒃ ᐊᒻᒪᓗ ᐃᐱᒍᓱᑦᓯᐊᖃᑕᕐᓂᕐᒥᓂᒃ  ᐃᓱᐊᖅᓴᐃᔩᑦ 

ᐃᖃᓇᐃᔮᕆᔭᖓᓂᒃ ᓴᕿᐅᒪᑎᑦᓯᖃᑕᕐᓗᑎᒃ ᐃᓕᓐᓂᐊᖅᓯᒪᑦᓯᐊᕐᓂᕐᒥᒃ ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᓂᒃ, 

ᓱᓕᔪᕆᔭᐅᔪᓐᓇᕐᓂᖓᓂᒃ ᐊᒻᒪᓗᒥᓯᕗᓕᖅᑎᐅᔪᓐᓇᕐᓂᖓᓂᒃ. ᐃᓱᐊᖅᓴᐃᔩᑦ ᐊᖑᒪᔪᓐᓇᖅᐳᑦ ᑕᒪᒃᑯᓄᖓ 

ᐃᒪᐃᓕᐅᖃᑕᕐᓗᑎᒃ ᐊᑖᓂ ᑎᑎᕋᖅᓯᒪᔪᑦ ᒪᓕᒃᐸᒡᓗᒋᑦ: 

 

6.1 ᑐᑭᓯᐅᒪᓂᖅ ᒪᓕᒍᓐᓇᕐᓂᕐᓗ ᐊᑐᕆᐊᓕᖏᓐᓂᒃ ᒪᓕᒐᕐᓂᒃ, ᐃᖃᓇᐃᔭᖅᑏᓪᓗ ᐊᑐᐊᒐᕆᔭᖏᓐᓂᒃ ᐊᒻᒪᓗ 

ᒪᓕᒐᕆᔭᐅᓂᖏᑦ ᐱᑦᑎᐊᔪᓴᐃᓇᒋᐊᖃᕐᓂᖅ ᐃᖃᓇᐃᔮᒥᓂᒃ, ᓱᕋᐃᔭᐅᑎᑦᑕᐃᓕᕙᒡᓗᒋᑦ ᑕᒪᒃᑯᐊ.  

 

6.2 ᐅᓂᒃᑲᓕᐅᑦᓯᐊᖃᑕᕆᐊᖃᖅᑐᑦ ᓇᖕᒥᓂᖅ ᐃᓱᒪᓕᐅᖁᑎᒋᓚᐅᖅᑕᒥᓄᑦ, ᖃᓄᐃᓕᐅᓚᐅᕐᓂᕐᒥᓄᑦ, 

ᐊᑐᓚᐅᖏᓂᕐᒥᓄᑦ ᐊᒻᒪᓗ ᖃᓄᐃᓕᖓᓕᕈᑕᐅᓚᐅᕐᓂᖏᓐᓄᑦ.  

 

6.3 ᐃᓕᑕᖅᓯᒪᖃᑕᕐᓗᑎᒃ ᓇᖕᒥᓂᕐᓗ ᐸᓯᔭᒃᓴᐅᔪᑑᓂᕐᒥᓂᒃ ᐊᖏᕈᑎᖃᕈᓐᓇᕐᓗᓂ ᑕᒻᒪᓚᐅᕐᓂᕐᒥᓄᑦ, 

ᐊᑐᕐᓗᓂᐊᓕᕋᒥᒋᑦ ᑕᒪᒃᑯᐊ ᐃᓕᑦᑎᕙᓕᕈᑕᐅᓂᕐᒧᑦ ᐊᒻᒪᓗ ᐱᐅᓯᒋᐊᕈᑎᒋᔪᓐᓇᖅᑕᒥᓄᑦ.  

 

6.4 ᐅᓂᒃᑲᓕᐅᖃᑕᕐᓂᐊᖅᑐᖅ ᖃᓄᑐᐃᓐᓇᑦᓯᐊᖅ ᑕᒻᒪᖅᑕᐅᓯᒪᔪᓂᒃ, ᑐᖓᐅᑕᐅᓯᒪᑲᓴᓚᐅᖅᑐᓂᒃ, 

ᐅᓗᕆᐊᓇᖅᑐᓕᖕᓂ ᐱᐅᓯᖃᕐᓂᕐᒥᒃ, ᐃᖃᓇᐃᔭᒥᓂᒃ ᒪᓕᒐᕆᔭᐅᖏᑐᓂᒃ ᒪᓕᖏᑦᓯᐊᖃᑕᕐᓂᖓᓂᒃ, 

ᐅᕝᕙᓗᓐᓃᖅ ᑕᐃᒪᖓᑦ ᐃᓱᒫᓘᑕᐅᕙᖕᓂᖓᓂᒃ ᑲᒪᔨᐅᔪᒧᑦ ᐃᓄᖕᒧᑦ ᑎᒥᖁᑎᒋᔭᐅᔪᓄᓪᓐᓂᑦ, 

ᐃᓚᖃᕈᓐᓇᕐᒥᔪᓂᒃ ᑕᒪᒃᑯᓂᖓ ᐃᖃᓇᐃᔭᕐᕕᖕᒥᓂ, CNNN−ᑯᓐᓂᒃ, ᐊᓯᖏᓐᓂᓗᓐᓂᑦ  

ᒪᓕᒐᓕᕆᔨᐅᖃᑕᐅᕙᒃᑐᑦ ᑎᒥᖁᑎᖏᓐᓂ, ᖃᓄᑐᐃᓇᖅ ᐋᓐᓂᖅᑐᖃᖅᑐᕕᓂᐅᓂᕈᓂᓗᓐᓃᑦ.  

 

6.5 ᑕᐱᕆᔭᐅᕙᓐᓂᖅ ᐃᓚᒋᔭᐅᕙᓐᓂᕐᓗ ᐱᓇᓱᐊᖅᐸᑦᑐᓂ ᐱᐅᓯᒋᐊᖅᑎᑦᓯᒐᓱᐊᕐᓂᖅ ᐃᖃᓇᐃᔭᕐᕕᖕᒥᓂ 

ᐊᕙᑎᖓᓂᒃ ᐃᑲᔪᖅᓱᐃᔪᓂᒃ ᐅᓗᕆᐊᓇᖅᑐᖃᖁᔨᖏᓂᕐᒥᒃ ᐊᒻᒪᓗ ᐊᑑᑎᖃᑦᓯᐊᓂᐊᖅᑐᓂᒃ 

ᑲᒪᒋᔭᐅᑦᓯᐊᕈᑎᒃᓴᖏᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ.  

 

6.6 ᐃᓚᒋᔭᐅᕙᓐᓂᐊᖏᑦᑐᖅ ᑎᒡᓕᒍᔪᓐᓇᕐᓂᕐᒥᒃ, ᐊᑐᕐᓂᕐᓗᒍᓐᓇᕐᓂᕐᒥᒃ, ᐱᑦᓯᐊᖃᑕᖏᓂᕐᒥᓂᒃ ᐱᔮᕆᓗᓂ 

ᐅᕝᕙᓗᓐᓃᑦ ᐱᔮᕆᓗᓂ ᓱᕋᖅᑎᕆᔪᓐᓇᕐᓂᖅ ᐊᓯᒥᑕ ᐱᖁᑎᖏᓐᓂᒃ, ᐃᓚᖃᕐᒥᔪᓂᒡᓗ ᑕᒪᑯᓂᖓ 

ᐋᓐᓂᐊᕐᕕᓕᐊᖅᓯᒪᔪᓂᒃ ᐅᕝᕙᓗᓐᓂᑦ ᐃᖃᓇᐃᔭᖅᑎᑦᓯᔨᒋᔭᒥᓂᒃ.  

 

6.7 ᐃᖃᓇᐃᔭᖃᑕᔾᔮᖏᑦᑐᖅ ᖃᖓᑐᐃᓐᓇ ᓱᕐᕋᓯᒪᓂᕐᒥᓂᒃ ᓱᓇᑐᐃᓐᓇᕐᒥᒃ.  

 

6.8 ᐃᓱᒪᒃᓴᖅᓯᐅᕈᑎᖃᑦᓯᐊᕐᓂᐊᖅᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᑲᔪᖅᑕᐅᔪᒪᓂᖅ ᖃᖓᑐᐃᓐᓇᖅ 

ᐋᓐᓂᐊᕐᓂᕐᒥᓄᑦ ᐊᒃᑐᖅᑕᐅᓯᒪᔪᓐᓇᕐᓂᖓᓄᑦ fitness to practice ᐃᖃᓇᐃᔭᕈᓐᓇᑦᓯᐊᕐᓂᕐᒥᓂᒃ 

ᐊᔪᖏᓂᖓ ᐅᓗᕆᐊᓇᕈᑕᐅᓕᕈᓐᓇᕐᓂᖓᓄᑦ.  

 

6.9 ᐃᓚᒋᔭᐅᔪᓃᖃᑦᑕᕐᓗᓂ ᐸᕿᔨᐅᖃᑕᐅᔪᓐᓇᕐᓂᕐᒥᒃ ᐋᓐᓂᐊᕐᕕᓕᐊᖅᓯᒪᔪᓂᒃ ᐱᔪᓐᓇᕐᓂᖓᓂ 

ᐱᑕᖃᕈᓃᖅᓯᒪᒍᑎᒃ ᑎᒥᒃᑯᑦ, ᐃᓱᒪᒃᑯᑦ, ᐃᓗᒃᑯᓪᓗᓐᓃᑦ ᐃᒃᐱᖕᓂᐊᓂᒃᑯᑦ ᐊᔪᖏᓐᓂᕆᕙᓚᐅᖅᑕᖏᑦ 

ᐃᖃᓇᐃᔭᑦᑎᐊᕈᓐᓇᕐᓂᕐᒥᓂᒃ ᐅᓗᕆᐊᓇᕈᑕᐅᓕᕈᓐᓇᕐᓂᖓᓄᑦ, ᐊᔪᖏᓐᓂᖓᓄᓪᓗ.   

 

6.10 ᓇᓗᓇᐃᖅᑕᐅᑦᓯᐊᖃᑕᕐᓗᑎᒃ ᐃᓕᓐᓂᐊᖅᓯᒪᑦᓯᐊᕐᑲᓂᕆᐊᓕᑦ ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᓂᒃ, 

ᐃᓚᐅᕙᒡᓗᑎᒡᓗ ᑲᔪᓯᔪᒥᒃ ᐃᓕᓐᓂᐊᖅᐸᓪᓕᐊᖏᓐᓇᕐᓂᕐᒥᒃ, ᐊᔪᕈᓃᖅᐸᓪᓕᐊᖏᓐᓇᕐᓂᖏᓐᓂᓗ. 

 

6.11 ᐃᓚᐅᕙᒡᓗᓂ, ᐸᐸᑦᓯᖃᑕᐅᕙᒡᓗᓂᓗ ᑕᒻᒪᖅᓯᒪᖏᑦᑐᓂᒃ ᑎᑎᖃᖁᑎᖏᓐᓂᒃ, ᐃᓚᐅᑦᑕᖅᓯᒪᓂᖏᓐᓂᒃ 

ᑕᐃᑯᓇᓂ ᑲᔪᓯᕙᓪᓕᐊᖏᓐᓴᖅᑐᓂᒃ ᐊᔪᕈᓂᖅᓴᖅᐸᓪᓕᐊᖏᓐᓇᕐᓂᖏᓐᓄᑦ ᐃᓕᓐᓂᐊᕈᑎᓂᒃ (CCP).  

6.12 ᓂᓪᓕᖅᑕᐃᓕᒪᕙᖕᓂᐊᖅᑐᖅ ᐃᓄᓕᒪᓄᑦ ᑐᓴᐅᒪᕕᒃᑯᑦ ᐅᖃᐅᓯᒃᓴᒥᓂᒃ ᐱᔾᔪᑎᖃᖅᑐᓂᒃ 

ᐊᓐᓂᐊᖅᑐᓕᕆᓂᕐᒥᒃ ᒪᓕᒃᓯᒪᖏᓂᖏᓐᓂᒃ ᐱᐅᓂᖅᐸᓂᒃ ᐊᑐᐃᓐᓇᐅᓂᖏᓐᓂᒃ ᓴᕿᑎᑕᐅᓯᒪᔪᓂᒃ 

ᖃᐅᔨᑎᑦᓯᒋᐊᕈᑎᓂᒃ.  

 

6.13 ᑕᐃᒪᖓᓕᒪᖅ ᐊᑐᖅᑕᐃᓕᒪᕙᓐᓂᐊᖅᑐᖅ unprofessional conduct ᐃᖃᓇᐃᔭᖅᑎᑦᓯᐊᕙᐅᔪᓃᕐᓂᕐᒥᓂᒃ 

ᐱᐅᓯᖃᓕᕐᓂᕐᒥᒃ ᐊᒻᒪᓗ ᐅᓂᒃᑳᖃᑕᕐᓂᐊᖅᑐᖅ ᐃᓱᒪᓘᑕᐅᔪᓂᒃ ᐱᐅᓯᖃᓕᖅᑐᓂᒃ, ᑕᐃᒃᑯᓂᖓᓗ 

ᐃᓱᒪᓘᑕᐅᓂᖏᓐᓂᒃ ᐱᔪᓐᓇᑦᓯᐊᕆᐊᖃᕐᓂᖏᓐᓂᒃ ᓱᓕ ᐃᓱᐊᖅᓴᐃᔨᐅᔪᓐᓇᕐᓂᕐᒥᒃ, ᒪᓕᒃᑕᐅᓗᑎᒃ ᐃᖕᒥᓂᒃ 

ᐅᓂᑳᓕᐅᕈᑎᖃᕈᓐᓇᕐᓂᖅ ᒪᓕᒋᓕᐊᖏᓐᓂᒃ ᒪᓕᒡᓗᑎᒃ.  

 

6.14 ᐱᓕᕆᖃᑎᒋᑦᓯᐊᖃᑕᕐᓗᓂᒋᑦ ᑲᑐᔾᔨᖃᑎᒌᖏᑦ CNNN−ᑯᑦ, ᐊᒻᒪᓗ ᐱᓕᕆᖃᑎᒋᕙᒡᓗᒋᑦ 

ᖃᐅᔨᓴᖅᑕᐅᓂᖏᓐᓂ, ᖃᐅᔨᑎᑦᓯᖃᑕᕐᓗᓂᓗ ᑕᒪᐃᓐᓂᒃ ᑕᒪᑭᖅᑐᓂᒃ 

ᑕᒻᒪᖅᓯᒪᖏᑦᑐᓂᒡᓗ

 

ᖃᐅᔨᒪᔾᔪᑎᒃᓴᓂᑕᒥᓂᒃ.    

 

 

ᑎᑎᖃᐃᑦ ᐊᑐᖅᑕᐅᓂᖏᓐᓂ ᑐᑭᖏᑦ 

 

ᑕᐱᕆᔭᐅᓂᖅ: ᐃᑲᔪᖅᓱᐃᔨᐅᕙᓐᓂᖅ ᓴᐳᓐᓂᐊᖅᑕᐅᓗᑎᒃ ᓇᐅᑦᑎᖅᑐᖅᑕᐅᕙᒡᓗᑎᒡᓗ ᐊᓐᓂᐊᕕᓕᐊᖅᓯᒪᔪᑦ 

ᐱᔪᓐᓇᐅᑎᖏᑦ, ᐃᓚᐅᕕᒋᔭᕆᐊᓕᖏᓪᓗ. ᐃᓚᒋᔭᐅᓚᕆᒃᐳᖅ ᑕᒪᓐᓇ ᐃᓱᐊᖅᓴᐃᔨᐅᓂᕐᒧᑦ, ᐃᑲᔫᑕᐅᕙᖕᒪᑦ 

ᑐᖓᕕᖃᕐᓂᕐᒧᑦ ᓱᓕᔪᕆᔭᐅᔪᓐᓇᕐᓂᖏᓐᓂ ᐃᓱᐊᖅᓴᐃᔩᑦ−ᐋᓐᓂᐊᕐᕕᓕᐊᖅᓯᒪᔪᓪᓗ ᐱᓕᕆᖃᑎᒌᒍᓐᓇᕐᓂᖏᓐᓄᑦ 

(Nova Scotia College of Nursing, 2020).  

 

ᓇᕐᕈᓇᖅᑑᑎᑦᓯᕙᖏᓂᖅ ᐱᐅᖏᓐᓂᓴᐅᑎᑦᓯᑕᐃᓕᒪᓂᖅ: ᐱᐅᓯᕆᔭᐅᕙᓐᓂᖅ ᐱᓪᓚᕆᒃᑐᒥᒃ ᓇᓗᓇᐃᔭᐃᕙᓐᓂᖅ, 

ᐊᒃᓱᕉᑎᖃᓲᖑᓂᖅ, ᐊᑐᓕᖅᑎᑦᓯᑕᐃᓕᒪᕙᓐᓂᖅ, ᐊᑐᕈᓃᖅᑎᑦᓯᕙᓪᓕᐊᓂᖅ, ᐊᓯᔾᔩᕙᓪᓕᐊᓂᖅ 

ᐱᒻᒪᕆᐅᑎᑕᐅᕙᓂᖏᓐᓂᒃ, ᐋᖀᐅᒪᓂᖏᓐᓂ, ᐊᑐᐊᒐᕆᔭᐅᔪᓂᒃ, ᐃᑲᔫᑎᓂᒃ, ᐃᖃᓇᐃᕐᕕᐅᕙᑦᑐᓂᒃ, 

ᐱᐅᓯᕆᔭᐅᕙᓐᓂᖏᓐᓂᓗ ᐊᑭᕋᖅᑐᕈᑕᐅᖃᑕᐃᓐᓇᖅᑐᓂᒃ ᓇᕐᕈᓇᖅᑑᑎᑦᓯᕙᓐᓂᕐᒥᒃ ᐱᐅᓂᖅᓴᐅᑎᑦᓯᕙᓐᓂᕐᒥᒃ 

ᐊᓯᒥᓂᒃ. ᑕᒪᓐᓇ ᐱᔾᔪᑎᖃᑐᐃᓐᓇᖏᒻᒪᑦ “ᓇᕐᕈᓇᖅᑑᑎᑦᓯᕙᖏᓂᕐᒥᒃ ᐊᓯᒥᓂᒃ) ᑭᓯᐊᓂ ᐱᔾᔪᑎᖃᖅᑐᖅ 

ᖃᓄᐃᓕᐅᖃᑕᐅᓚᕆᒋᐊᕐᓂᖅ ᐃᓚᐅᑎᑦᓯᓂᖅᓴᐅᖃᑕᕐᓗᑎᒃ ᐊᓯᒥᓂᒃ ᐊᔾᔨᒌᖏᑕᒥᓂᒃ, ᓇᓕᖃᒌᒃᑐᐃᓐᓇᐅᑎᑦᓯᓗᑎᒃ 

ᐊᒻᒪᓗ ᐃᓱᒪᓕᐅᕈᑕᐅᓯᒪᕙᓐᓂᖏᓐᓂᒃ ᓇᓕᖁᐊᒌᖕᓂᖏᓐᓂᒃ ᑕᒪᕐᒥᒃ (Turpel-Lafond, 2020). 

 

ᓈᒪᔪᓂᒃ ᓇᖕᒥᓂᖃᖃᑕᐅᔪᑦ ᐃᖃᓇᐃᔭᖃᑕᕐᓂᖏᑦ: ᐱᔾᔪᑎᒃᓴᖃᑦᑎᐊᖅᑐᓂᒃ ᖃᓄᐃᓕᕈᑎᒃᓴᐃᑦ  ᐃᓱᐊᖅᓴᐃᔨᓄᑦ 

ᓇᖕᒥᓂᓕᖕᓂ ᐃᖃᓇᐃᔭᕐᕕᖕᒥᓂᒃ ᐃᖃᓇᐃᔭᕈᓐᓇᕐᓂᖏᓐᓂ ᐋᓐᓂᐊᕐᕕᓕᐊᖅᓯᒪᔪᓂᒃ ᐸᕿᔨᐅᔪᓐᓇᕐᓂᖏᓐᓂᒃ. 

ᑕᒪᒃᑯᐊ ᐃᓚᖃᕆᕗᑦ, ᑕᒪᒃᑯᓂᖓᑑᖏᒥᔫᒐᓗᐊᑦ, ᑎᑎᖃᖁᑎᖃᑦᓯᐊᕐᓂᖏᓐᓂᒃ, ᐊᑭᑐᓂᖅᓴᐅᑕᐃᓕᒪᔪᓂᒃ 

ᐊᑭᓕᖅᑐᖅᑕᐅᖃᑕᕐᓂᖏᓐᓂᒃ, ᐃᖃᓇᐃᔭᖅᑎᐅᓂᖏᓐᓂ ᐸᔭᒃᓴᓕᐅᕆᔭᐅᔪᓐᓇᕐᓂᖏᓐᓄᑦ 

ᓴᐳᓐᓂᐊᕈᑎᒃᓴᖃᕐᓂᖏᓐᓂᒃ ᐊᑐᖃᑕᕐᓂᖏᓐᓂᒃ ᓱᓕᔪᓂᒃ ᑐᓴᐅᒪᔭᐅᑎᑦᓯᔾᔪᑎᖏᓐᓂᒃ ᐊᒻᒪᓗ ᓴᕿᑎᑦᓯᒪᕙᓐᓂᖅ 

ᓇᒪᔪᓂᒃ ᐃᖃᓇᐃᔭᖅᑎᖏᓐᓂ ᒪᓕᒃᑕᐅᔭᕆᐊᓕᖕᓂᒃ ᐊᑐᐊᒐᕆᔭᐅᔪᓂ (College of Nurses of Ontario, 2023). 

 

ᐋᓐᓂᐊᕐᕕᓕᐊᖅᓯᒪᔪᓂᒃ−ᕿᑎᐊᓃᑦᑎᕙᓐᓂᖅ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ: ᐃᓱᒪᒋᔭᐅᖄᕆᐊᖃᕐᓂᖏᓐᓂ 

ᐋᓐᓂᐊᕐᕕᓕᐊᖅᓯᒪᔪᑦ ᐊᑐᓂ ᐃᑲᔪᖅᑕᐅᔭᕆᐊᖃᕐᓂᖏᑦ, ᐊᑐᖔᕈᒪᔭᖏᑦ, ᐊᒻᒪᓗ ᐅᔾᔨᖅᑑᑕᐅᓗᑎᒃ 

ᐋᓐᓂᐊᕐᕕᓕᐊᖅᓯᒪᔪᑦ ᐃᓚᒋᔭᐅᑦᓯᐊᕆᐊᖃᕐᓂᖏᓐᓂᒃ ᑕᒪᐃᓐᓂᒃ ᐊᓐᓂᐊᖅᑐᓕᕆᔭᐅᓂᖓᓄᑦ 

ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᖓᓂᒃ (College of Nurses of Ontario, 2023).  

 



 

ᑭᖑᓪᓕᕐᒥ ᓄᑖᕈᕆᐊᖅᑕᐅᓯᒪᓂᖏᑦ: ᔪᓚᐃ 29, 2025  15 
4934-5160-5560.v1 

ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᒪᓂᖏᓐᓂᒃ: ᐱᑦᓯᐊᔪᓴᐃᓐᓇᒋᐊᖃᕐᓂᕐᒥᒃ ᒪᓕᒐᓖᑦ ᑭᓇᑐᐃᓐᓇᖅ ᓇᖕᒥᓂᖅ 

ᐃᓅᓯᖓᓂ ᐊᒻᒪᓗ ᓇᖕᒥᓂᖅ ᑕᒪᐅᖓᑐᐃᓐᓇ ᐅᖃᐅᓯᐅᑕᐃᓕᒪᓂᖏᓐᓂᒃ ᓴᐳᓐᓂᐊᖅᑎᐅᕙᖕᓂᖏᑦ (Canadian 

Nurses Association, 2017). 

 

ᐃᓚᐅᕝᕕᒋᔭᕆᐊᖃᖏᑕᒥᓂᒃ ᐃᓚᐅᕙᖕᓂᖅ: ᖃᖓᑐᐃᓐᓇᖅ ᐃᓱᐊᖅᓴᐃᔨᐅᑉ ᓇᖕᒥᓂᖅ ᐃᖕᒥᓄᑦ ᐃᑲᔪᕐᓂᓕᖕᓂᒃ 

ᓈᒻᒪᖏᑦᑐᒥᒃ ᐊᒃᑐᖅᓯᓯᒪᔪᓐᓇᕐᓂᖏᑦ ᐃᖃᓇᐃᔮᕆᔭᒥᓂᒃ ᐱᔾᔪᑎᓕᖕᓂᒃ ᐃᓱᒪᓕᐅᕈᑎᖃᕈᓐᓇᕐᓂᕐᒥᓂᒃ 

ᓱᕋᐃᓂᐅᓂᐊᖅᑐᒥᒡᓗᓐᓃᑦ ᐃᖃᓇᐃᔭᑦᓯᐊᕆᐊᖃᕐᓂᕐᒥᓂᒃ ᐃᒃᐱᒍᓱᑦᓯᐊᖃᑕᐃᕆᐊᖃᕐᓂᕐᒥᒃ ᐋᓐᓂᐊᕐᕕᓕᐊᖅᓯᒪᔪᓂᒃ 

ᑲᒪᔨᐅᓂᕐᒥᓂᒃ. ᑕᒪᓐᓇ ᐱᔾᔪᑎᖃᕐᒥᔪᖅ ᑮᓇᐅᔭᓕᐅᕈᓐᓇᕐᓂᖓᓂᒃ, ᑮᓇᐅᔭᓕᕆᖏᑑᒐᓗᐊᓂᒡᓗᓐᓃᑦ, 

ᓇᖕᒥᓂᕐᓗᓐᓂᑦ, ᐊᓯᐊᒍᖅᑐᓂᒡᓗᓐᓂᑦ ᐊᑐᕈᓐᓇᖅᑕᖏᓐᓂᒃ (College of Nurses of Ontario, 2023). 

 

ᐃᓕᓐᓂᐊᖅᐸᓪᓕᐊᖏᓐᓇᕐᓂᖅ ᐊᔪᕈᓃᖅᐸᓪᓕᐊᖏᓐᓇᕐᓂᖏᓐᓄᑦ: ᒪᓕᒐᓪᓗᑐᕆᔭᐅᔪᑦ ᐃᓕᓐᓂᐊᕈᑏᑦ 

ᐊᑎᓕᐅᖅᓯᒪᔪᓄᑦ ᐃᓕᓴᖅᑕᐅᔭᕆᐊᓕᖕᓂᒃ ᓴᕿᑎᑦᓯᔪᓐᓇᕐᓂᐊᕐᒪᑕ ᑲᔪᓯᔪᒥᒃ ᐃᓕᓐᓂᐊᖃᑕᐃᓐᓇᕐᓂᖏᓐᓂᒃ 

ᐋᕿᐅᒪᖁᓗᒋᑦ ᐱᐅᓯᒋᐊᖅᑕᐅᖁᓪᓗᒋᓪᓗ ᐊᔪᖏᓐᓂᕆᔭᖏᑦ (Nursing Profession Act, SNWT 2023; SNu 2023).  

 

ᐊᔪᖏᓐᓂᖃᕐᓂᖅ: ᑕᒪᐃᓐᓂᒃ ᑲᑎᓪᓗᒋᑦ ᖃᐅᔨᒪᓂᖏᑦ, ᐱᓕᕆᐊᕆᔪᓐᓇᖅᑕᖏᑦ, ᐊᒻᒪᓗ ᐃᓱᒪᓕᐅᖅᑎᐅᔪᓐᓇᕐᓂᖏᑦ 

ᐊᑐᖅᑕᐅᔭᕆᐊᓕᑦ ᐊᖑᒪᓂᕐᒧᑦ ᐊᖏᕈᑕᐅᓯᒪᔪᓂᒃ ᐊᑐᖅᑕᐅᔭᕆᐊᓕᓐᓂᒃ ᐃᖃᓇᐃᔭᕐᕕᖏᓂ ᐃᓱᐊᖅᓴᐃᔩᑦ (Nursing 

Profession Act, SNWT 2023; SNu 2023). 

 

ᐊᐱᖁᑕᐅᔭᓕᒻᒪᕆᐅᓕᖅᑐᓂᒃ ᐊᐱᖁᑎᖃᕐᓂᖅ: ᑕᒪᓐᓇ ᐅᖃᐅᓯᖅ ᐱᔾᔪᑎᖃᓗᐊᖅᐳᖅ ᐊᑐᖅᑕᐅᔭᕆᐊᓕᒻᒪᕆᖕᓂᒃ 

ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᖅ ᑕᒪᐃᓐᓂᒃ ᐊᑐᖅᑕᐅᔭᕆᐊᓕᒻᒪᕆᐅᓕᖅᐹᒃᑐᓂᒃ, ᐃᓱᒪᒃᓴᖅᓯᐅᕈᑕᐅᑦᓯᐊᕐᓗᑎᒃ 

ᐊᐱᖁᑕᐅᑦᓯᐊᕆᖃᖅᑐᓂᒃ ᖃᓄᐃᓕᐅᕈᑕᐅᒋᐊᓚᐅᖏᓂᖏᓐᓂ ᓱᓕ. ᐊᐱᖁᑕᐅᔭᕆᐊᓕᒻᒪᕆᓐᓂᒃ ᐊᐱᖁᑎᖃᕐᓂᖅ 

ᑐᑭᓕᒃ ᐱᔾᔪᑎᖃᑦᓯᐊᖅᑐᓂᒃ ᐃᓱᒪᒃᓴᖅᓯᐅᕈᑎᖃᑦᓯᐊᕆᐊᖃᕐᓂᖅ ᐊᒻᒪᓗ ᐃᓱᒪᒋᔭᐅᓯᒪᓗᑎᒃ ᖃᓄᑐᐃᓐᓇᖅ 

ᓇᒻᒪᒍᓃᕈᑕᐅᓕᕈᓐᓇᕐᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᓯᒪᑦᓯᐊᕐᓗᑎᒃ, ᐃᓱᐊᖅᓴᐃᔩᑦ ᖃᐅᔨᓴᕐᓂᖏᓐᓂ ᐃᓱᒪᒋᔭᐅᔪᓂᒃ, 

ᖃᓄᐃᓕᐅᕈᑕᐅᓚᖓᓂᖏᓐᓂᒃ, ᐅᒃᐱᕆᔭᐅᓂᖏᓐᓂᒃ ᐱᒻᒪᕆᐅᔪᓂᒃ, ᐃᓱᐊᓂ ᑐᑭᓯᔭᐅᓇᓱᒋᔭᐃᑦ, ᐅᒃᐱᕆᔭᐅᓂᖏᑦ, 

ᐊᒻᒪᓗ ᖃᓄᐃᓕᐅᕈᑎᒃᓴᖏᑦ ᐱᓕᕆᓂᖏᓐᓂ ᐃᓱᐊᖅᓴᐃᔨᐅᓂᖏᓐᓂ ᐊᑐᕐᓗᒋᑦ. ᐊᐱᖁᑕᐅᔭᕆᐊᖃᒻᒪᕆᒃᑐᓂᒃ 

ᐊᐱᖁᑎᖃᖅᐸᖕᓂᖅ ᐱᔾᔪᑎᖃᖅᑐᖅ ᑐᑭᓯᐅᒪᑦᓯᐊᒃᑲᓂᕈᒪᓂᖅ ᐊᐱᖁᑎᖃᕐᓂᕐᒥᒃ, ᐅᒃᐱᕆᔭᐅᓂᖏᓐᓂ 

ᐱᒻᒪᕆᐅᓂᖏᓐᓂᒃ, ᐃᓱᒪᒃᓴᖅᓯᐅᕈᑕᐅᑦᓯᐊᕐᓗᑎᒃ, ᑐᑭᓕᐅᑦᓯᐊᕐᓗᑎᒃ, ᐊᑐᕐᓗᒋᑦ ᐃᖃᓇᐃᔮᕆᔭᒥᓄᑦ 

ᒪᓕᒐᕆᔭᐅᓂᖏᓐᓂᒃ ᐱᑦᓯᐊᔪᓴᐃᓐᓇᒋᐊᖃᕐᓂᖏᓐᓂᒃ (Brunt, B.A., 2005). 

 

ᐃᓕᖁᓯᖃᕐᓂᖅ ᐃᑕᒍᒃᐸᓐᓂᕐᒥᒃ: ᐃᓄᓯᓕᒫᕐᒥ ᐃᖕᒥᓂ ᐃᖃᖅᓴᑦᓯᐊᖃᑕᕐᓗᑎᒃ ᖃᓄᐃᓕᐅᕐᓂᕐᒥᓂᒃ, 

ᐃᖕᒥᓂᒃ−ᓇᐅᒃᑯᑦ ᐱᐅᓯᒋᐊᒃᑲᓐᓂᕈᓐᓇᕐᓂᕐᒥᓂᒃ, ᐱᓂᐊᕐᓂᖃᕐᓗᑎᒡᓗ ᑐᑭᓯᐅᒪᔪᒪᓂᖅ ᐃᒃᐱᒍᓱᑦᓯᐊᕈᓐᓇᕐᓂᕐᓗ 

ᐊᓯᒥᓄᑦ ᐃᓱᒪᖃᕐᕕᐅᕙᒃᑐᓂᒃ, ᑕᐃᒫᑦᓴᐃᓐᓇᖅ ᐃᓚᐅᖃᑕᐃᓐᓇᕈᓐᓇᕐᓗᓂ ᐊᓯᒥᓂᒃ ᐃᑕᒍᓱᒡᓗᓂ, ᐱᓪᓚᕆᒡᓗᓂ, 

ᐃᓕᑦᓯᕕᒋᓂᐊᕐᒥᖕᒪᒋᑦ ᐃᖅᑲᒋᓗᒍ (Government of Canada, 2023). 

 

ᐃᓕᖅᑯᓯᑐᖃᕆᔭᐅᔪᑦ ᓴᐳᓐᓂᐊᖅᑕᐅᓂᖏᑦ: ᓴᕿᑎᑕᐅᓕᓚᐅᖅᓯᒪᔪᑦ ᑕᒪᒃᑯᐊ ᓯᕗᓪᓕᕐᒥ ᐱᑦᓯᐊᔪᓴᓂᕐᑯᑦ 

ᐃᓚᐅᕙᓂᖏᓐᓂᒃ ᐃᓕᑕᖅᓯᔪᓐᓇᖅᑐᓂᒃ ᐱᓇᓱᐊᖃᑕᐃᓐᓇᖅᓱᑎᒡᓗ ᖃᓄᖅᑑᕈᑎᖃᕈᓐᓇᕐᓂᖅ ᓇᓕᖃᒋᖏᑦᑐᓂᒃ 

ᓴᖏᓂᖅᓴᐅᑎᑦᓯᖃᑕᐃᓐᓇᕐᓂᖏᑦ ᐊᓐᓂᐊᖅᑐᓕᕆᔨᒃᑯᓐᓂᒃ ᐱᐅᓯᕆᔭᐅᔪᓂᒃ. ᑕᐃᒪᐃᓂᖓᓄᑦ ᐃᓱᒪᒋᔭᐅᓗᑎᒃ 

ᑕᒪᒃᑯᐊ ᐱᑕᖃᕈᓂᖁᓪᓗᒋᑦ ᓇᕐᕈᓇᖅᑑᑎᑦᓯᕙᖏᓂᖅ, ᐱᐅᖏᓂᖅᓴᐅᑎᑦᓯᕙᓐᓂ ᐱᐅᕆᔭᐅᔪᓃᖅᐸᓪᓕᐊᖁᓪᓗᒍ, 

ᐃᓄᐃᑦ ᐅᓗᕆᐊᓇᕐᓂᕐᒦᓐᓂᐊᖏᓂᖅ ᖃᐅᔨᒪᓂᐊᕐᒪᑕ ᐋᓐᓂᐊᕐᕕᓕᐊᕋᖓᒥᒃ (First Nations Health Authority 

et al., 2021). 

 



 

ᑭᖑᓪᓕᕐᒥ ᓄᑖᕈᕆᐊᖅᑕᐅᓯᒪᓂᖏᑦ: ᔪᓚᐃ 29, 2025  16 
4934-5160-5560.v1 

ᑎᒃᑯᐊᖅᑕᐅᓯᒪᔪᑎᑐᑦ ᐃᓱᒪᓕᐅᖅᑎᐅᖃᑕᕐᓂᕐᒥᒃ: ᑐᑭᓕᒃ ᐃᓅᑉ ᐋᓐᓂᐊᕐᕕᓕᐊᖅᓯᒪᔫᑦ ᑎᒃᑯᐊᖅᑕᕕᓂᖓ ᓇᖕᒥᓂᖅ 

ᑐᑭᓕᐅᖅᑎᐅᓂᐊᕐᓂᖅ ᐱᔪᓐᓇᐅᑎᖃᖅᑎᑕᐅᓪᓗᓂᓗ ᓇᖕᒥᓂᖅ ᐃᓱᒪᓕᐅᖅᑎᒋᔭᐅᔪᓐᓇᕐᓂᖅ ᐱᔾᔪᑎᓗᓂᐅᒃ 

ᐋᓐᓂᐊᕐᕕᓕᐊᖅᓯᒪᔪᖅ.  

 

ᐱᔾᔪᑕᐅᕙᓐᓂᖏᑦ ᐋᓐᓂᐊᕈᑕᐅᒐᔪᓐᓂᕐᒧᑦ: ᓂᕈᑐᔪᓂᒃ ᐊᔾᔨᒋᒌᑦᑑᑎᓂᒃ ᐃᓚᖃᕈᓐᓇᖅᑐᑦ ᓇᖕᒥᓂᖅ ᐃᓅᓯᖓᓂ, 

ᐃᓅᖃᑎᒋᒃᑐᓂ, ᑮᓇᐅᔭᓕᐅᕈᓐᓇᕐᓂᖏᓐᓂᒃ, ᐊᕙᑎᓕᕆᔪᓂᒡᓗᓐᓂᑦ ᐱᔾᔪᑕᐅᔪᓐᓇᖅᑐᓂᒃ ᐃᓄᖕᓄᑦ ᐊᒥᓱᓄᓪᓗ 

ᐋᓐᓂᐊᕈᑕᐅᔪᓐᓇᕐᓂᖅ. ᐱᓗᐊᖅᑐᒥᒃ ᐋᓐᓂᐊᕈᑕᐅᕙᓐᓂᖏᑦ ᐃᓚᖃᓲᑦ ᑮᓈᐅᔭᓕᐅᕈᓐᓇᕐᓂᖏᓐᓂᒃ 

ᐃᓄᖃᑎᒌᒃᑐᓂᓗ ᐃᓕᑕᕆᔭᐅᓯᒪᕙᓐᓂᖏᓐᓂᒃ, ᐃᖃᓇᐃᔭᕐᓂᖏᓐᓂᒃ ᐊᒻᒪᓗ ᖃᓄᐃᓕᖓᓂᖏᓐᓂ 

ᐃᖃᓇᐃᔭᕐᕕᖏᑦ, ᓱᕈᓯᐅᓂᖏᓐᓂᒃ ᐊᑐᖅᓯᒪᔭᖏᑦ, ᑎᒥᒃᑯᑦ ᖃᓄᐃᓕᖓᓂᖏᑦ, ᐃᓅᖃᑎᒌᒃᑐᓄᑦ 

ᐃᑲᔫᑕᐅᔪᓐᓇᕐᓂᖏᑦ, ᐊᔪᖏᓂᖏᓪᓗ ᐊᓂᒎᑎᔪᓐᓇᖃᑕᕐᓂᖅ, ᐋᓐᓂᐊᓕᕇᒃᑯᑕᐅᔪᓐᓇᖅᑐᓂᒃ ᐱᐅᓯᖃᖔᕈᓐᓇᕐᓂᖅ, 

ᐋᓐᓂᐊᕐᕕᒃᑕᖃᑦᓯᐊᕐᓂᕐᒥᒃ, ᐅᒪᔪᓕᕆᓂᕐᒥᒃ, ᓯᕗᓪᓕᕕᓂᖏᓐᓂᒃ ᐊᐃᑦᑑᓯᐊᖅᑖᕆᓯᒪᔭᖏᓐᓂᒃ, 

ᐊᕐᓇᐅᓂᖓᓂᒃ/ᐊᖑᑕᐅᓂᖓᓂᒃ, ᓇᑭᖔᕐᓂᑰᓂᖏᓐᓂᒃ/ᓇᕐᕈᓇᖅᓴᖅᑕᐅᖃᑕᕐᓂᖏᓐᓂᒃ 

ᐱᐅᖏᓂᖅᓴᐅᑎᑕᐅᕙᖕᓂᖏᓐᓂᒃ (Government of Canada, 2022). 

 

ᓇᕐᕈᓇᖅᓵᖃᑕᕐᓂᖅ ᐱᐅᖏᓂᓴᐅᑎᑦᓯᕙᓐᓂᖅ ᐊᓯᒥᓂᒃ: ᐱᔮᕆᓪᓗᑎᒃ ᐅᕝᕙᓗᓐᓃᑦ ᐱᔮᕆᖏᑲᓗᐊᖅᓱᑎᒃ 

ᖃᓄᐃᓕᐅᖃᑕᕐᓂᖏᑦ ᐃᓱᒪᓕᐅᖃᑕᕐᓂᖏᓪᓗᓐᓃQᑦ ᐃᓄᖕᓂᒃ ᐊᓯᒥᓂᒃ ᓇᓕᖃᔭᐅᖏᓂᕋᐃᔪᓂᒃ ᐅᕝᕙᓗᓐᓃᑦ 

ᐊᔾᔨᐅᖏᑎᑦᓯᕙᓐᓂᖏᓐᓂᒃ ᐊᔪᖅᑎᑦᓯᖃᑕᖅᓱᑎᒃ, ᑐᖓᕕᖃᖅᑐᓂᒃ ᓱᕐᓗ ᓇᓂᕐᒥᐅᑕᐅᓂᖏᓐᓂᒃ, ᑲᓇᑕᓕᒪᒥᓗᓐᓃᑦ 

ᒪᓕᒃᑐᓂᒡᓗᓐᓃᑦ ᖃᓗᓈᖑᖏᓂᖏᓐᓂᒃ, ᖃᓗᓇᐃᖓᖏᑐᓂᒃ ᐅᕕᓂᖃᕐᓂᖏᓐᓂᒃ, ᐅᒃᐱᕐᓂᕆᔭᖏᓐᓂᓗᓐᓃᑦ 

ᐱᔾᑎᖃᕐᓂᕐᒧᑦ, ᐅᑭᐅᖃᕐᓂᖏᓐᓂᒃ, ᐊᕐᓇᐅᓂᖏᓐᓂᒃ/ᐊᖑᑕᐅᓂᖏᓐᓂᒃ ᐊᕐᓇᐅᒍᑎᒃ ᐊᕐᓇᓃᓲᖑᓂᖏᓐᓄᑦ, 

ᐊᖑᑕᐅᔪᓂᒃ ᐊᖑᑎᓃᓱᖑᓂᖏᓐᓂᒡᓗᓐᓂᑦ, ᐃᖕᒥᓂᒃ ᐃᓕᑕᕆᔭᐅᓯᒪᓂᖏᓐᓂᒃ 

ᐊᕐᓇᐅᓂᖓᓂᒃ/ᐊᖑᑕᐅᓂᖓᓂᒡᓗᓐᓃᑦ, ᑲᑎᑎᑕᐅᓯᒪᓂᖓᓂ, ᑲᑎᑎᑕᐅᓯᒪᖏᓂᖓᓂᒡᓗᓐᓃᑦ, ᐃᓚᖏᑦᑕ 

ᐃᓕᑕᕆᔭᐅᒪᓂᖏᓐᓂ, ᑎᒥᒃᑯᑦ ᖃᓄᐃᓕᖓᓂᖏᓐᓄᑦ, ᑎᒥᒃᑯᑦ ᐊᔪᕈᑎᖃᕐᓂᖓᓄᑦ, ᐸᓯᔭᐅᓯᒪᓂᖓᓄᑦ ᐱᕋᔭᓂᕐᒧᑦ 

ᐃᓱᒪᒋᔭᐅᔪᓃᕐᕕᐅᓯᒪᔪᓂᒃ, ᐅᕝᕙᓗᓐᓂᑦ ᐱᔾᔪᑎᖃᕐᓂᕐᒧᑦ ᐸᓕᓯᒃᑯᑎᒍᑦ ᑎᑎᖃᖁᑎᖏᑦ ᐲᔭᖅᑕᐅᖁᔭᐅᓯᒪᓂᖏᓐᓂᒃ 

ᐱᔾᔪᑎᓕᖕᓂᒃ.  

 

ᑎᑎᕿᕆᕙᓐᓂᖅ: ᐋᓐᓂᐊᕐᕕᓕᐊᖅᓯᒪᔪᓂᒃ ᐊᓐᓂᐊᕐᕕᓕᐊᕈᑎᒋᔭᖏᓐᓂᒃ ᑎᑎᖃᖁᑎᖏᑦ, ᐊᔾᔨᒋᖏᑑᑎᒻᒪᕆᐅᓱᔪᑦ 

(ᓲᕐᓗ ᐆᒃᑐᑎᒋᓗᒍ, ᑎᑎᖃᑎᒍᑦ, ᖃᕆᑕᐅᔭᒃᑯᑦ, ᓂᐱᓕᐅᕈᑎᒃᑯᓪᓗ), ᐊᑐᖅᑕᐅᕙᒃᑐᓂᒃ ᖃᐅᔨᒪᔾᔪᑕᐅᓂᕐᒧᑦ 

ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔪᒪᔾᔪᑎᖏᓐᓂᒃ, ᑐᕋᒐᕆᔭᖏᓐᓂᓗᓐᓂᑦ, ᐃᓱᐊᖅᓴᐃᔩᑦ ᐱᓕᕆᐊᕆᕙᓐᖏᓂᖏᑦ, 

ᐱᓕᕆᐊᕆᕙᓂᖏᑦ ᐃᓱᒪᓕᐅᕈᑎᒋᕙᒃᑕᖏᑦ, ᑐᑭᓯᐅᒪᔭᐅᔭᕆᐊᖃᕐᓂᖏᑦ ᐊᓯᒥᓄᑦ ᐋᓐᓂᐊᖅᑐᓕᕆᔨᐅᖃᑕᐅᔪᓄᑦ 

ᖃᓄᐃᓕᐅᕈᑕᐅᓕᖃᑕᕐᓂᖏᓪᓗ ᑭᖑᓂᐊᒍᑦ, ᑐᑭᓯᓂᐊᕈᑕᐅᕙᓐᓂᖏᓪᓗ ᑕᐃᒃᑯᖓ ᖃᓄᐃᓕᐅᕈᑕᐅᓯᒪᖏᓂᖏᑦ 

ᓱᓕ, ᖃᓄᐃᓕᐅᕈᑕᐅᓯᒪᓂᖏᓗᓐᓂᑦ, ᐃᓱᒪᓕᐅᕈᑕᐅᓯᒪᓂᖏᓐᓂᓗᓐᓂᑦ (College of Nurses of Ontario, 2023). 

 

ᑎᓕᔭᐅᓯᒪᓂᖏᑦ ᑲᒪᔨᐅᑦᓯᐊᕆᐊᖃᕐᓂᕐᒥᒃ: ᐃᖃᓇᐃᔭᖅᑎᑦᓯᐊᕙᐅᔭᕆᐊᖃᕐᓂᖏᓐᓂ ᒪᓕᒋᐊᓕᖏᑦ ᐊᒻᒪᓗ 

ᐱᓂᐊᕐᓂᖏᑦ ᐃᑲᔪᖅᑎᐅᖃᑕᓚᖓᓂᖅ ᐋᓐᓂᐊᕐᕕᓕᐊᖅᓯᒪᔪᓂᒃ ᐅᓗᕆᐊᓇᖅᑐᖃᖏᓂᕐᒥᒃ, ᐊᔪᖏᑦᓯᐊᕐᓗᑎᒃ, 

ᐃᑕᒍᓱᖃᑕᕐᓗᑎᒃ ᐊᒻᒪᓗ ᐱᑦᓯᐊᖃᑕᕐᓗᑎᒃ ᑲᒪᔨᐅᔪᓐᓇᕆᐊᖃᕐᓂᖏᓐᓂᒃ (College of Nurses of Ontario, 2024). 

 

ᖃᓄᐃᖏᓂᖅ ᐃᖃᓇᐃᔭᕈᓐᓇᕐᓂᕐᒧᑦ: ᑕᒪᐃᓐᓂᒃ ᐊᔪᖏᓂᖏᓐᓂ ᐊᒻᒪᓗ ᐱᔪᓇᑦᓯᐊᕐᓂᖏᓐᓂᒃ ᐱᓕᕆᔪᓐᓇᕐᓂᖅ 

ᐃᖕᒥᒍᑦ ᒪᓕᒃᓗᒋᑦ ᐊᔪᖏᓂᖏᑦ ᐃᓱᐊᖅᓴᐃᔨᕐᒥᒃ ᐊᔪᖏᓂᖓᓂᒃ, ᐃᓚᖃᖅᑐᓂᒃ, ᑕᒪᒃᑯᓂᖓᑑᖏᔪᒥᒃ, 

ᐊᔪᕈᑎᖃᖏᓂᕐᒥᓂᒃ ᖃᓄᑐᐃᓐᓇ ᑐᑭᓯᐅᒪᓂᒃᑯᑦ, ᑎᒥᒃᑯᑦ, ᐃᓱᒪᒃᑯᑦ, ᐃᓗᒃᑯᓪᓗᓐᓂᑦ ᐃᒃᐱᓂᐊᓂᕐᒧᑦ, ᐅᕝᕙᓗᓐᓂᑦ 

ᑐᖓᕕᖃᕐᓂᕐᒥᓄᑦ ᐃᒥᐊᓗᖕᒧᑦ, ᐋᖓᔮᕐᓇᖅᑐᓄᓪᓗᓐᓂᑦ, ᐊᔪᕈᑎᒋᓕᕈᓐᓇᖅᑕᒥᓂᒃ ᐃᖃᓇᐃᔭᑦᓯᐊᕈᓐᓇᕐᓂᖅ 

ᐃᓱᐊᖅᓴᐃᔨᐅᓂᕐᒥᒃ (Canadian Nurses Association, 2017). 

ᐋᓂᖅᑕᐅᓗᐊᖅᑕᐃᓕᒪᑎᑦᓯᕙᓐᓂᕐᒥᒃ – ᒪᓕᒃᑐᓂᒃ ᓴᕿᑎᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᓂᒃ−ᑐᖓᕕᖃᖅᑐᓂᒃ, 

ᐋᓐᓂᐊᕕᓕᐊᖅᑐᖅ ᐃᓱᒪᒋᔭᐅᓂᖅᓴᐅᓗᓂ ᐱᓇᓱᐊᖃᑕᕐᓂᖅ ᐋᓐᓂᐊᑐᓕᕆᓂᒃᑯᑦ ᐃᓄᖃᑕᐅᓂᖏᓐᓂᓗ 

ᐋᓂᖅᑕᐅᓗᐊᖅᑕᐃᓕᒪᑎᑦᓯᔭᕆᐊᖃᕐᓂᕐᒥᓂᒃ ᐱᔾᔪᑎᖃᖅᑐᓂᒃ ᐅᐃᕆᓯᒪᔭᖏᓐᓂᒃ, ᓱᕐᕋᓇᖅᑐᓂᒡᓗ 

ᐊᑐᕐᑲᑕᕐᓂᖓᓂᒃ, ᐃᓄᖕᓄᑦ ᐊᑐᖅᐸᒃᑐᓂᒃ ᐊᖅᑯᑎᖃᖏᑲᓗᐊᕈᑎᒃ ᐃᓄᖕᓂᒃ ᐊᑐᖅᐸᒃᑐᓂᒃ ᓱᕐᕋᓇᖅᑐᓂᒃ, 

ᓄᖃᖓᑎᑦᓯᓇᓱᒍᓐᓇᕐᓂᖏᓐᓂᒃ (Canadian Mental Health Association, 2024). 

 

ᐋᓐᓂᐊᖅᑐᓕᕆᔨᒃᑯᓐᓂ ᐃᖃᓇᐃᔭᖃᑎᒌᖏᑦ ᐱᓕᕆᖃᑎᒋᕙᒡᓗᒋᑦ: ᐃᓚᒋᔭᐅᒐᒥᒃ ᐃᓕᓐᓂᐊᑯᑕᖅᓯᒪᓪᓚᕆᒃᑐᓄᑦ 

ᐊᒻᒪᓗ/ᐅᕝᕙᓗᓐᓃᑦ ᐃᖃᓇᐃᔭᖅᑎᓪᓚᕆᐅᔪᓂ ᐱᓕᕆᖃᑎᒌᒃᑎᐅᔪᓂᒃ ᐊᒻᒪᓗ/ᐅᕝᕙᓗᓐᓂᑦ ᓄᓇᓕᖕᓂ 

ᐃᑲᔪᖅᑎᐅᖃᑕᐅᕙᑦᑐᓂᒃ ᐋᓐᓂᐊᕐᕕᓕᐅᖃᑕᖅᑐᓂᒃ ᑲᒪᔨᐅᕙᓐᓂᖅ. ᑕᒪᒃᑯᐊᑕᐅᖅ ᐃᓚᖃᓲᖑᒥᔪᑦ ᐃᓕᓐᓂᐊᖅᑐᓂᒃ, 

ᓄᑕᓂᒃ ᐃᓕᓐᓂᐊᓕᓴᖅᑐᓂᒃ, ᓄᓇᓕᑐᖃᐅᔪᓂᒃ ᐊᒻᒪᓗ ᐱᐅᓯᑐᖃᖅᑎᒍᑦ ᒪᒥᓴᐃᔨᐅᕙᒃᑐᓂᒃ (College of Nurses 

of Ontario, 2023). 

 

ᐋᓐᓂᐊᖅᑐᓕᕆᕕᖃᕐᓂᖏᓐᓂ ᐊᔾᔨᒌᖏᓐᓂᖏᑦ: ᐊᔾᔨᒌᖃᑕᖏᓂᖏᑦ ᐋᓐᓂᐊᖅᑐᓕᕆᔭᐅᕙᓐᓂᖏᓐᓂ 

ᖃᓄᐃᓕᖓᓂᖏᑦ ᐅᕝᕙᓗᓐᓂᑦ ᓇᓂ ᐊᓐᓂᐊᕐᕕᖃᑦᓯᐊᓱᖑᓂᖏᓐᓂᒃ ᐊᔾᔨᒌᖏᑦᑑᑎᐅᔪᓂᒃ ᐃᓄᖃᕐᕕᐅᔪᓂᒃ, 

ᑕᐃᒪᐃᓕᖓᔪᓂᒃ ᐃᓅᖃᑎᒌᒃᑐᓂ ᓄᓇᓕᖕᓂ ᐃᓅᕕᕕᓂᕐᒥᓂᒃ, ᐱᕈᖅᓴᓂᕕᓂᖏᓐᓂᒃ, ᓄᓇᒥᓂᒃ, 

ᐃᖃᓇᐃᔮᕐᕕᒋᕙᒃᑕᖏᓐᓂ ᐊᒻᒪᓗ ᐅᑭᐅᖃᕐᓂᖏᓐᓂ (World Health Organization, 2018). 

 

ᑐᑭᓯᐅᒪᑎᑕᐅᓂᕐᒥᓄᑦ ᐊᖏᕈᑎᑦ:  ᐱᐅᓯᖅ ᐊᑐᖅᑕᐅᕙᒃᑐᖅ ᐊᖏᕈᑎᓂᒃ ᑐᓂᓯᔪᓐᓇᕐᓂᖅ ᐃᓱᒪᓕᐅᕈᑕᐅᓂᐊᖅᑐᓂᒃ 

ᖃᓄᖅ ᐃᑲᔪᖅᑕᐅᔪᖃᕐᓂᐊᕐᒪᖓᑦ ᐊᓐᓂᐊᕐᕕᓕᐊᖅᓯᒪᔪᖅ. ᐃᓄᐃᑦ ᑐᓂᓯᔪᑦ ᐊᖏᕈᑎᒥᓂᒃ ᐱᔪᓐᓇᐅᑎᖃᕐᒪᑕ 

ᑕᒪᐃᓐᓂᒃ ᑐᑭᓯᐅᒪᑦᓯᐊᕆᐊᖃᕐᓂᖏᓐᓂᒃ ᑕᒪᐃᓐᓂᒃ ᓂᕆᐅᒋᔭᐅᔪᓐᓇᕐᓂᖏᓐᓂᒃ, ᐊᓯᖔᖏᓐᓂᒃ 

ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᐅᓗᕆᐊᓇᖅᑐᖃᕈᓐᓇᕐᓂᖏᓐᓂᒃ, ᐊᒻᒪᓗ ᐱᔭᕆᐊᑦᑐᕈᓐᓇᕐᓂᖏᓐᓂᒃ 

ᖃᐅᔨᓴᖅᑕᐅᒍᑎᒃ, ᑐᑭᓯᓂᐊᕈᑕᐅᒍᑎᒃ, ᐃᑲᔪᖅᑕᐅᓕᕈᑎᑦ ᖃᓄᐃᓕᐅᖅᑕᐅᓕᕈᑎᒡᓗᓐᓃᑦ ᐊᓯᖏᓐᓂᒃ, ᐊᒻᒪᓗ 

ᐃᓚᐃᓐᓇᖏᓐᓂ ᖃᓄᐃᓕᖓᓕᕈᓐᓇᕐᓂᖏᓐᓂᒃ ᖃᐅᔨᓴᖅᑕᐅᖏᑐᐊᕈᑎᒃ, ᑐᑭᓯᓂᐊᕈᑕᐅᖏᑐᐊᕈᑎᒃ, 

ᐃᑲᔪᖅᑕᐅᖏᒃᑯᑎᒡᓗᓐᓂᑦ ᐅᕝᕙᓗᓐᓃᑦ ᖃᓄᐃᓕᐅᕈᑕᐅᑕᒋᐊᖏᒃᑯᑎᒃ. ᐊᖏᕈᑏᑦ ᐃᓱᒪᖅᓲᑕᐅᕙᒃᐳᑦ 

ᑐᓂᔭᐅᔪᓐᓇᖏᑦ, ᐊᔭᐅᖅᑕᐅᔪᓐᓇᖏᒻᒪᑕ ᐋᓐᓂᐊᕕᓕᐊᖅᓯᒪᔪᑦ ᐊᔭᐅᖅᑕᐅᓗᐊᕐᓗᑎᒃ, ᑐᑭᓯᓂᕐᓗᒃᑎᑕᐅᓗᑎᒡᓗᓂ 

ᐱᔮᖁᑎᓂᒃ. ᐃᓄᐃᑦ ᐅᑭᐅᖃᕈᑎᒃ ᐊᑖᓂ 18−ᓂᒃ, ᐊᔪᕈᑎᒡᓗᓐᓂᑦ ᑐᑭᓯᐅᒪᔪᓐᓇᕐᓂᖅ, ᑐᓂᓯᔭᕆᐊᖃᖅᐳᑦ 

ᐸᕿᔨᒋᔭᖓ ᐊᖓᔪᖄᕆᔭᖓᓗᓐᓃᑦ ᑐᑭᓯᑎᑕᐅᑦᓯᐊᓚᐅᕐᓗᓂ ᐊᖏᕈᒪᒍᓂᐅᒃ. ᖃᖓᑐᐃᓐᓇᖅ ᓴᑐᐃᔪᓐᓇᕐᒥᔪᑦ 

ᐊᖏᕈᑎᒥᓂᒃ.  

 

ᐃᓱᐊᖅᓴᐅᑎᓂᒃ ᐊᐅᓚᑦᓯᔨᐅᕙᓐᓂᖅ ᐊᑐᖅᑕᐅᕙᒃᑐᓂᒃ: ᐃᓱᐊᖅᓴᐅᑎᓂᒃ ᐊᐅᓚᑦᓯᔨᐅᕙᓐᓂᖅ ᐊᑐᖅᑕᐅᕙᒃᑐᓂᒃ 

ᐃᓚᖃᕈᓐᓇᖅᐳᑦ, ᑕᒪᒃᑯᐊᑑᕙᖏᒻᒥᔫᒐᓗᐊᑦ, ᒪᑯᓄᖓ ᑐᕌᖓᓗᑎᒃ: ᐊᐅᓚᑦᓯᓂᕐᒥᒃ, ᐊᑐᖅᑕᐅᓂᖏᓐᓂᒃ, 

ᑎᑭᓴᖅᑕᐅᓂᖏᓐᓂ, ᑐᓂᔭᐅᖃᑕᕐᓂᖏᓐᓂ, ᖁᖅᑕᐅᓯᒪᖃᑕᕐᓂᖏᓐᓂ, ᓈᓴᐅᖅᑕᐅᖃᑕᕐᓂᖏᓐᓂ ᖃᓄᑎᒋ 

ᐱᑕᖃᓕᕐᒪᖔᑦ ᐊᐅᓚᑕᐅᕝᕕᖏᓐᓂ, ᐊᒃᑕᑯᖅᑕᐅᖃᑕᕐᓂᖏᓐᓂᓗ ᐃᔭᒐᐃᑦ (College of Nurses of Ontario, 

2023). 

 

ᐋᓐᓂᐊᕐᕕᓕᐊᖅᑑᑉ ᐃᑲᔪᖅᑕᐅᔭᕆᐊᖃᕐᓂᖓ: ᐋᓐᓂᐊᕐᕕᓕᐊᖅᓯᒪᔪᖅ ᐃᑲᔪᖅᑕᐅᔭᕆᐊᖃᕐᒪᑕ ᒪᑯᓂᖓᓗ 

ᐃᓚᖃᖅᓱᑎᒃ, ᑕᒪᒃᑯᓂᖓᑑᖏᒥᔫᒐᓗᐊᖅ, ᑐᑭᓯᓂᐊᕈᑕᐅᕙᓐᓂᖏᓐᓂᒃ, ᐸᕐᓇᐅᑕᐅᕙᖕᓂᖏᓐᓂᒃ, 

ᐊᑐᓕᖅᑎᑕᐅᕙᓐᓂᖏᓐᓂᒃ, ᓇᐅᑦᓯᖅᑐᖅᑕᐅᕙᓪᓕᐊᓂᖏᓐᓂᒃ, ᖃᐅᔨᒋᐊᕈᑕᐅᕙᓐᓂᖏᓐᓂᒃ ᐊᒻᒪᓗ 

ᑐᑭᓕᐅᕈᑕᐅᕙᓐᓂᖏᑦ ᐸᕿᔨᐅᓂᖏᓐᓄᑦ (College of Nurses of Ontario, 2023). 

ᓇᖕᒥᓂᖅ ᖃᓄᐃᓕᖓᓂᖓᑦ  ᐋᓐᓂᐊᕐᕕᓕᐊᖅᓯᒪᔪᑉ:  ᐊᔪᖏᓂᖏᑦ, ᖃᓄᐃᓕᖓᓂᖏᓐᓗᓐᓂᑦ ᐃᖕᒥᓂᒃ ᓲᕐᓗ 

ᑕᒪᒃᑯᓂᖓ ᓇᓂᕐᒥᐅᑕᒃᓴᔭᐅᖕᒪᖔᑦ, ᐅᕕᓂᖓᑕ ᖃᓄᐃᓕᖓᓂᖓᓂ ᓄᑭᑦ ᓄᓇᓕᒡᔪᐊᕐᒥᖔᕐᒪᖔᑦ, 

ᐃᓄᓕᕕᕕᓂᖓᓂᒃ, ᐃᓄᖁᑎᖏᑕ ᓄᓇᑐᖃᖓᓂᒃ, ᐅᒃᐱᕆᔭᖏᓐᓂᒃ, ᐅᑭᐅᖃᕐᓂᖏᓐᓂᒃ, ᐊᔪᕈᑎᖃᕐᓂᖏᓐᓂᒃ, 

ᕿᓕᕈᖃᕐᓂᖓᓂᑦ, ᐊᕐᓇᐅᓂᖓᓂᒃ ᐊᖑᑕᐅᓂᖓᓂᒃ, ᐊᕐᓇᓂᒃ ᐊᖑᑎᓂᒡᓗᓐᓂᑦ ᐊᐃᐸᖃᓱᖑᓂᖓᓂᒃ, ᐃᖕᒥᓂᒃ 

ᐊᕐᓇᐅᓂᕐᒥᓂᒃ ᐊᖑᑕᐅᓂᕐᒥᓂᒡᓗᓐᓂᑦ, ᑲᑎᑕᐅᓯᒪᓂᕐᒥᓂᒃ, ᐃᓚᒌᒃᑐᓂᒃ ᖃᓄᐃᓕᖓᓂᖏᓐᓂᒃ, ᓇᑭᑦ 

ᑮᓇᐅᔭᓕᐅᕐᕕᖃᕐᒪᖔᑕ ᐊᒻᒪᓗ ᒐᕙᒪᒃᑯᓂᒃ ᐃᑲᔪᖅᓱᐃᕙᓐᓂᖏᓐᓪᓂᒃ (Canadian Nurses Association, 2015). 

 

ᐃᖕᒥᓄᑦ ᖃᑭᕚᓪᓕᕈᑎᒋᔪᓐᓇᖅᑕᒥᓂᒃ: ᐃᖕᒥᓄᑦ ᖃᑭᕚᓪᓕᕈᑎᒋᔪᓐᓇᖅᑕᖏᑦ, ᑮᓇᐅᔭᖅᑎᒍᑦ, ᐊᓯᐊᒍᓗᓐᓂᑦ. 

ᓇᖕᒥᓂᕐᒥᓄᑦ ᖃᑭᕚᓪᓕᕈᑎᒋᔪᓐᓇᖅᑕᖏᑦ ᑮᓇᐅᔭᕐᓃᖓᔪᓐᓇᖅᑐᑦ (ᑮᓇᐅᔭᓪᓚᕆᒃᑯᑦ, ᑐᓂᕐᕈᓯᐊᒃᓴᑎᒍᑦ, 

ᑐᓂᔭᐅᔪᓐᓇᖅᑐᓂᒡᓗ) ᐅᕝᕙᓗᓐᓂᑦ ᐃᖕᒥᓄᑦ ᐊᓯᐊᒍᑦ ᐊᑑᑎᖃᕈᓐᓇᕐᒥᔪᓂᒃ.  ᑕᒪᒃᑯᐊ ᐃᖕᒥᓄᑦ 

ᖃᑭᕚᓪᓕᕈᑎᒋᔪᓐᓇᖅᑕᖏᑦ ᐃᓚᖃᖅᐳᑦ ᐃᓱᐊᖅᓴᐃᔨᐅᑉ ᐃᓚᖏᓐᓄᑦ, ᐃᑲᔪᖅᑎᐅᕙᒃᑐᑦ ᑎᒥᖁᑎᖏᓐᓄᑦ ᐱᔾᔪᑕᐅᔪᑦ 

ᐃᓱᐊᖅᓴᐃᔨᐅᑉ ᐃᑲᔪᖅᓱᖅᐸᒃᑕᖏᓐᓂᒃ. ᐃᓚᖃᖏᑦᑐᓪ ᐃᓱᐊᖅᓴᐃᔩᑦ ᑮᓇᐅᔭᓕᐊᕆᕙᒃᑕᖏᓐᓂᒃ 

ᐃᑲᔫᓯᐊᖅᑖᕆᕙᒃᑕᖏᓐᓂᓗᓐᓂᑦ ᐃᖃᓇᐃᔭᖅᑎᐅᓂᕐᒥᓂ (College of Nurses of Ontario, 2023). 

 

ᓇᖕᒥᓂᖅ ᐱᔾᔪᑎᓕᖕᓂᒃ ᐃᓅᓯᕐᒥᓂᒃ ᐋᓐᓂᐊᕐᕕᓕᐅᖃᑕᕐᓂᖓᓂᒃ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᓂᒃ: ᒪᓕᒃᑕᐅᓪᓗᑎᒃ 

ᑎᑎᕋᖅᓯᒪᓂᖏᑦ ᐃᓗᓕᖏᓐᓂ 1(1) ᐊᓐᓂᐊᖅᑐᓕᕆᓂᕐᒧᑦ ᖃᐅᔨᒪᔾᔪᑎᒃᓴᐃᑦ ᒪᓕᒐᖏᑦ SNWT 2020, c.13. 

 

ᐸᒡᕕᓴᒃᑕᐅᔭᕆᐊᖃᖏᓂᖅ: (1) ᑎᒥᒥᒍᑦ ᐸᒡᕕᓴᒃᑕᐅᖃᑕᕆᐊᖃᖏᓂᖏᑦ ᐱᔪᓐᓇᐅᑎᖃᕈᑕᐅᕗᑦ ᐃᓚᐅᔪᓐᓇᖅᓱᑎᒃ 

ᐊᐅᓚᑦᑎᔨᐅᔪᓇᕐᓂᖅ ᐃᓱᖃᖅᑎᑦᓯᕙᓐᓂᕐᓗᓐᓂᑦ ᑕᑯᔭᐅᔪᓐᓇᕐᓂᕐᒥᓂᒃ ᐊᓯᒥᓄᑦ ᐃᖕᒥᓂᒃ; (2) 

ᖃᐅᔨᒪᔾᔪᑎᒃᓴᓂᒃᓯᔪᓐᓇᕐᓂᕐᒥᓂᒃ ᐸᒡᕕᓴᒃᑕᐅᔭᕆᐊᖃᖏᓂᖅ ᑐᑭᓕᒃ ᐱᔪᓐᓇᐅᑎᖃᕐᓂᖅ ᑭᓇᑯᑐᐃᓐᓇᐃᑦ 

ᑐᑭᓕᐅᖃᑕᕈᓐᓇᕐᓂᖏᓐᓂᒃ ᐊᑐᖅᑕᐅᔪᓐᓇᕐᓂᖏᓐᓂ ᖃᓄᖅ, ᖃᖓ, ᐊᒻᒪᓗ ᑭᓇᒃᑯᓐᓄᑦ, ᐊᒻᒪᓗ ᓱᓇᒧᑦ ᐃᖕᒥᓂᒃ 

ᐱᔾᔪᑎᖃᖅᑐᓂᒃ ᖃᐅᔨᒪᔾᔪᑎᒃᓴᓂᒃᑕᐅᔪᑦ. ᑭᓇᑐᐃᓐᓇᖅ ᐃᓄᒃ ᑐᑭᓕᐅᑦᓯᐊᖅᑐᓂᒃ ᓂᕆᐅᓂᖃᖅᐳᖅ 

ᐸᒡᕕᓴᒃᑕᐅᖃᑕᕆᐊᖃᖏᓂᖅ ᐋᓐᓂᐊᖅᑐᓕᕆᔨᒃᑯᓐᓄᑦ  ᖃᐅᔨᒪᔭᕆᐊᓖᓐᓇᕐᓄᑦ ᑕᑯᔭᐅᔪᓐᓇᕐᓂᖏᓐᓂᒃ 

ᐱᓯᒪᔭᕆᐊᖃᖅᑐᓂᒃ ᑭᓯᐊᓂ ᖃᐅᔨᒪᔾᔪᑎᒃᓴᓂᒃ (Canadian Nurses Association, 2017),  

 

ᐃᖃᓇᐃᔭᖅᑎᑦᓯᐊᕙᐅᓂᖏᓐᓂ ᑭᒡᓕᖃᕐᕕᐅᓂᖏᑦ: ᐃᑲᔪᖅᑕᐅᓂᖓᓂᒃ 

ᐃᓱᐊᖅᓴᐃᔨᐅᓂᖓᓄᑦ−ᐋᓐᓂᐊᕐᕕᓕᐊᖅᓯᒪᔪᓪᓗ ᐱᓕᕆᖃᑎᒌᖕᓂᖏᓐᓂ put ᐋᓐᓂᐊᕐᕕᓕᐊᖅᑐᑦ 

ᓯᕗᓪᓕᐅᑎᑕᐅᖃᑕᕆᐊᖃᖅᐳᑦ. ᑭᒡᓕᖃᕐᕕᐅᓂᖏᓐᓂ ᓱᕋᐃᔭᐅᒍᑎᒃ ᖃᖓᑐᐃᓐᓇᖅ ᐱᓕᕆᖃᑎᒌᑦᓯᐊᕐᓂᖏᑦ 

ᐊᓯᔾᔨᖅᑕᐅᒍᑎᒃ ᐃᖃᓇᐃᔭᖅᑎᑦᓯᐊᕙᐅᓂᕐᒥᒃ ᐊᒻᒪᓗ ᐃᑲᔪᖅᑎᐅᓂᕐᒥᓂᒃ, ᑕᐃᑯᓄᖓ 

ᐃᖃᓇᐃᔭᖅᑎᑦᓯᐊᕙᐅᔪᓃᕐᓂᕐᒧᑦ ᐊᒻᒪᓗ ᓇᖕᒥᓂᖅ ᐊᑭᕋᖅᑐᕐᓂᕐᒧᑦ, ᐱᔭᕇᖁᑕᐅᖏᑐᒥᒃ, ᐱᔮᖁᑕᐅᔪᓂᒡᓐᓂᑦ. 

ᐃᑳᕋᖓᒥᒃ ᐃᖃᓇᐃᔭᖅᑎᑦᓯᐊᕙᐅᓂᖏᓐᓂᒃ ᑭᒡᓕᖃᕐᕕᐅᑎᑕᐅᔪᓂᒃ ᑐᑭᖃᕈᓐᓇᕐᒪᑦ ᐃᓱᐊᖅᓴᐃᔨᒋᔭᖅ ᐊᑐᕐᓂᕐᓗᖕᒪᑦ 

ᓴᖏᓂᕐᒥᓂᒃ ᐊᒻᒪᓗ ᓱᓕᔪᕆᔭᐅᓂᕐᒥᓂᒃ ᐃᑲᔪᖅᑎᒋᔭᐅᓂᕐᒥᓂ ᐱᓇᓱᒍᑎᖃᕐᓂᕐᒥᓄᑦ ᓇᖕᒥᓂᖅ 

ᐃᑲᔪᖅᑕᐅᔪᒪᓂᕐᒥᓂᒃ ᐅᕝᕙᓗᓐᓃᑦ ᐃᖃᓇᐃᔭᓕᕈᓂ ᐃᖃᓇᐃᔭᖅᑎᑦᓯᐊᕙᐅᔪᓂᖅᓯᒪᔪᓂᒃ ᐊᑐᓕᕈᓂ.   

 

ᐃᓅᖃᑎᒥᓂᒃ ᐊᓯᒥᓂᒃ ᓇᕐᕈᓇᖅᑑᑎᑦᓯᓂᖅ ᐱᐅᖏᓂᖅᓴᐅᑎᑦᓯᕙᓐᓂᖅ: ᖃᓄᐃᓕᐅᕐᓂᖓ, ᐃᖃᓇᐃᔭᕐᕕᖕᒥᓗᓐᓂᑦ 

ᐊᓯᒥᓂᒃ ᐊᔾᔨᒋᔭᐅᑎᑦᓯᕙᖏᓂᖅ ᖃᓪᓗᓈᖑᖏᓂᖓᓄᑦ ᐅᕝᕙᓗᓐᓂᑦ ᐱᔾᔪᑎᖃᕐᓂᕐᒧᑦ ᓇᓂᒥᐅᑕᐅᓂᖓᓄᑦ 

(Government of Canada, 2023).  

 

ᐊᑎᓕᐅᖅᑕᐅᓯᒪᔪᓂᒃ ᐅᓂᑳᓕᐅᕈᑎᖃᕐᓂᖅ: ᐃᓕᑕᕆᔭᐅᑎᑦᓯᓂᖅ ᐊᒻᒪᓗ ᐅᓂᑳᓕᐅᖃᑕᕐᓂᖅ 

ᖃᓄᐃᓕᖓᓕᕐᓂᖏᓐᓂᒃ ᐊᑎᓕᐅᖅᑕᐅᓯᒪᖃᐅᔪᑦ ᑕᑯᓯᒪᔭᒥᓂᒃ ᓇᖕᒥᓂᖅ ᐊᒻᒪᓗ ᑐᕌᒐᖃᖅᑐᓂᒃ ᓴᕿᑎᑦᑎᓯᒪᒍᓂ 

ᐃᑲᔫᑕᐅᓂᐊᖅᑐᓂᒃ ᖃᐅᔨᔭᐅᔪᓐᓇᕐᓂᖅ ᐃᖃᓇᐃᔭᖅᑎᐅᑦᓯᐊᖃᑕᖏᓂᖓᓂᒃ ᐱᐅᓯᖃᖅᑐᒥᒃ, ᒪᓕᒡᑕᐅᓗᑎᒃ 

ᒪᓕᒐᕋᓛᖏᑦ (CNNN, 2024).  

 

ᐊᔪᖏᓐᓂᕐᒥᓂᒃ ᐊᑐᕈᓐᓇᖅᑕᐃᓐᓇᖏᑦ ᐃᖃᓇᐃᔮᕆᔪᓐᓇᖅᑕᖏᓐᓂ: ᓇᓗᓇᐃᒃᑯᑕᖏᑦ ᓯᑕᒪᓂᒃ ᑐᖓᕕᖃᖃᖅᑐᓂᒃ 

ᐱᒻᒪᕆᐅᔪᓂᒃ, ᐃᖃᓇᐃᔭᕐᕕᐅᓂᖏᓐᓂ, ᐃᓄᓕᒫᑦ ᓴᐳᓐᓂᐊᖅᑕᐅᔾᔪᑎᖏᓐᓂᒃ, ᐃᓚᓕᖕᓂᒃ 

ᐃᓱᒪᓕᐅᖅᑎᐅᔪᓐᓇᕐᓂᕐᒧᑦ ᑐᖓᕕᐅᔪᓂᒃ ᓇᓗᓇᐃᑯᑕᕆᐅᓗᑎᒃ ᖃᓄᐃᓕᐅᕈᓐᓇᕐᓂᖏᓐᓄᑦ ᐃᓱᐊᖅᓴᐃᔩᑦ 

ᐃᓱᒪᓕᐅᕈᑎᒋᔭᕆᐊᖃᖅᑕᖏᓐᓂᒃ ᐱᔾᔪᑎᖃᖅᑐᓂᒃ ᐊᑐᓂ ᐃᖕᒥᓄᑦ ᐃᖃᓇᐃᔭᕆᔪᓐᓇᖅᑕᒥᓂᒃ (CNNN−ᑯᑦ, 

2024).  

 

ᓇᖕᒥᓂᖅ ᐃᖃᓇᐃᔭᕐᕕᖃᕐᓂᖅ: ᐅᖃᐅᓯᓕᒃ ᐃᓱᐊᖅᓴᐃᔩᑦ ᐊᐅᓚᑦᑎᔨᐅᓂᖏᓐᓂᒃ ᓇᖕᒥᓂᖅ 

ᐃᖃᓇᐃᔭᕐᕕᖁᑎᖏᓐᓂᒃ ᐊᑐᐃᓐᓇᐅᑎᑦᓯᕙᓐᓂᖅ ᐃᓱᐊᖅᓴᐃᔨᓄᑦ ᐱᔨᑦᑎᕋᐅᑕᐅᕙᒃᑐᓂᒃ (College of Nurses of 

Ontario, 2023).  

 

ᐃᓄᓕᒫᓄᑦ ᒪᑐᐃᖓᔪᓂᒃ ᑐᓴᐅᒪᖃᑕᐅᑎᕖᑦ: ᓄᓇᓕᖕᓂ−ᑐᖓᕕᓕᑦ ᖃᕆᑕᐅᔭᒃᑯᑦ ᑐᓴᐅᒪᖃᑕᐅᑎᕖᑦ 

(ᖃᕆᑕᐅᔭᒃᑯᑦ, ᐃᓚᒋᐊᖅᑕᐅᖃᑕᕈᓐᓇᖅᑐᓂᒡᓗ ᐱᔪᓐᓇᐅᑎᓂᒃ) ᐊᑐᖅᑕᐅᕙᒃᑐᓂᒃ ᑐᑭᓯᐅᒪᖃᑕᐅᑎᓂᕐᒧᑦ, 

ᐃᓗᓕᖏᓐᓂᒃ ᑐᓂᓯᖃᑕᐅᑎᔪᓐᓇᕐᓂᕐᒥᒃ ᐊᒻᒪᓗ ᑲᑐᔾᔨᖃᑎᒌᒍᓐᓇᕐᓂᕐᒧᑦ. ᐅᖃᐅᓯᐅᒐᔪᒃᐸᑦ ᑕᒪᒃᑯᐊ ᑐᓴᒐᒃᓴᐃᑦ 

ᐱᕙᓪᓕᐊᔪᓂᒃ (ᓇᖕᒥᓂᖅ, ᐃᖃᓇᐃᔮᒥᓂᒃ, ᖃᐅᔨᒪᔭᐅᖏᓗᑎᒡᓗᓐᓂᑦ) ᐅᖃᐅᓯᖃᕐᕕᐅᔪᓐᓇᖅᑐᓂᒃ, 

ᑐᓴᒐᒃᓴᓂᒃᑕᐅᔪᓐᓇᖅᑐᓂᒃ, ᐃᓄᓕᒫᓄᑦ ᒪᑐᐃᖓᔪᓂᒃ ᑐᓴᐅᒪᖃᑕᐅᑎᕕᒃᑰᕈᓐᓇᕐᓂᖏᑦ ᐊᒻᒪᓗ ᑎᑎᖃᓂᒃ 

ᑕᑯᔭᐅᖁᔭᖏᓐᓂᒃ ᑐᓂᓯᕕᐅᖃᑕᕈᓐᓇᕐᓂᖏᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᖏᑦ, (College of Nurses of Ontario, 

2023).  

 

ᒪᓕᒐᕆᔭᐅᓂᖏᑦ ᐱᑦᑎᐊᔪᓴᐃᓇᒋᐊᖃᕐᓂᖅ ᐃᖃᓇᐃᔭᕐᓂᕐᒥᓂ: ᒥᑭᓂᖅᐹᕆᔭᐅᔪᓐᓇᕐᓂᖏᓐᓂᒃ 

ᓂᕆᐅᒋᔭᐅᔪᓐᓇᕐᓂᖏᑦᑕ ᐃᓱᐊᖅᓴᐃᔩᑦ ᐱᔨᑦᑎᕋᐃᔨᐅᓂᖏᓐᓂ, ᓇᓗᓇᐃᔭᐃᔨᐅᕙᖕᓂᖏᓐᓂᓗ ᐅᔾᔨᖅᑐᑦᓯᐊᕐᓂᕐᒧᑦ 

ᐊᔾᔨᒌᑐᐃᓐᓇᐅᓂᖃᖅᑐᓂᒃ ᐊᒻᒪᓗ ᐃᖃᓇᐃᔮᕆᔭᐅᓯᒪᑦᓯᐊᖅᑐᓂᒃ ᑲᒪᒋᔭᐅᔪᓐᓇᕐᓂᖏᓐᓂ. ᑕᒪᒃᑯᐊ 

ᐱᐅᔫᔭᕆᐊᖃᕐᓂᖏᓐᓄᑦ ᒪᓕᒐᕋᓛᖑᔪᑦ ᐊᑕᖕᒪᑕ ᒪᓕᒐᓚᕆᐅᔪᓄᑦ, ᒪᓕᒐᕐᓄᓪᓗ ᐱᑦᓯᐊᔪᓴᐃᓐᓇᒋᐊᖃᕐᓂᖏᓐᓄᑦ, 

ᐊᒻᒪᓗ ᓱᓕᔪᕆᔭᐅᔪᓐᓇᕐᓂᖏᓐᓂᑦ ᐅᒃᐱᕆᔭᐅᓂᖏᑦ ᐱᒻᒪᕆᐅᔪᑦ, ᐊᑐᓕᖁᔨᕙᖕᓂᕐᓗ 

ᐅᓂᒃᑳᓕᐅᕈᑕᐅᑦᓯᐊᖃᑕᕆᐊᖃᕐᓂᖏᓐᓂᒃ ᐊᐱᖁᑕᐅᔪᓪᓗ ᑭᐅᔭᐅᑦᓯᐊᖃᑕᖁᓪᓗᒋᑦ, ᐊᒻᒪᓗ 

ᐃᔨᕋᖅᑐᐊᖃᖏᓪᓗᑎᒃ

 

ᓴᕿᐅᒪᑎᑦᑎᓯᕙᒡᓗᑎᒃ (CNNN, 2024).  

 

ᐃᑲᔪᖅᑕᐅᓂᖓᓂᒃ ᐃᓱᐊᖅᓴᐃᔨᐅᓂᖓᓄᑦ−ᐋᓐᓂᐊᕐᕕᓕᐊᖅᓯᒪᔪᓪᓗ ᐱᓕᕆᖃᑎᒌᖕᓂᖏᓐᓂ:  

ᐃᖃᓇᐃᔮᖅᑎᐅᑦᓯᐊᕐᓂᖏᓐᓂ ᐃᓚᖃᓱᖑᓂᖏᑦ ᐃᓱᐊᖅᓴᐃᔨᑦ ᐊᒻᒪᓗ ᐋᓐᓂᐊᕐᕕᓕᐊᖅᓯᒪᔪᑦ, ᑕᐅᑐᒐᖃᕐᓂᕐᒧᑦ 

ᑲᑎᒪᕙᖕᓂᖏᓐᓂ ᐱᔾᔪᑎᖃᖅᑐᓂᒃ ᐋᓐᓂᐊᕐᕕᓕᐊᖅᑑᑉ ᐋᓐᓂᐊᕈᑎᒋᔭᖏᓄᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ, ᑕᐃᒫᒃ 

ᐃᓱᐊᖅᓴᐃᔨᑦ ᐊᑐᖃᑕᕐᓂᖏᓐᓂ ᐃᓕᓐᓂᐊᖅᓯᒪᔭᒥᓂᒃ ᖃᐅᔨᒪᓂᖏᓐᓂᒃ, ᐊᔪᖏᓐᓂᖏᓐᓂᒃ, 

ᐃᓱᒪᓕᐅᕈᑎᒋᔪᓐᓇᖅᑕᖏᓐᓂᓗ ᐋᓐᓂᐊᕐᕕᓕᐊᖅᓯᒪᔪᑦ ᑕᐃᒫᒃ ᐃᑲᔪᖅᑕᐅᑦᓯᐊᕈᓐᓇᖁᓪᓗᒋᑦ (College of Nurses of 

Ontario, 2023). 

 

ᖁᐊᖅᓵᕐᓇᖅᑐᒃᑯᕈᑎᒋᓯᒪᔭᖏᑦ ᐊᒻᒪᓗ ᐋᓐᓂᖅᑎᖅᑕᐅᕙᖕᓂᖏᓐᓂᒃ−ᖃᐅᔨᒪᓂᕐᒥᒃ ᐃᑲᔪᖅᑎᐅᔪᓐᓇᕐᓂᖅ: 

ᐅᖓᑖᓅᖓᔪᓪᓗ ᖁᐊᖅᓵᕐᓇᖅᑐᒃᑰᕈᑕᐅᓯᒪᔪᓂᒃ ᖃᐅᔨᒪᓪᓗᑎᒃ ᐃᑲᔪᖅᑎᐅᕙᖕᓂᖏᑦ ᑲᒪᒋᔭᐅᑦᓯᐊᖁᓗᒋᑦ 

ᐊᔾᔨᖏᖏᑦᑑᑎᐅᔪᓂᒃ ᐊᒃᑐᖅᑕᐅᓯᒪᓂᖏᓐᓂ ᐱᐅᓯᑐᖃᕆᔭᐅᔪᑎᒍᑦ ᐊᒻᒪᓗ ᓇᖕᒥᓂᖅ 

ᐋᓐᓂᖅᑎᖅᑕᐅᖃᑕᕐᓂᖏᓐᓂᒃ, ᐊᔾᔨᒋᐊᖃᑕᕐᓂᖏᓐᓂᓗ ᐃᑲᔪᖅᑕᐅᕕᒃᓴᐃᑦ ᐃᓅᑉ ᐃᓅᓯᐊᓂ, ᐃᖃᐅᒪᔭᐅᖁᓪᓗᒋᑦ 

ᐱᓗᐊᖅᑐᒥᒃ ᑕᒪᐃᓐᓂᒃ ᖃᖔᓗᓂᒃ ᑕᐃᒪᖓᑦ ᐊᒻᒪ ᓱᓕ ᑲᔪᓯᔪᒥᒃ ᐋᓐᓂᖅᑎᖅᑕᐅᕙᖕᓂᖏᓐᓂ ᐊᒻᒪᓗ 

ᖁᐊᖅᓵᕐᓇᖅᑐᒃᑰᕈᑎᒋᓯᒪᔭᒥᓄᑦ ᐊᒃᑐᖅᑕᐅᓯᒪᓂᖏᓐᓂ. ᑕᒪᒃᑯᐊ ᐊᓯᔾᔨᖃᑕᓲᑦ ᐃᓱᒪᒋᔭᐅᕙᖕᓂᖏᓐᓂ ᐃᓄᑉ 

ᑕᐃᔅᓱᒪᓂ ᐃᓅᓯᕆᕙᓚᐅᖅᑕᖏᓐᓂᒃ ᐅᓪᓗᒥᒧᑦ ᑎᑭᓪᓗᒍ ᓱᓕ ᐋᓂᖅᑎᖅᑕᐅᕙᖕᓂᖓᓂᒃ, ᑕᐃᒫᒃ 

ᐊᑲᐅᖏᓕᐅᕈᑕᐅᔪᑦ ᑕᑯᔭᐅᓂᐊᕐᒪᑕ ᐱᑕᖃᕐᓂᖏᓐᓂ ᑕᒪᐃᓐᓂᒃ ᐃᓱᒪᖓᓂ, ᐊᒻᒪᓗ ᐃᓅᓯᕆᔭᒥᓂ 

ᖃᓄᐃᓕᖓᓂᖓᓂ (Government of Canada, 2018). 

 

ᓱᓕᔫᕙᓐᓂᖅ: ᐅᖃᓪᓚᖃᑦᑕᕐᓂᖅ ᐅᕝᕙᓗᓐᓂᑦ ᐱᓕᕆᕙᓐᓂᖅ ᒪᖓᑦᓯᒐᓱᐊᕋᓂ ᓴᒡᓗᕿᑖᕋᓱᐊᕋᓂ. ᓱᓕᔫᓂᕋᐃᓂᖅ 

ᑐᑭᓕᒃ ᑕᒻᒪᖅᓯᒪᖏᑐᓂᒃ ᓱᓕᔪᓂᒃ ᖃᐅᔨᒪᑎᑦᓯᕙᓐᓂᖅ. ᐱᔮᕆᔭᐅᔪᓂᒃ ᐃᓚᐃᓐᓇᖏᓐᓂᒃ ᑐᓴᒐᒃᓴᓕᐅᖃᑕᕐᓂᖏᑦ 

ᓱᓕᕙᖏᒪᑦ ᑕᐃᒫᒃ ᑕᐃᔭᐅᕙᒃᑐᑦ ᓱᓕᖏᑦᑐᓂᒃ ᖃᐅᔨᑎᑦᓯᐊᕈᑎᒃᓴᓂᒃ (College of Nurses of Ontario, 2023). 

ᐃᖃᓇᐃᔭᖅᑎᑦᓯᐊᕙᐅᔪᓃᕐᓂᕐᒥᒃ ᐊᑐᓕᕐᓂᖅ: ᐱᖃᓯᐅᔾᔨᔪᓂᒃ ᖃᓄᐃᓕᐅᖃᑕᕐᓂᖓᓂᒃ ᐅᕝᕙᓗᓃᑦ ᑕᒪᑭᖅᑐᓂᒃ 

ᑐᓂᓯᕙᖏᓐᓂᖅ ᐱᔾᔪᑎᖃᖅᑐᓂᒃ ᐃᖃᓇᐃᔮᖃᕐᓂᕐᒥᒃ ᐃᓱᐊᖅᓴᐃᔨᐅᓂᕐᒥᒃ, ᐃᓱᒪᒋᔭᐅᑦᓯᐊᖃᑕᐃᓐᓇᕆᐊᖃᖅᑐᓂᒃ 

ᑕᒪᐃᓐᓂᒃ ᖃᓄᐃᓕᖓᒐᓗᐊᕈᑎᒃ, ᑐᑭᓕᐅᑦᓯᐊᕐᓗᓂᓗ ᐃᓱᒪᒋᔭᐅᔪᓐᓇᖅᑐᓂᒃ ᖃᖑᓇᓕᕐᓂᖅ, ᓱᕋᐃᓯᒪᓂᕐᒥᒃ, 

ᐃᖃᓇᐃᔭᑦᓯᐊᕈᓐᓇᐃᓕᓯᒪᓂᕐᒥᒃ, ᐃᓚᖃᕈᓐᓇᒥᔪᓂᒃ ᒪᑯᓂᖓ ᓲᕐᓗ ᖃᓄᐃᓕᐅᕐᓂᖓᓂᒃ 

ᐱᖃᓯᐅᔾᔨᓯᒪᖏᓂᖓᓂᒡᓗᓐᓃᑦ (a) ᖃᐅᔨᒪᖏᓂᕐᒥᓂᒃ, ᐊᔪᕐᓂᖓᓂᒃ, ᐃᓱᒪᓕᐅᕈᓐᓇᑦᓯᐊᖏᓂᖓᓂᒡᓗᓐᓃᑦ (b) 

ᒪᓕᒍᓃᕐᓂᖓᓂᒃ ᐊᖏᕈᑎᒋᓯᒪᔭᒥᓂᒃ ᒪᓕᒐᕆᔭᐅᔪᓂᒃ ᐱᑦᑎᐊᔪᓴᐃᓇᒋᐊᖃᕐᓂᖅ ᐃᖃᓇᐃᔮᒥᓂᒃ, ᐅᕝᕙᓗᓐᓃᑐ 

ᑕᐃᒪᐃᑐᕕᓂᐅᒍᓂ, ᒪᓕᒐᕆᔭᐅᔪᓂᒃ ᐃᓕᓐᓂᐊᖅᓯᒪᓂᕐᒥᓂᒃ ᐃᓚᒋᔭᐅᖃᑕᐅᓕᕐᓄᓪᓗ ᒪᓕᒐᕐᓂᒃ ᐊᑐᕈᓐᓃᖅᓯᒪᓂᖅ 

ᐃᓚᒋᔭᐅᖃᑕᐅᔪᓄᑦ ᐊᑐᖅᑕᐅᔭᕆᐊᓕᖕᓂᒃ; (c) ᐃᓚᒋᔭᐅᕙᓐᓂᖅ ᐃᓱᐊᖅᓴᐃᔨᐅᓂᕐᒥᓂᒃ ᖃᐅᔨᒪᓪᓗᓂ ᐅᕝᕙᓗᓐᓃᑦ 

ᖃᐅᔨᒪᔭᕆᐊᖃᕐᓂᕐᒥᓂᒃ ᐅᓗᕆᐊᓇᕈᑕᐅᓕᕈᓐᓇᕐᓂᖓᓂᒃ ᑕᐃᒪᐃᓕᖓᓂᖓᓂ ᓱᕐᕋᓯᒪᔪᕕᐅᓂᐅᓗᓂ 

ᐊᔪᓕᕈᓐᓇᕐᓂᖓᓂᒃ ᖃᓄᐃᓕᖓᓂᖓᓄᓪᓗᓐᓂᑦ ᓇᖏᐊᕐᓇᕈᑕᐅᔪᓐᓇᖅᑐᒥᒃ ᖃᓄᐃᓕᖓᓕᕈᓐᓇᕐᓂᖓᑦ 

ᐅᓗᕆᐊᓇᖅᑐᖃᖅᑐᒥᑕᕆᐊᖃᖏᓂᖓᓄᓪᓗᓃᑦ ᐋᓐᓂᐊᕐᕕᓕᐊᖅᓯᒪᔪᒧᑦ; (d) ᓱᕋᐃᓯᒪᓂᖓᓄᑦ ᒪᓕᒐᕐᓂᒃ, 

ᒪᓕᒐᓪᓗᑐᕆᔭᐅᓂᖏᓐᓂᒃ ᐅᕝᕙᓗᓐᓃᑦ ᒪᓕᒐᕋᓛᖏᓐᓂ; (e) ᓱᕋᐃᓯᒪᓂᕐᒥᓄᑦ ᖃᓄᐃᓕᖓᖃᑕᕆᐊᖃᕐᓂᖏᓐᓂᒃ 

ᒪᓕᒐᖃᖅᑎᑕᐅᓂᖏᓐᓄᑦ ᐃᓱᐊᖅᓴᐃᔨᐅᓂᕐᒧᑦ ᐃᓕᑕᕆᔭᐅᔾᔪᑎᖏᓐᓂ; (f) ᐃᓕᑕᕆᔭᐅᔪᒥᒃ ᐃᓚᐅᓂᖓᓄᑦ 

ᓱᓕᖏᑦᑐᓕᕆᓂᕐᒥᒃ ᑎᒡᓕᒐᖃᑕᐅᓯᒪᓂᕐᒥᒡᓗᓐᓂᑦ ᑮᓇᐅᔭᓂᒃ; (g)  ᐃᓕᑕᕆᔭᐅᔪᓂᒃ ᑲᑕᒃᑎᑦᓯᓯᒪᓂᖓᓂᒃ 

ᐃᑲᔪᖅᑕᐃᓕᒪᓂᖓᓄᓪᓗᓐᓂᑦ ᖃᐅᔨᓴᖅᑕᐅᓂᖓᓂᒃ, ᒪᓕᒃᑕᐅᓪᓗᑎᒃ ᒪᓕᒐᖅᑎᒍᑦ ᕿᒥᕐᕈᐊᖅᑕᐅᖃᑕᕆᐊᖃᕐᓂᖏᑦ 

ᖃᓄᐃᓕᐅᕈᓯᕆᓚᐅᖅᑕᖏᓐᓂᒃ; (h) ᓱᕋᐃᓯᒪᓂᕐᒧᑦ ᒪᓕᑦᓯᐊᕆᐊᖃᖅᑕᖏᓐᓂᒃ ᑎᑎᕋᖅᓯᒪᓂᖏᓐᓂᒃ ᒪᓕᒐᕐᓂᖅ; (i) 

ᓱᕋᐃᓯᒪᓂᖓᓄᑦ ᒪᓕᒐᕐᓂᒃ ᖃᐅᔨᔭᐅᓂᖓᓂᒃ ᑕᐃᔭᐃᓯᒪᓂᖓᓂᒡᓗ ᐃᖃᓇᐃᔭᖅᑎᑦᓯᐊᕙᐅᖏᓂᖏᓂᒃ 

ᐊᑐᖅᓯᒪᓂᖓᓂᒃ ᐃᓕᑕᕆᔭᐅᓂᕐᒧᑦ; (j) ᐅᓗᕆᐊᓇᕈᓐᓇᕐᓂᖓᓄᑦ ᐋᓐᓂᐊᕐᕕᓕᐊᖅᓯᒪᔪᓄᑦ, ᐃᓄᓕᒫᓄᓪᓗᓐᓂᑦ; (k) 

ᐊᑦᓯᖕᓂᖅᓴᐅᑎᑦᑎᓕᕈᓐᓇᕐᒪᑦ ᒪᑭᑕᑦᓯᐊᕆᐊᖃᕐᓂᖏᓐᓂᒃ ᐃᖃᓇᐃᔭᕐᑲᕐᓂᖅ ᐃᓱᐊᖅᓴᐃᔨᐅᓂᕐᒥᒃ; (l) 

ᐸᓯᔭᒃᓴᓕᐊᕆᔭᐅᓯᒪᒍᓂ ᐱᕋᔭᑦᑐᓕᕆᓂᕐᒧᑦ ᒪᓕᒐᕐᓂᒃ ᓱᕋᐃᓚᐅᕐᓂᖓᓄᑦ,ᑦ ᐱᔾᔪᑎᖃᖅᑐᓂᒃ 

ᐃᓱᐊᖅᓴᐃᔨᐅᔪᓐᓇᕐᓂᖓᓂᒃ; ᐅᕝᕙᓗᓐᓃᑦ (m) ᒪᓕᒐᓛᕐᒥᒍᑦ ᑕᐃᔭᐅᓂᖓᓄᑦ ᐃᖃᓇᐃᔭᖅᑎᑦᓯᐊᕙᐅᖏᓂᕐᒥᒃ 

ᐊᐅᓚᑦᓯᓚᐅᕐᓂᖓᓂᒃ. 

 

 

 

 

 

 

 

 

 

 

 

 

 

 

 

 

 

 

 

 



 

ᑭᖑᓪᓕᕐᒥ ᓄᑖᕈᕆᐊᖅᑕᐅᓯᒪᓂᖏᑦ: ᔪᓚᐃ 29, 2025  21 
4934-5160-5560.v1 

ᑐᑭᓯᓂᐊᕐᕕᐅᓯᒪᓂᖏᑦ 

 

Brunt, Barbara A. (2005). Critical thinking in nursing: an integrated review.  Retrieved from Critical thinking in nursing: an 

integrated review - PubMed 

 

British Columbia College of Nurses and Midwives. (2022). Indigenous cultural safety, cultural humility, and anti-racism practice 

standard. Retrieved from 

https://www.bccnm.ca/Documents/cultural_safety_humility/All_PS_cultural_safety_humility.pdf 

 

College and Association of Nurses of the Northwest Territories and Nunavut. (2024). CNNN | Nursing Regulation in 

Northwest Territories & Nunavut 

 

Canadian Human Rights Act, R.S.C. 1985, c. H-6. (1985) 

 

Canadian Mental Health Association. (2024).  Preventing drug-related deaths. Retrieved from Preventing drug-related deaths - 

CMHA National 

 

Canadian Nurses Association. (2017). Code of Ethics for Registered Nurses. Retrieved from Ethics - Canadian Nurses 

Association 

 

Canadian Nurses Association. (2015). Framework for the Practice of Registered Nurses in Canada. 

Retrieved from Framework for the Practice of Registered Nurses in Canada 2015 (hl-prod-ca-oc-download.s3-ca-central-

1.amazonaws.com) 

 

 

College of Nurses of Ontario. (2023). Practice Standard: Code of Conduct. Retrieved from 

https://www.cno.org/globalassets/docs/prac/49040_code-of-conduct.pdf  

 

College of Nurses of Ontario. (2023). Practice Standard: Independent Practice. Retrieved from 41011_fsindepprac.pdf 

 

College of Nurses of Ontario. (2023). Practice Standard: Medication. Retrieved from 41007_medication.pdf 

 

College of Registered Nurses of Newfoundland and Labrador. (2024). Bylaws: Article IX: ᒪᓕᒐᕆᔭᐅᓂᖏᑦ ᐱᑦᑎᐊᔪᓴᐃᓇᒋᐊᖃᕐᓂᖅ 

ᐃᖃᓇᐃᔮᒥᓂᒃ, Professional Ethics and Definitions Conduct Deserving of Sanction. Retrieved from crn-by-laws.pdf 

 

First Nations Health Authority. (n.d.). FNHA’s policy statement on cultural safety and humility. Retrieved from 

https://www.fnha.ca/Documents/FNHA-FNHC-FNHDA-Anti Racism-Cultural-Safety-and-Humility-Framework.pdf 

 

First Nations Health Authority. (2021). Anti-racism, cultural safety and humility framework. Retrieved from 

https://www.fnha.ca/Documents/FNHA-FNHC-FNHDA-Anti Racism-Cultural-Safety-and-Humility-Framework.pdf 

 

Government of Canada (2023). Anti-racism lexicon. Retrieved from https://www.canada.ca/en/department-national-

defence/services/systemic-racism discrimination/anti-racism-toolkit/anti-racism-lexi(on.html 

 

Government of Canada (2018). Trauma and violence-informed approaches to policy and practice. 

https://pubmed.ncbi.nlm.nih.gov/15835580/
https://pubmed.ncbi.nlm.nih.gov/15835580/
https://www.bccnm.ca/Documents/cultural_safety_humility/All_PS_cultural_safety_humility.pdf
https://cannn.ca/
https://cannn.ca/
https://cmha.ca/brochure/preventing-drug-related-deaths/
https://cmha.ca/brochure/preventing-drug-related-deaths/
https://www.cna-aiic.ca/en/nursing/regulated-nursing-in-canada/nursing-ethics
https://www.cna-aiic.ca/en/nursing/regulated-nursing-in-canada/nursing-ethics
https://hl-prod-ca-oc-download.s3-ca-central-1.amazonaws.com/CNA/2f975e7e-4a40-45ca-863c-5ebf0a138d5e/UploadedImages/Framework_for_the_Pracice_of_Registered_Nurses_in_Canada__1_.pdf
https://hl-prod-ca-oc-download.s3-ca-central-1.amazonaws.com/CNA/2f975e7e-4a40-45ca-863c-5ebf0a138d5e/UploadedImages/Framework_for_the_Pracice_of_Registered_Nurses_in_Canada__1_.pdf
https://www.cno.org/globalassets/docs/prac/49040_code-of-conduct.pdf
https://cno.org/Assets/CNO/Documents/Standard-and-Learning/Practice-Standards/41011_fsindepprac.pdf
https://cno.org/Assets/CNO/Documents/Standard-and-Learning/Practice-Standards/41007_medication.pdf
https://crnnl.ca/wp-content/uploads/2024/08/crn-by-laws.pdf
https://www.fnha.ca/Documents/FNHA-FNHC-FNHDA-Anti%20Racism-Cultural-Safety-and-Humility-Framework.pdf
https://www.fnha.ca/Documents/FNHA-FNHC-FNHDA-Anti%20Racism-Cultural-Safety-and-Humility-Framework.pdf
https://www.canada.ca/en/department-national-defence/services/systemic-racism%20discrimination/anti-racism-toolkit/anti-racism-lexi(on.html
https://www.canada.ca/en/department-national-defence/services/systemic-racism%20discrimination/anti-racism-toolkit/anti-racism-lexi(on.html


 

ᑭᖑᓪᓕᕐᒥ ᓄᑖᕈᕆᐊᖅᑕᐅᓯᒪᓂᖏᑦ: ᔪᓚᐃ 29, 2025  22 
4934-5160-5560.v1 

Retrieved from Trauma and violence-informed approaches to policy and practice - Canada.ca 

 

Government of Canada (2002). Determinants of Health. Retrieved from 

https://www.canada.ca/en/services/health/determinants-health.html 

 

Human Rights Act, SNWT, S.N.W.T. 2002, c. 5. 

 

Human Rights Act, S.Nu ᓄᓇᕗᒻᒥ 2021, c. 4. 

 

 

Health Information Act. (SNWT 2020,c.13)   

 

Nursing Professions Act. (SNu 2023, c 16)  

Nursing Profession Act. (SNWT 2023, c 32).  

 

Nova Scotia College of Nursing. (2020). Entry-Level Competencies for the Practice of Registered Nurses. Retrieved from  New 

RN Entry-Level Competencies Effective Today | Nova Scotia College of Nursing 

 

 

Nursing Council of New Zealand. (2012). Code of conduct for nurses. Retrieved from 

https://online.flippingbook.com/view/359830702/4/ 

 

Personal Directives Act. (SNWT 2005,c.16).  

 

Public Health Agency of Canada. (2018). Trauma and violence-informed approaches to policy and practice. Retrieved from 

https://www.canada.ca/en/public health/services/publications/health-risks-safety/trauma-violence-informed-

approaches-policy practice.html 

 

Truth and Reconciliation Commission of Canada. (2015). Truth and Reconciliation Commission of Canada: Calls to action. 

Retrieved from https://ehprnh2mwo3.exactdn.com/wp content/uploads/2021/01/Calls_to_Action_English2.pdf 

 

Turpel-Lafond, M.E. (2020). In plain sight: Addressing Indigenous-specific racism and discrimination in B.C. health care. 

Retrieved from https://engage.gov.bc.ca/a00/uploads/sites/613/2020/11/In-Plain-Sight-Summary-Report.pdf 

 

World Health Organization (2018). Health inequities and their causes. Retrieved from https://www.who.int/news-room/facts-

in-pictures/detail/health-inequities-and-their-causes 

 

Zinan, N. (2021). Humility in health care: A model. Nursing Philosophy, 22(3), 1–8. Retrieved from 

https://doi.org/10.1111/nup.12354 

 

 

 

 

 

https://www.canada.ca/en/public-health/services/publications/health-risks-safety/trauma-violence-informed-approaches-policy-practice.html
https://www.canada.ca/en/services/health/determinants-health.html
https://www.nscn.ca/explore-nscn/news-and-media/news/2020/new-rn-entry-level-competencies-effective-today
https://www.nscn.ca/explore-nscn/news-and-media/news/2020/new-rn-entry-level-competencies-effective-today
https://online.flippingbook.com/view/359830702/4/
https://www.canada.ca/en/public%20health/services/publications/health-risks-safety/trauma-violence-informed-approaches-policy%20practice.html
https://www.canada.ca/en/public%20health/services/publications/health-risks-safety/trauma-violence-informed-approaches-policy%20practice.html
https://ehprnh2mwo3.exactdn.com/wp%20content/uploads/2021/01/Calls_to_Action_English2.pdf
https://engage.gov.bc.ca/a00/uploads/sites/613/2020/11/In-Plain-Sight-Summary-Report.pdf
https://www.who.int/news-room/facts-in-pictures/detail/health-inequities-and-their-causes
https://www.who.int/news-room/facts-in-pictures/detail/health-inequities-and-their-causes
https://doi.org/10.1111/nup.12354



